
चंडीगढ़।आम आदमी पार्टी के 
विधायक हरमित सिंह पठानमगरा 
के मामले में अदालत ने बड़ा कदम 
उठाते हुए उन्हें भगोड़ा घोषित कर 
दिया है। अदालत ने इस संबंध में 
पुलिस को सख्त निर्देश जारी किए हैं। 
अदालत ने पुलिस से कहा है कि वह 
जल्द से जल्द आरोपी विधायक की 
संपत्ति का पूरा विवरण अदालत के 
समक्ष पेश करे। न्यायालय के आदेश 
के अनुसार, मामले की अगली 
सुनवाई 31 जनवरी को होगी। 
अदालत के इस फैसले के बाद 
राजनीतिक हलकों में हलचल तेज 
हो गई है, वहीं पुलिस अब आरोपी 
विधायक की तलाश और कानूनी 
कार्रवाई में जुट गई है।

अदालत ने पठानमाजरा 
को किया भगोड़ा घोषित 

मिलान। इटली से एक दुखद खबर 
सामने आई है। मिलान में हुए भीषण 
सड़क हादसे में एक पंजाबी युवक 
की मौत हो गई। मृतक की पहचान 
परमजीत पम्मा (43) के रूप में हुई 
है। प्रारंभिक जानकारी के अनुसार, 
साइकिल सवार परमजीत की एक 
छोटे ट्रक से टक्कर हो गई, जिससे 
उनकी मौके पर ही मौत हो गई। 
बताया गया है कि हादसा इतना गंभीर था 
कि परमजीत को संभलने का अवसर 
नहीं मिला और उन्होंने घटनास्थल पर 
ही दम तोड़ दिया। स्थानीय प्रशासन 
और आपातकालीन सेवाएं तुरंत मौके 
पर पहुंचीं, लेकिन तब तक बहुत देर 
हो चुकी थी। परमजीत पम्मा पंजाब में 
शहीद भगत सिंह नगर जिले के गांव 
हेडियां से संबंध रखते थे। परिजन 
और प्रवासी पंजाबी समुदाय ने मामले 
में उचित कार्रवाई और शव को जल्द 
भारत भेजने की मांग की है।

सड़क हादसे में पंजाबी 
युवक की मौत 

समर न्यूज |  चंडीगढ़

पंजाब कैबिनेट की बैठक में कई 
महत्वपूर्ण फैसले लिए गए। इन 
फैसलों की जानकारी वित्त मंत्री 
हरपाल सिंह चीमा ने दी। वित्त मंत्री 
ने बताया कि मुख्यमंत्री भगवंत मान 
सरकार ने जहां एक ओर केंद्र सरकार 
की नीतियों के खिलाफ आवाज बुलंद 
की है, वहीं दूसरी ओर राज्य के 
विकास और निवेश को बढ़ावा देने 
के लिए ठोस कदम उठाए हैं। उन्होंने 
कहा कि मनरेगा से जुड़े मुद्दे पर 
चर्चा के लिए 30 दिसंबर को पंजाब 
विधानसभा का विशेष सत्र बुलाया 
गया है। कैबिनेट ने आम लोगों को 
उनके घरों के स्वामित्व अधिकार 
जल्दी दिलाने के उद्देश्य से ‘मेरा घर 
मेरे नाम’ योजना के तहत आपत्ति दर्ज 
कराने की अवधि 90 दिन से घटाकर 
30 दिन कर दी है। कैबिनेट ने गुरु 
नानक देव थर्मल प्लांट, बठिंडा की 
करीब 30 एकड़ जमीन के उपयोग 
में भी बदलाव को मंजूरी दी है।  
राज्य में निवेश और उद्योगों को 
प्रोत्साहित करने के उद्यमियों को 
केवल बैंक गारंटी ही नहीं, बल्कि 
कॉरपोरेट गारंटी का विकल्प भी 
उपलब्ध कराया जाएगा।

पंजाब कैबिनेट में 
कई अहम फैसले

मोगा। मोगा में एक सरकारी प्राथमिक 
स्कूल के शिक्षक पर 9 वर्षीय छात्रा 
से अश्लील हरकत करने का आरोप 
सामने आया है। बच्ची द्वारा घर 
पहुंचकर मां को घटना बताने के बाद 
पुलिस को सूचना दी गई। शिकायत 
मिलते ही पुलिस ने आरोपी शिक्षक 
राजन को गिरफ्तार कर लिया। 
पुलिस के अनुसार, पीड़िता सरकारी 
प्राथमिक स्कूल में चौथी कक्षा की 
छात्रा है। मां के बयान के आधार 
पर आरोपी के खिलाफ पॉक्सो एक्ट 
के तहत मामला दर्ज किया गया है। 
पुलिस ने बताया कि मामले की 
जांच जारी है और आगे की कानूनी 
कार्रवाई की जा रही है।

स्कूल टीचर ने छात्रा से 
की अश्लील हरकत

डीओसीएम की ‘चेतना-आधारित शासन’ को वैश्विक मंच पर लाने की पहल

एजेंसी|  चेन्नई

अमेरिका के कैलिफोर्निया स्थित 
एक वैश्विक गैर-लाभकारी संगठन 
डेकलरेशन ऑफ कनशियसनेस 
मूवमेंट (डीओसीएम) ने प्रधानमंत्री 
नरेंद्र मोदी को 2026 के नोबेल 
शांति पुरस्कार के लिए नामित किए 
जाने का प्रस्ताव रखा है। संगठन 
का कहना है कि प्रधानमंत्री मोदी का 
नेतृत्व कूटनीति, जलवायु कार्रवाई, 
डिजिटल समावेशन और समावेशी 
विकास जैसे क्षेत्रों में एक ऐसे शासन 
मॉडल का प्रतिनिधित्व करता है, 
जिसे वह “चेतना-आधारित शासन” 
कहता है।
यह प्रस्ताव चेन्नई में आयोजित एक 
प्रेस कॉन्फ्रेंस के दौरान सार्वजनिक 

किया गया, जहां डीओसीएम के 
नेताओं ने इस पहल के पीछे के 
तर्क और शांति-आधारित वैश्विक 
शासन की अपनी व्यापक सोच 
साझा की। संगठन ने स्पष्ट किया 
कि नोबेल शांति पुरस्कार के लिए 
नामांकन प्रक्रिया गोपनीय होती है 
और नॉर्वेजियन नोबेल समिति द्वारा 
सार्वजनिक रूप से पुष्टि नहीं की 
जाती, लेकिन यह प्रस्ताव वैश्विक 
स्तर पर वैकल्पिक नेतृत्व मॉडलों 
पर संवाद शुरू करने के उद्देश्य से 
रखा गया है।
डीओसीएम के अनुसार, प्रधानमंत्री 
मोदी का नेतृत्व उसके नौ प्रमुख 
सिद्धांतों से मेल खाता है। इनमें 
मानवीय सहयोग, शांतिपूर्ण 
कूटनीति, पर्यावरण संरक्षण, आर्थिक 

विकास, गरीबी उन्मूलन, महिला 
सशक्तिकरण (नारी शक्ति), 
डिजिटल सार्वजनिक अवसंरचना, 
सांस्कृतिक कूटनीति (योग और 
सॉफ्ट पावर), नवाचार और 
लोकतांत्रिक जनविश्वास शामिल हैं।
संगठन का तर्क है कि ये तत्व 
करुणा, नैतिक निर्णय और सामूहिक 
कल्याण पर आधारित शासन शैली 
को दर्शाते हैं, जो आज की वैश्विक 

चुनौतियों—जलवायु परिवर्तन, 
असमानता और संघर्ष—से निपटने 
के लिए आवश्यक है। डीओसीएम 
ने आम नागरिकों से भी इस प्रस्ताव 
के समर्थन में आगे आने की अपील 
की है। इच्छुक लोग संगठन की 
वेबसाइट पर जाकर प्रधानमंत्री मोदी 
के नामांकन के समर्थन में अपनी 
आवाज़ दर्ज कर सकते हैं। संगठन 
का कहना है कि यह पहल किसी 
राजनीतिक अभियान से अधिक 
एक नैतिक और वैचारिक संवाद है। 
इस पहल के तहत डीओसीएम ने 
विश्व चेतना दिवस मनाने का भी 
प्रस्ताव रखा है। संगठन का कहना 
है कि यह भारत की दार्शनिक और 
आध्यात्मिक परंपराओं से प्रेरित होगा 
और अंतरराष्ट्रीय योग दिवस जैसे 

वैश्विक आयोजनों की तर्ज पर 
आत्मचिंतन, स्पष्टता और करुणा 
को बढ़ावा देगा। ऐसे वैश्विक प्रतीक 
शांति की स्थायी संस्कृति के निर्माण 
में सहायक हो सकते हैं। डीओसीएम 
के संस्थापक अधिपेन बोस नंदजी 
के मुताबिक, मौजूदा दौर में 
पारंपरिक शासन मॉडल पर्याप्त नहीं 
रह गए हैं। संगठन का मानना है कि 
निर्णय-प्रक्रिया में चेतना, नैतिकता 
और सहयोग को केंद्र में लाने से 
ही टिकाऊ शांति संभव है। हालांकि 
नोबेल पुरस्कार की प्रक्रिया स्वतंत्र 
और गोपनीय है, लेकिन यह प्रस्ताव 
भारत की वैश्विक भूमिका, शांति, 
स्थिरता और समावेशी विकास से 
जुड़े विमर्श को एक नई दिशा देता 
दिख रहा है।

पीएम मोदी के लिए नोबेल शांति पुरस्कार का प्रस्ताव
इमरान और बुशरा को 17 साल की 
सजा, एक-एक करोड़ रुपये जुर्माना

पेज 1 एंकर स्टोरी

कॉमनवेल्थ गेम्स में छाएंगे राजस्थान के पहलवानः राजीव दत्ता
-कोटा में जल्द शुरू होगी 
मॉडल अकादमी

समर न्यूज | किशनगढ़

राजस्थान राज्य कुश्ती संघ के 
अध्यक्ष राजीव दत्ता ने कहा कि 
प्रदेश में कुश्ती एक क्रांतिकारी 
बदलाव के दौर से गुजर रही है। 
वर्ष 2030 में अहमदाबाद में 
होने वाले कॉमनवेल्थ गेम्स में 
राजस्थान के पहलवान चमकेंगे 
और कई पदक जीतकर देश को 
गौरवान्वित करेंगे। वे शनिवार को 
किशनगढ़ में आयोजित राजस्थान 
केसरी कुश्ती दंगल के विजेताओं 
को सम्मानित कर रहे थे।
उन्होंने कहा कि पिछले एक साल 
में किए गए प्रयासों के कारण प्रदेश 
के अनेक पहलवानों ने राष्ट्रीय और 
अन्तराष्ट्रीय स्तर पर मैडल जीते 
हैं। राजस्थान के पहलवानों के 
कौशल को संवारने और तकनीक 
को सुधारने के लिए प्रदेश भर में 
मॉडल कुश्ती अकादमी प्रारंभ 
की जाएंगी। बहुत जल्द कोटा में 
पहली मॉडल अकादमी स्थापित 
की जाएगी जहां पहलवानों को 
मैट और जिम के साथ कई 
अत्याधुनिक सुविधाएं उपलब्ध 
होंगी। उसके बाद राजस्थान में 

विभिन्न स्थानों पर 50 और मॉडल 
अकादमी स्थापित की जाएंगी। 
दत्ता ने कहा कि हमारे ध्येय है 
कि राजस्थान के युवा पहलवान 
सारी टेंशन राजस्थान राज्य कुश्ती 
संघ पर छोड़कर सिर्फ अभ्यास 
और प्रतियोगिताओं की तैयारी 
करें। इसी कारण आर्थिक रूप 
से कमजोर पूर्व राजस्थान केसरी 
पहलवानों के लिए पेंशन योजना 

प्रारंभ की गई है। कई उदयीमान 
खिलाड़ियों को कम्पनियों और 
संस्थाओं की ओर से आर्थिक 
मदद और स्पॉन्सरशिन दिलवाई 
गई है। 
यदि खिलाड़ी अपनी मेहनत 
और हम अपने प्रयासों में सफल 
हुए तो पूरी दुनिया में राजस्थान 
की कुश्ती का डंका बोलेगा। 
कार्यक्रम को सम्बोधित करते 

हुए केंद्रीय कृषि राज्य मंत्री 
भागीरथ चौधरी ने कहा कि कुश्ती 
राजस्थान का पारम्परिक खेल 
है। राजस्थान ने देश को अनेक 
नामचीन पहलवान दिए हैं।
 बीच के वर्षों में राजस्थान की 
कुश्ती का यह गौरव कहीं खो सा 
गया था, लेकिन राजस्थान राज्य 
कुश्ती संघ की बागडोर राजीव 
दत्ता हाथों में आने के बाद एक बार 

फिर सकारात्मक माहौल तैयार हो 
रहा है, जो कि सुखद संकेत है। 
राजस्थान के जलदाय मंत्री सुरेश 
सिंह रावत ने कहा कि हर संभाग 
पर राजस्थान केसरी कुश्ती दंगल 
जैसे आयोजन राजस्थान राज्य 
कुश्ती संघ के अध्यक्ष राजीव 
दत्ता का एक सराहनीय नवाचार 
है। आज के युवा क्रिकेट और 
फुटबॉल जैसे खेलों के प्रति ही 
समर्पित हैं और कुश्ती जैसे 

भारत के पारम्परिक खेलों से दूर 
होते जा रहे हैं। यह प्रयास एक 
बार फिर युवाओं को कुश्ती की 
ओर लेकर आएंगे। कार्यक्रम को 
खो-खो संघ के राष्ट्रीय उपाध्यक्ष 
भंवर सिंह पलाड़ा और सहकारिता 
नेता चेतन चौधरी ने भी सम्बोधित 
किया। इससे पूर्व आयोजन 
अध्यक्ष मोनू गुर्जर तथा आयोजन 
सचिव गोपी गुर्जर ने अतिथियों 
का स्वागत किया।

बांग्लादेश:युवक की हत्या में 7 काबू 

राजधानी एक्स. से टकराकर 7 हाथियों 
की मौत और 1 घायल, 5 डिब्बे डिरेल

गगनयान के लिए ड्रोग पैराशूट 
के परीक्षण सफलतापूर्वक पूरे

इसरो की पहल से मानव अंतरिक्ष उड़ान के और करीब भारत

समर न्यूज |  चंडीगढ़

भारतीय अंतरिक्ष 
अ नु सं ध ा न 
संगठन (इसरो) 
ने गगनयान क्रू 
मॉड्यूल के वेग 
को कम करने 
वाली प्रणाली 
का अहम हिस्सा 

माने जाने वाले ड्रोग पैराशूट के 
लिए योग्यता परीक्षणों की एक 
महत्वपूर्ण श्रृंखला सफलतापूर्वक 
पूरी कर ली है। यह उपलब्धि 
भारत के मानव अंतरिक्ष उड़ान 
कार्यक्रम में एक और बड़ा मील 
का पत्थर मानी जा रही है।
ये परीक्षण 18 और 19 दिसंबर 
को चंडीगढ़ स्थित टर्मिनल 
बैलिस्टिक्स रिसर्च लैबोरेटरी 
(टीबीआरएल) की रेल ट्रैक 
रॉकेट स्लेज (आरटीआरएस) 
सुविधा में किए गए। इसरो के 
अनुसार, इस परीक्षण श्रृंखला का 
उद्देश्य अत्यंत कठिन और विभिन्न 
उड़ान परिस्थितियों में ड्रोग पैराशूट 
की कार्यक्षमता और विश्वसनीयता 
का आकलन करना था।
{ड्रोग पैराशूट की अहम 
भूमिका
इसरो ने बताया कि ड्रोग पैराशूट 
पूरे सिस्टम का एक बेहद अहम 
हिस्सा हैं, क्योंकि ये क्रू मॉड्यूल 
को स्थिर रखते हुए उसकी रफ्तार 
को सुरक्षित स्तर तक लाने 
का काम करते हैं, ताकि मुख्य 
पैराशूट प्रभावी रूप से काम कर 
सकें। दो दिनों तक चले दोनों 

आरटीआरएस परीक्षणों में सभी 
निर्धारित लक्ष्य पूरे हुए और यह 
साबित हुआ कि ड्रोग पैराशूट 
अत्यधिक बदलती परिस्थितियों 
में भी मजबूती से कार्य करते हैं।
{संस्थानों के साझा प्रयास का 
नतीजा
इस परीक्षण अभियान में इसरो 

के विक्रम साराभाई अंतरिक्ष 
केंद्र  के साथ-साथ डीआरडीओ 
की एरियल डिलीवरी रिसर्च एंड 
डेवलपमेंट एस्टैब्लिशमेंट और 
टीबीआरएल की सक्रिय भागीदारी 
रही। यह सहयोग गगनयान मिशन 
के पीछे मौजूद बहु-संस्थागत 
प्रयासों को दर्शाता है।

इसरो के अनुसार, ड्रोग पैराशूट 
परीक्षणों की सफलता मानव 
अंतरिक्ष उड़ान के लिए पैराशूट 
प्रणाली को प्रमाणित करने की 
दिशा में एक बड़ा कदम है और 
आने वाले समय में गगनयान 
मिशन को लेकर भारत की 
तैयारियों को और मजबूती देती है।

एजेंसी । गुवाहाटी

असम में शुक्रवार देर रात एक 
दर्दनाक रेल हादसे में हाथियों के 
झुंड पर राजधानी एक्सप्रेस चढ़ गई, 
जिससे सात हाथियों की मौके पर 
मौत हो गई, जबकि एक अन्य हाथी 
घायल बताया जा रहा है। यह हादसा 
होजाई जिले के चांगजुराई क्षेत्र में 
जमुनामुख–कामपुर खंड पर हुआ। 
वन विभाग के अधिकारियों ने इसकी 
पुष्टि की है। पूर्वोत्तर सीमा रेलवे के 
प्रवक्ता के अनुसार, सायरंग–नई 
दिल्ली राजधानी एक्सप्रेस रात 2:17 
बजे दुर्घटनाग्रस्त हुई। टक्कर के बाद 
ट्रेन का इंजन समेत पांच डिब्बे पटरी 
से उतर गए, हालांकि किसी यात्री के 

हताहत होने की सूचना नहीं है। ट्रेन 
मिजोरम के सायरंग  से दिल्ली के 
आनंद विहार टर्मिनल जा रही थी।
रेलवे के बयान में कहा गया है कि 
लोको पायलट ने ट्रैक पर हाथियों का 
झुंड देखते ही इमरजेंसी ब्रेक लगाए, 
लेकिन कम दूरी और भारी रफ्तार 
के कारण टक्कर को रोका नहीं जा 
सका। घटना के बाद वन और रेलवे 
अधिकारी मौके पर पहुंचकर ट्रैक 
साफ करने और राहत कार्य में जुटे।
हादसे के कारण इस सेक्शन में रेल 
यातायात बाधित हुआ। प्रभावित 
जमुनामुख–कामपुर खंड से गुजरने 
वाली ट्रेनों को अप लाइन से डायवर्ट 
करने का फैसला किया है। पटरी से 
उतरी ट्रेन को प्रभावित कोच अलग 

करने के बाद गुवाहाटी के लिए रवाना 
किया गया है। गुवाहाटी पहुंचने पर 
यात्रियों को बैठाने के लिए अतिरिक्त 
कोच जोड़े जाएंगे, जिसके बाद ट्रेन 
अपनी आगे की यात्रा करेगी।
मुख्यमंत्री ने दिए जांच के निर्देश
असम के मुख्यमंत्री हिमंता बिस्वा 
सरमा ने घटना पर गहरा शोक व्यक्त 
किया। मुख्यमंत्री ने वन विभाग को 
विस्तृत जांच करने और वन्यजीव 
गलियारों की सुरक्षा बढ़ाने के निर्देश 
दिए, विशेषकर उन संवेदनशील 
क्षेत्रों में जहां हाथियों की आवाजाही 
अधिक रहती है।असम में रेलवे ट्रैक 
पर जंगली हाथियों की दुर्घटनाओं 
को लेकर लंबे समय से चिंता जताई 
जाती रही है। 

एजेंसी । ढाका 

बांग्लादेश के मयमनसिंह जिले में 
एक हिंदू युवक की पीट-पीटकर 
हत्या के मामले में सात लोगों को 
गिरफ्तार किया गया है। पीड़ित की 
पहचान 27 वर्षीय सनातन हिंदू 
युवक दीपू चंद्र दास के रूप में हुई 
है। यूनुस प्रशासन के अनुसार, रैपिड 
एक्शन बटालियन  ने मयमनसिंह 
जिले के बलुका इलाके में समन्वित 
कार्रवाई कर संदिग्धों को पकड़ा। 
गिरफ्तार आरोपियों में मोहम्मद 
लिमोन सरकार (19), मोहम्मद 
तारेक हुसैन (19), मोहम्मद मानिक 
मिया (20), इरशाद अली (39), 
निजुम उद्दीन (20), आलमगीर 
हुसैन (38) और मोहम्मद मिराज 
हुसैन अकॉन (46) शामिल हैं।
अंतरिम सरकार ने घटना की कड़ी 
निंदा करते हुए कहा कि “नए 
बांग्लादेश में इस तरह की हिंसा के 
लिए कोई जगह नहीं ह।ै

निर्दोष व्यक्ति की भीड़ द्वारा 
की गई बर्बर हत्या: तसलीमा
निर्वासित बांग्लादेशी लेखिका 
तसलीमा नसरीन ने “निर्दोष 
व्यक्ति की भीड़ द्वारा की गई बर्बर 
हत्या” बताया। उन्होंने दावा किया 
कि दीपू दास पर ईशनिंदा का झूठा 
आरोप लगाया गया था। नसरीन के 
अनुसार, एक सहकर्मी के साथ 
विवाद के बाद भीड़ को उकसाया 
गया, जिसके बाद पुलिस संरक्षण 
के बावजूद दीपू को भीड़ के हवाले 
कर दिया गया। उन्होंने सवाल 
उठाया-“हत्यारों को न्याय के 
कटघरे में कौन लाएगा?”नसरीन ने 
यह भी कहा कि दीपू अपने परिवार 
के एकमात्र कमाने वाले सदस्य थे 
और उनके पीछे माता-पिता, पत्नी 
और बच्चा रह गए हैं। परिवार के 
पास देश छोड़ने तक के संसाधन 
नहीं हैं। इस बयान ने अल्पसंख्यकों 
की सामाजिक-आर्थिक असुरक्षा 
को उजागर किया है।

150 कंप्यूटर-लैपटॉप लूटे, धुए ं
में 28 पत्रकार छत पर फंसे

इसी अशांति के दौरान बांग्लादेश 
के प्रमुख मीडिया संस्थानों प्रोथोम 
आलो और द डेली स्टार पर भीषण 
हमले हुए। हमलावरों ने कार्यालयों 
में तोड़फोड़ की, आगजनी की और 
150 से अधिक कंप्यूटर-लैपटॉप 
लूट लिए। प्रोथोम आलो का प्रकाशन 
अपने 27 वर्षों के इतिहास में पहली 
बार एक दिन के लिए बंद करना 
पड़ा, जबकि डेली स्टार के 28 
पत्रकार और कर्मचारी छत पर फंस 
गए। रिपोर्ट्स के मुताबिक, हमलावरों 
ने पहले पत्थरबाज़ी की, फिर इमारत 
में घुसकर कैमरे, फायर-फाइटिंग 
सिस्टम और अन्य उपकरण नष्ट 
कर दिए। भारी धुएं के बीच फंसे 
कर्मचारियों को बाद में सेना की मदद 
से सुरक्षित निकाला गया। डेली स्टार 
ने इस दिन को “स्वतंत्र पत्रकारिता 
के लिए सबसे काले दिनों में से एक” 
बताया।

तोशखाना-2 केस 
नई दिल्ली । रावलपिंडी

पाकिस्तान की संघीय जांच एजेंसी 
की एक विशेष अदालत ने शनिवार 
को पूर्व प्रधानमंत्री इमरान खान 
और उनकी पत्नी बुशरा बीबी को 
तोशाखाना-2 भ्रष्टाचार मामले में 
दोषी ठहराते हुए 17-17 साल की 
कैद की सजा सुनाई है। अदालत ने 
दोनों पर 16.4 मिलियन पाकिस्तानी 
रुपये (करीब एक-एक करोड़ 
रुपये) का जुर्माना भी लगाया है। 
जुर्माना अदा न करने की स्थिति में 
अतिरिक्त कारावास भुगतना होगा।
यह फैसला रावलपिंडी की अदियाला 
जेल में हुई सुनवाई के दौरान विशेष 
न्यायाधीश (सेंट्रल) शाहरुख 
अरजुमंद ने सुनाया। इमरान खान 

इस समय अदियाला जेल में ही 
बंद हैं। अदालत के आदेश में कहा 
गया है कि सजा तय करते समय 
इमरान खान की अधिक उम्र और 
बुशरा बीबी के महिला होने को 
ध्यान में रखा गया। इन्हीं कारणों से 
अदालत ने अपेक्षाकृत “नरम” सजा 
दी। आदेश में यह भी स्पष्ट किया 
गया कि दोनों की भूमिका को समान 
रूप से गंभीर माना गया है। डॉन की 
रिपोर्ट के मुताबिक, इमरान खान को 
पाकिस्तान दंड संहिता की धारा 34 
और 409 के तहत 10 साल की 
कठोर कैद तथा भ्रष्टाचार निवारण 
अधिनियम की धारा 5(2) के तहत 
7 साल की सजा सुनाई गई। बुशरा 
बीबी को भी इन्हीं धाराओं में कुल 
17 साल की कैद दी गई है। अदालत 
ने सीआरपीसी की धारा 382-बी 

का लाभ भी दिया है, जिसके तहत 
पहले से जेल में बिताई गई अवधि 
सजा में जोड़ी जाएगी। इमरान खान 
ने आरोपों को खारिज करते हुए कहा 
था कि यह मामला राजनीतिक रूप 
से प्रेरित और मनगढ़ंत है। उन्होंने 
दावा किया कि तोशाखाना नीति 
2018 के तहत सभी प्रक्रियाओं का 
पालन किया गया और उपहार घोषित 
कर कानूनी रूप से रखा गया। 
क्या है तोशखाना-2 मामला
तोशाखाना-2 केस सरकारी तोहफों 
से जुड़ा है। आरोप है कि मई 2021 
में सऊदी अरब के क्राउन प्रिंस की 
ओर से इमरान खान को भेंट किया 
गया एक महंगा बुल्गारी ज्वेलरी 
सेट नियमों के विपरीत बेहद कम 
कीमत पर खरीद लिया गया, जिससे 
सरकारी खजाने को नुकसान हुआ।

चंदन स्वप्निल
कार्यकारी संपादक

गगनयान क्रू मॉड्यूल में कुल 10 पैराशूट लगाए गए हैं, जो चार अलग-अलग श्रेणियों के हैं। ये सभी मिलकर 
अंतरिक्ष से पृथ्वी पर लौटते समय अंतरिक्ष यात्रियों की सुरक्षित वापसी सुनिश्चित करते हैं।
{सबसे पहले, दो एपेक्स कवर सेपरेशन पैराशूट तैनात होते हैं, जो पैराशूट कम्पार्टमेंट का सुरक्षा कवर 
हटाते हैं।
{इसके बाद दो ड्रोग पैराशूट खुलते हैं, जो वायुमंडल में प्रवेश के दौरान क्रू मॉड्यूल को स्थिर करते हैं और 
उसकी गति को कम करते हैं।
{ड्रोग पैराशूट का कार्य पूरा होने के बाद तीन पायलट पैराशूट सक्रिय होते हैं, जो आगे चलकर तीन मुख्य 
पैराशूट बाहर निकालते हैं।
{मुख्य पैराशूट क्रू मॉड्यूल की गति को और कम करते हैं, जिससे पृथ्वी पर सुरक्षित और नियंत्रित लैंडिंग 
संभव हो पाती है।

{कैसे काम करता है गगनयान का पैराशूट सिस्टम

किशनगढ़ में आयोजित अजयमेरू राजस्थान केसरी कुश्ती दंगल के 
समापन समारोह में पधारे राजस्थान राज्य कुश्ती संघ के अध्यक्ष राजीव 
दत्ता का स्वागत करने के लिए जैसे पूरा शहर ही उमड़ पड़ा। दिल्ली-
अहमदाबाद राजमार्ग से खोड़ा गणेशजी रोड स्थित कुश्ती दंगल आयोजन 
स्थल तक करीब 15 किमी के मार्ग को पूरा करने में 3 घंटे से भी अधिक 
का समय लग गया। स्वागत में उमड़े 500 से अधिक कारों के काफिले 
के कारण पूरा शहर जाम सा हो गया। दत्ता जिस भी रास्ते से गुजरे वहां 
लोग पलक-पांवड़े बिछाए उनका स्वागत करते दिखाई दिए। कहीं पुष्पवर्षा 
की गई तो कहीं मिठाई बांटी गई। आयोजन स्थल पर दो दर्जन से अधिक 
जेसीबी से पुष्पवर्षा कर दत्ता और अन्य अतिथियों का स्वागत किया गया। 

{ऐतिहासिक स्वागत में उमड़ा किशनगढ़

कार्यक्रम के दौरान भी राजस्थान राज्य कुश्ती संघ के अध्यक्ष राजीव दत्ता 
और अन्य अतिथियों का 250 किलो से अधिक वजनी माला के साथ स्वागत 
किया गया। यह माला इतनी बड़ी और वजनी थी कि इसे क्रेन से उठाना पड़ा। 
इस माला ने 30 फीट से अधिक चौड़े मंच को भी पूरी तरह कवर कर लिया। 

{250 किलो की माला से स्वागत 

चंडीगढ़ की टीबीआरएल में रेल ट्रैक पर ड्रोग पैराशूट का सफल ट्रायल हुआ। 	    -समर न्यूज

जगदीश | नवांशहर
समर न्यूज

शहीद भगत सिंह नगर पुलिस ने 
एक बड़ी कामयाबी हासिल करते 
हुए, 3 आरोपियों को पुलिस स्टेशन 
पोजेवाल के तहत आने वाले गांव 
करीमपुर चाहवाला में होने वाले 
कबड्डी कप इवेंट के दौरान क्राइम 
करने से पहले ही गिरफ्तार कर 
लिया। जिला एसपी सरबजीत 
सिंह वाहिया ने शनिवार को बताया 
कि पुलिस ने तीन गैंगस्टरों को 2  
पिस्तौल तथा 5 जिंदा कारतूस के 
साथ काबू करके एक युवक की 
हत्या की साज़िश को नाकाम बनाया 
। आरोपियों के खिलाफ पुलिस ने 
थाना सदर नवांशहर में आर्म एक्ट 
के तहत मामला दर्ज किया। पुलिस 

को  गैंगसरों की जिले में होने की 
सूचना मिली । पुलिस सतर्क हुई। 
प्रेस बैठक में आईपीएस तुषार 
गुप्ता एसएसपी के निर्देश में एसपी 
सरबजीत सिंह वाहिया ने बताया कि 
ज़िला शहीद भगत सिंह नगर पुलिस 

ने माननीय डायरेक्टर जनरल ऑफ़ 
पुलिस, पंजाब और डिप्टी इंस्पेक्टर 
जनरल ऑफ़ पुलिस, लुधियाना रेंज, 
लुधियाना के निर्देशों पर बदमाशों 
और गैंगस्टरों के खिलाफ कार्रवाई 
की। पुलिस अधीक्षक, शहीद भगत 

सिंह नगर, एसआई परगट सिंह,नीरज 
चौधरी इंचार्ज सीआईए स्टाफ 
नवांशहर की देखरेख में, एक पुलिस 
पार्टी गश्त दौरान संदिग्ध व्यक्तियों 
की जांच करते हुए गांव कारीहा में 
पहुंची, तो मुखबिर ने सूचना दी 
कि ननीश कुमार, राज कुमार और 
साहिल को अवैध हथियारों के साथ 
गांव मल्लपुर के नहर किनारे किसी 
वारदात को अंजाम देने की नीयत से 
घूम रहे हैं। जब्बोवाल नहर के पास 
से इन आरोपियों को गिरफ्तार किया। 
आरोपियों के खिलाफ मुकदमा नंबर 
दर्ज किया गया। तीनो बलाचौर के 
गांव करीमपुर चाहवाला में होने 
वाले कबड्डी कप इवेंट के दौरान  
कब्बड्डी कप देखने के लिए जाने 
वाले गांव जाड़ला के युवक राम 
का कत्ल करने वाले थे। कब्बड्डी 

कोच राणा बलाचौरीया के मोहाली 
में हुए गैंगस्टर वार में कत्ल के बाद 
पोस्टपोन हों गया था।  गैंगस्टर  ने 
पूछताश में बताया कि रामा के कत्ल 
इसलिए करना चाहता था क्योंकि 
उसने 2011 में शीना को गलत रूप 
से  नवांशहर में हुए एक कत्ल केस में 
फसाया था। बाकी इस गैंग के संबंध 
विदेश,देश राज्य के गैंगस्टर ग्रुप से 
के अलावा इनके टारगेट  कौन कौन 
है कि जानकारी जुटाएंगे। फिलहाल 
जिस युवक को मारने वाल थे उसने 
अभी तक पुलिस को कोई शिकायत 
नहीं की है।पुलिस। जाड़ला के युवक 
से भी इस मामले को लेकर पूछत 
करेगी कि उसे मारने की जो योजना 
थी क्या उसे कोई जानकारी,धमकी 
मिली हो तो बताए। मामले  की तह 
तक पुलिस जाएगी।

नवांशहर के करीमपुर चाहवाला में होने वाले कबड्डी कप 
टूर्नामेंट में वारदात करने से पहले 3 आरोपी गिरफ्तार

एजेंसी | कोलकाता/ गुवाहाटी

प्रधानमंत्री नरेंद्र मोदी ने शनिवार को 
पश्चिम बंगाल में सत्तारूढ़ तृणमूल 
कांग्रेस (टीएमसी) पर तीखा हमला 
करते हुए आरोप लगाया कि राज्य में 
“कट और कमीशन की राजनीति” 
के कारण हजारों करोड़ रुपये की 
विकास परियोजनाएं अटकी हुई हैं। 
नदिया जिले के राणाघाट (ताहेरपुर) 
में आयोजित कार्यक्रम को फोन के 
माध्यम से वर्चुअली संबोधित करते 
हुए पीएम मोदी ने कहा कि केंद्र के 
पास धन की कोई कमी नहीं है, 
लेकिन बंगाल सरकार विकास कार्यों 
को आगे बढ़ने नहीं दे रही।
प्रधानमंत्री ने कहा, “टीएमसी को 
अगर मोदी का विरोध करना है तो 
सौ बार करे, हजार बार करे। लेकिन 
मैं यह नहीं समझ पा रहा कि बंगाल 
के विकास को क्यों रोका जा रहा है। 

आप मोदी का विरोध कर सकते हैं, 
लेकिन बंगाल की जनता के सपनों 
को मत कुचलिये।”
₹3,200 करोड़ के हाईवे प्रोजेक्ट्स 
का उद्घाटन
अपने संबोधन से पहले पीएम मोदी 
ने लगभग ₹3,200 करोड़ की लागत 
वाली राष्ट्रीय राजमार्ग परियोजनाओं 
का उद्घाटन और शिलान्यास 
किया। इनमें NH-34 के 66.7 
किमी लंबे बरजागुली–कृष्णानगर 
खंड को चार लेन करने का 
उद्घाटन तथा बारासात–बरजागुली 
(17.6 किमी) खंड के चार लेन 
निर्माण का शिलान्यास शामिल है। 
प्रधानमंत्री कार्यालय के अनुसार, 
इन परियोजनाओं से कोलकाता और 
सिलीगुड़ी के बीच संपर्क बेहतर 
होगा, यात्रा समय करीब दो घंटे 
कम होगा और क्षेत्र की आर्थिक 
गतिविधियों व पर्यटन को बढ़ावा 

मिलेगा।
घुसपैठ और वोट बैंक की 
राजनीति का आरोप
मोदी ने आरोप लगाया कि टीएमसी 
सरकार वोट बैंक की राजनीति के 
लिए घुसपैठियों की “ढाल” बनी 
हुई है और मतदाता सूची के विशेष 
गहन संशोधन (SIR) का विरोध 
इसी वजह से किया जा रहा है। 
उन्होंने कहा कि बंगाल में भ्रष्टाचार, 
भाई-भतीजावाद और तुष्टीकरण 
की राजनीति हावी है और भाजपा 
राज्य में इस “महाजंगल राज” का 
अंत करेगी।

कोहरे के कारण हेलिकॉप्टर नहीं 
उतर सका
प्रधानमंत्री शनिवार सुबह 10.40 
बजे कोलकाता पहुंचे और 
हेलिकॉप्टर से ताहेरपुर के लिए 
रवाना हुए, लेकिन घने कोहरे के 
कारण उनका हेलिकॉप्टर हेलिपैड 
पर उतर नहीं सका और यू-टर्न 
लेकर कोलकाता लौट आया। इसके 
बाद पीएम मोदी ने कार्यक्रम को फोन 
के माध्यम से संबोधित किया।
बंगाल के बाद असम दौरा
बंगाल कार्यक्रम के बाद प्रधानमंत्री 
दो दिवसीय असम दौरे पर गुवाहाटी 
पहुंचे, जहां उन्होंने लोकप्रिय गोपीनाथ 
बोरदोलोई अंतरराष्ट्रीय हवाई अड्डे 
की नई बांस-थीम आधारित टर्मिनल 
बिल्डिंग का उद्घाटन किया। रविवार 
को वे असम में करीब ₹15,600 
करोड़ की परियोजनाओं का उद्घाटन 
और शिलान्यास करेंगे।

बंगाल में मोदी का टीएमसी पर तीखा हमलाएजेंसी | भुवनेश्वर

भुवनेश्वर के धौली इलाके में 10 
दिसंबर को एक नाबालिग लड़की 
के साथ हुए सामूहिक बलात्कार 
से राज्य की राजनीति गरमा गई 
है। विरोध प्रदर्शन कर रहे कई 
कार्यकर्ताओं को पुलिस ने हिरासत में 
ले लिया। पार्टी मुख्यमंत्री के तत्काल 
इस्तीफे की मांग कर रही है और 
न्याय न मिलने तक विरोध जारी 
रहेगा। बीजू जनता दल महिला मोर्चा 
की अध्यक्ष स्नेहांगिनी छुरिया ने दावा 
किया कि दो महीनों में भुवनेश्वर 
में ही बलात्कार और सामूहिक 
बलात्कार की 28 घटनाएं सामने 
आई हैं। ओडिशा महिलाओं के 
खिलाफ यौन अपराधों का गढ़ बनता 
जा रहा है। बीजेडी प्रमुख और पूर्व 
मुख्यमंत्री नवीन पटनायक ने कहा 
अपराधी बेखौफ हैं और सरकार की 
विश्वसनीयता लगातार गिर रही है।

धौली गैंगरेप के 
विरोध में कांग्रेस 
वर्कर हिरासत में

समर न्यूज | चंडीगढ़

पंजाब के नवीन एवं नवीकरणीय 
ऊर्जा स्रोत मंत्री अमन अरोड़ा ने 
बेमिसाल प्रगति पर प्रकाश डालते 
हुए बताया कि पंजाब ऊर्जा विकास 
एजेंसी पेडा ने खेती अवशेषों और 
सौर ऊर्जा के उपयोग के माध्यम से 
पंजाब को सुंदर एवं स्वस्थ भविष्य 
की ओर ले जाया जा रहा है। पंजाब 
के सतत भविष्य की रचना की दिशा 
में एक बड़ा कदम उठाया है। पेडा ने 
कृषि क्षेत्र को कार्बन मुक्त करने के 
लिए बठिंडा जिले के पीरकोट फीडर 
पर सोलर ग्रिड-कनेक्टेड 16 कृषि 
पंप भी लगाए हैं और 4 और पंप 
स्थापित किए जा रहे हैं। इसके साथ 
ही पेडा ने राज्य भर में विभिन्न स्थानों 
पर 4,850 ऑफ-ग्रिड स्टैंडअलोन 
सोलर वाटर पंप भी लगाए हैं। 
इसके अलावा मॉडल सोलर विलेज 
योजना के तहत स्वावलंबी ऊर्जा हब 
में बदलने के लिए 277 गांवों की 
पहचान की गई है। इस वर्ष 148 

सरकारी इमारतों पर 2.6 मेगावाट 
के रूफटॉप सोलर पावर प्लांट भी 
लगाए गए हैं और 4,169 से अधिक 
सोलर स्ट्रीट लाइटें 299 गांवों को 
रोशन कर रही हैं, जो अंधेरा होने पर 
लोगों के सुखमय जन-जीवन और 
सुरक्षा को सुनिश्चित बना रही हैं। 
उन्होंने कहा कि इसके अलावा 65 
गांवों में और 1,221 सोलर स्ट्रीट 
लाइटें लगाई जा रही हैं। खेतों में 
लिखी जा रही सफलता की इबारत 
को साझा करते हुए कैबिनेट मंत्री ने 
कहा कि 822 टन सीबीजी प्रति दिन 
की कुल क्षमता वाले 57 कंप्रेस्ड 
बायोगैस प्रोजेक्ट आवंटित किए गए 
हैं। ये प्रोजेक्ट चालू होने पर सालाना 
27 लाख टन से अधिक पराली 
की खपत करेंगे। इसके अलावा 

कुल 107.48 टीपीडी क्षमता वाले 
छह सीबीजी प्रोजेक्ट कार्यशील हैं। 
इसके साथ ही पांच कंप्रेस्ड बायो-
गैस प्लांट और बठिंडा में एक प्रमुख 
बायो-इथेनॉल फैसिलिटी स्थापना 
के बाद सालाना 3.3 लाख टन 
से अधिक पराली की खपत करेंगे। 
उन्होंने कहा कि यह सिर्फ अवशेष 
प्रबंधन नहीं; बल्कि एक सर्कुलर 
इकोनॉमी की रचना है जहां खेती 
अवशेषों का कुशल प्रबंधन विकास 
एवं प्रगति के साथ-साथ स्वच्छ एवं 
स्वस्थ वातावरण में योगदान देता 
है। इसके साथ ही 40 मेगावाट का 
कैनाल-टॉप सोलर प्रोजेक्ट बिजली 
उत्पादन के साथ-साथ भूमि संभाल 
और पानी की बचत को सुनिश्चित 
बनाएगा। बटाला शुगर मिल में 14 
मेगावाट का को-जेनरेशन प्लांट 
और धारीवाल में 2 मेगावाट का 
मिनी हाइडल प्रोजेक्ट पंजाब सरकार 
द्वारा हर नवीकरणीय स्रोत का 
कुशल उपयोग सुनिश्चित बनाने की 
प्रतिबद्धता को दर्शाता है

खेतों में लिखी जा रही सफलता की इबारत

समर न्यूज | चंडीगढ़

मुख्यमंत्री भगवंत सिंह मान के 
नेतृत्व में पंजाब सरकार समाज के 
हर वर्ग की भलाई और समावेशी 
विकास के लिए प्रतिबद्ध है। इसी 
कड़ी के तहत सामाजिक सुरक्षा, 
महिला एवं बाल विकास मंत्री डॉ. 
बलजीत कौर ने आज पंजाब की 
नेत्रहीन यूनियनों के साथ बैठक कर 
उनकी समस्याओं और मांगों को 
गंभीरता से सुना।
पंजाब भवन में शनिवार को 
आयोजित बैठक के दौरान 
सामाजिक सुरक्षा, महिला एवं बाल 
विकास मंत्री डॉ. बलजीत कौर ने 
नेत्रहीन यूनियनों को आश्वासन देते 
हुए कहा कि उनकी हर जायज़ मांग 
को प्राथमिकता के आधार पर पूरा 
किया जाएगा। उन्होंने अधिकारियों 
को दिव्यांग कोटे के तहत खाली 
पड़ी पदों को जल्द से जल्द भरने 
के लिए तत्काल कार्रवाई करने 
के निर्देश दिए। सामाजिक सुरक्षा, 

महिला एवं बाल विकास मंत्री डॉ. 
बलजीत कौर ने स्पष्ट किया कि 
जो मांगें विभागीय स्तर पर स्वीकार्य 
हैं, उन्हें तुरंत लागू किया जाएगा, 
जबकि जिन मांगों के लिए सरकारी 
स्तर पर निर्णय की आवश्यकता 
है, उन्हें सरकार के समक्ष पूरी तरह 
से उठाया जाएगा। उन्होंने कहा कि 
पंजाब सरकार दिव्यांग व्यक्तियों 
को आत्मनिर्भर बनाने और उन्हें 
समाज की मुख्यधारा से जोड़ने 
के लिए निरंतर प्रयास कर रही है। 
बैठक सौहार्दपूर्ण और सकारात्मक 
माहौल में संपन्न हुई।

नेत्रहीन यूनियनों की जायज मांग 
पूरी की जाएगी: डॉ. बलजीत कौर

समर न्यूज | जालंधर

बस स्टैंड पर उस समय भारी हंगामा 
हो गया, जहां लीगल परमिशन 
अफसर द्वारा बच्चों से भीख मंगवाने 
को लेकर कार्रवाई की गई। इस 
दौरान महिलाओं ने रो-रो कर हंगामा 
करना शुरू कर दिया। बच्चों का 
मेडिकल करवाने के लिए सिविल 
अस्पताल ले जाया जा रहा है और 
उसके बाद बच्चों को सीडब्लयूसी 
में ले जाया जाएंगा, जहां मामले 
की जांच के बाद आगे की कार्रवाई 
की जाएगी। अधिकारियों का कहना 
है कि बच्चों के बेहतर भविष्य के 

लिए यह कदम उठाए जा रहे है, 
जबकि बच्चों के माता-पिता द्वारा 
उनसे भीख मंगवाकर उनका बचपन 
खराब किया जा रहा है। मामले की 
जानकारी देते हुए मेसर ने बताया 
कि वह यूपी की रहने वाली है और 
यहां घास मंडी में रहती है। महिला 
का कहना है कि वह बच्चों से भीख 
नहीं मंगवा रही थी, उसके बच्चों को 
जबरन अनाथ आश्रम में ले जाया 
गया। वहीं दूसरी महिला ललती ने 
कहा कि वह मध्य प्रदेश की रहने 
वाली है और यहां पर वह बच्चों से 
नींबू बिकवा रही थी और आज ही 
बेटे को लेकर आई थी।

लीगल टीम का एक्शन, बस स्टैंड 
पर बच्चों से भीख मंगवाते थे

समर न्यूज | मुकंदपुर

पंजाब में प्रवासी मजदूरों को लेकर 
चल रहे आंदोलन के बीच नवांशहर 
जिले के थाना मुकंदपुर अंतर्गत गांव 
साधपुर में फायरिंग की सनसनीखेज 
घटना सामने आई है। घटना के बाद 
पूरे इलाके में दहशत का माहौल बन 
गया। जानकारी देते हुए डीएसपी 
बंगा हरजीत सिंह रंधावा ने बताया 
कि गांव साधपुर निवासी अमृत प्रीत 
सिंह पुत्र हरनेक सिंह ने पुलिस को 
शिकायत दी थी। शिकायतकर्ता के 
अनुसार, उसके खेतों में बने मोटर 
रूम में करीब 12 प्रवासी मजदूर 
रह रहे थे, जो गांव के ही दलजीत 
सिंह उर्फ जीता पुत्र मोहन सिंह और 
उसके भतीजे चमकौर सिंह पुत्र 
स्वर्गीय चरणजीत सिंह के लिए काम 
करते थे।
शिकायत के मुताबिक, मजदूरों को 
लेकर दोनों पक्षों में किसी बात को 
लेकर बहस हो गई, जो देखते ही 

देखते हिंसक रूप ले गई। आरोप है 
कि दलजीत सिंह उर्फ जीता, उसके 
भतीजे चमकौर सिंह और प्रभकीरत 
सिंह ने मजदूरों से झगड़ा करते हुए 
फायरिंग कर दी।
घटना की सूचना मिलते ही मुकंदपुर 
थाना पुलिस मौके पर पहुंची और 
कार्रवाई करते हुए तीन आरोपियों को 
गिरफ्तार कर लिया। डीएसपी हरजीत 
सिंह ने बताया कि गिरफ्तार आरोपियों 
में दलजीत सिंह उर्फ जीता निवासी 
साधपुर, चमकौर सिंह उर्फ गोपी 
निवासी साधपुर और धामी माना 
वालिया शामिल हैं, जिन्हें माननीय 
अदालत में पेश कर आगे की कानूनी 
कार्रवाई शुरू कर दी गई है।
पुलिस के अनुसार, इस मामले में दो 
अन्य आरोपी अभी फरार हैं, जिनकी 
पहचान की जा रही है और उन्हें भी 
जल्द गिरफ्तार कर लिया जाएगा। 
पुलिस ने इलाके में शांति बनाए 
रखने के लिए निगरानी बढ़ा दी है 
और मामले की गहन जांच जारी है।

गांव साधपुर में मजदूरों को 
लेकर विवाद में फायरिंग

समर न्यूज | जालंधर

पंजाब के जालंधर में बेजुबान का 
शिकार करने का वीडियो सामने 
आया है। यह वीडियो जंगली सुअर 
का शिकार करने का है। शिकार करते 
वक्त इस वीडियो को लाइव शूट 
किया गया है। इसमें खेतों में भागते 
हुए सुअर पर फायरिंग की जा रही है। 
पहले एक गोली चलाई जाती है तो 
सुअर बचने के लिए तेजी से भागने 
लगता है। इसके बाद दूसरा फायर 
किया जाता है जो सीधे उसके पेट 
में लगता है। इसके बाद सुअर वहीं 
पर गिर जाता है और तड़पने लगता 
है। लवप्रीत नाम के इंस्टा अकाउंट 
से ‘चड़ी जट्टू नूं जवानी….’ गाना 
लगाकर ये विडियो शेयर की गई है। 
इस पर कई पशु प्रेमियों ने आपत्ति भी 
जताई है और कहा है कि इस तरह 
से बेजुबानों का शिकार करना ठीक 
नहीं है। जहां पर शिकार किया गया 
है, वहां जालंधर नंबर (PB 08) 

की बाइक भी खड़ी है। पुलिस ने 
वीडियो के आधार पर शिकार करने 
की जांच शुरू कर दी है। वीडियो 
में खड़े मोटरसाइकिल का नंबर 
नकोदर एरिया का बताया जा रहा 
है। वीडियो कहीं से भी अपलोड 
किया जा सकता है। इसलिए इसकी 
सही लोकेशन बताना अभी मुश्किल 
होगा। पर जालंधर नंबर मोटरसाइक 
होने के चलते इसे जालंधर से जोड़ा 
जा था है।

वीडियो में दिखा बेजुबान को 
दौड़ा-दौड़ा कर गोलियां मारी

समर न्यूज | चंडीगढ़

पंजाब के शिक्षा मंत्री हरजोत सिंह 
बैंस एवं ‘आप’ पंजाब के इंचार्ज 
मनीष सिसोदिया द्वारा आज ‘हुनर 
सिखिया स्कूल’ हैंडबुक लॉन्च 
की गई। इस अवसर पर उन्होंने 
शैक्षणिक सत्र 2025-26 के लिए 
40 स्कूलों में शुरू किए गए ‘हुनर 
सिखिया स्कूल’ कार्यक्रम, जिसका 
उद्देश्य ग्यारहवीं एवं बारहवीं कक्षा 
के विद्यार्थियों को नए युग की 
आवश्यकताओं के अनुसार अति-
आधुनिक हुनरों से लैस करना है, के 
लिए उद्योग-केंद्रित पाठ्यक्रम तैयार 
करने में सहयोग देने वाले शिक्षकों, 
विषय विशेषज्ञों एवं तकनीकी 
भागीदारों का सम्मान भी किया गया।
यहां एम.सी. भवन में आयोजित 
समारोह के दौरान हरजोत सिंह 
बैंस ने कहा कि शिक्षा प्रणाली लंबे 
समय से उद्योग की आवश्यकताओं 
को नजरअंदाज करके चल रही 

थी। उन्होंने बताया कि 2.8 लाख 
विद्यार्थियों को लेकर हमारे द्वारा किए 
गए सर्वेक्षण एवं राष्ट्रीय आंकड़ों ने 
एक कड़वी हकीकत पेश की है कि 
स्कूली पढ़ाई पूरी करने के बाद 45 
प्रतिशत से अधिक विद्यार्थी नौकरी 
के लिए तैयार नहीं होते, जिसका 
कारण सही हुनर प्रशिक्षण न मिलना 
एवं कमजोर सामाजिक-आर्थिक 
पृष्ठभूमि है। 
इसलिए पंजाब सरकार द्वारा देश 
भर में हुनर के इस अंतर को भरने 

के लिए यह पहल शुरू की गई है। 
इस दौरान बैंस एवं सिसोदिया ने 
शिक्षकों, विषय विशेषज्ञों एवं अन्य 
भागीदारों के साथ विचार-विमर्श 
करके प्रतिष्ठित ‘हुनर सिखिया 
स्कूल’ कार्यक्रम के बारे में फीडबैक 
भी लिया।
शिक्षा मंत्री ने बताया कि ‘हुनर 
सिखिया स्कूल’ पहलकदमी 
सीनियर सेकेंडरी पाठ्यक्रम में 
तीन-विषयों पर आधारित मॉडल के 
साथ व्यावसायिक प्रशिक्षण में क्रांति 

लाएगी। इसे पारंपरिक व्यावसायिक 
प्रशिक्षण से पूरी तरह अलग तैयार 
किया गया है। इस प्रशिक्षण कार्यक्रम 
के तहत विद्यार्थी वैश्विक एवं 
औद्योगिक नेताओं द्वारा तैयार एवं 
प्रमाणित पाठ्यक्रम के साथ चार 
उच्च-मांग वाले क्षेत्रों में से किसी 
एक में महारत हासिल कर सकते हैं, 
जिनमें मैक्स हेल्थकेयर इंस्टीट्यूट 
द्वारा तैयार हेल्थकेयर साइंसेज एंड 
सर्विसेज, आईआईटी दिल्ली द्वारा 
विकसित डिजिटल डिज़ाइन एंड 
डेवलपमेंट, ओरेन इंटरनेशनल 
द्वारा डिज़ाइन की गई ब्यूटी एंड 
वेलनेस तथा लेबरनेट सर्विसेज 
इंडिया लिमिटेड द्वारा तैयार बैंकिंग, 
फाइनेंशियल सर्विसेज एंड इंश्योरेंस 
बीएफएसआई शामिल हैं। शिक्षा मंत्री 
ने बताया कि एजूकेशन एलायंस एंड 
माइकल एंड सुजैन डेल फाउंडेशन 
की तकनीकी भागीदारी के रूप में 
इस पहल को बुनियादी सहायता से 
और मजबूती मिली है।

40 स्कूलों में ‘हुनर सिखिया स्कूल’ कार्यक्रम लागू : बैंस

समर न्यूज | अमृतसर

चार साहिबज़ादों और माता गुजरी 
जी की लासानी शहादत को नमन 
करते हुए श्रद्धालुओं की सुविधा 
के लिए विशेष फ्री बस सेवा की 
शुरुआत की गई है। इस सेवा के 
तहत 20 दिसंबर से 27 दिसंबर 
तक अमृतसर से श्री फतेहगढ़ 
साहिब के लिए रोज़ाना श्रद्धालुओं 
के जत्थे रवाना किए जाएंगे। इसी 
कड़ी में आज उत्तरी विधानसभा 
क्षेत्र से पहला जत्था श्रद्धा और 
सेवा भाव के साथ रवाना हुआ। इस 
पावन अवसर पर सेवाभावी अक्षय 
शर्मा और भाजपा लोकसभा इंचार्ज 
तरनजीत सिंह संधू ने बसों को 
हरी झंडी दिखाकर रवाना किया। 
श्रद्धालुओं की सुविधा के लिए 
कुल 30 बसों की व्यवस्था की गई 
है, ताकि अधिक से अधिक संगत 
बिना किसी परेशानी के फतेहगढ़ 
साहिब में आयोजित शहीदी सभा 
में शामिल हो सके। अक्षय शर्मा 

ने कहा कि गुरु गोबिंद सिंह जी 
के चारों साहिबज़ादों और माता 
गुजरी जी की शहादत न केवल 
सिख इतिहास बल्कि समूचे मानव 
समाज के लिए त्याग, साहस और 
धर्म की रक्षा का अद्वितीय उदाहरण 
है। उन्होंने कहा कि इस तरह की फ्री 
बस सेवा के माध्यम से श्रद्धालुओं 
को शहीदी स्थलों के दर्शन कराने 
का अवसर मिलना अपने आप में 
सौभाग्य की बात है। उन्होंने बताया 

कि यात्रा के दौरान बसों में बैठने 
की समुचित व्यवस्था, सुरक्षा के 
पुख्ता इंतजाम और समयबद्ध 
यात्रा का विशेष ध्यान रखा गया 
है। हर बस में इतिहासकारों की 
ड्यूटी लगाई गई है, जो यात्रियों 
को चार साहिबज़ादों की शहादत 
से जुड़ी ऐतिहासिक जानकारी 
देंगे। इसके साथ ही बसों में चार 
साहिबज़ादों पर आधारित फिल्में 
भी दिखाई जा रही हैं। आपात 

स्थिति के लिए एंबुलेंस और 
फायर ब्रिगेड की सेवाएं भी साथ 
रखी गई हैं। आयोजकों ने बताया 
कि यह सेवा पूरी तरह निःशुल्क 
है और ऑनलाइन पंजीकरण की 
सुविधा भी उपलब्ध कराई गई है, 
जिससे अधिक से अधिक श्रद्धालु 
इस ऐतिहासिक यात्रा का हिस्सा 
बन सकें। यह पहल सिख–हिंदू 
भाईचारे, एकता और पंजाबियत 
का मजबूत संदेश देती है।

शहादत को समर्पित श्रद्धालुओं के लिए फ्री बस सेवा की शुरुआत

समर न्यूज | साहिबगंज

अंधविश्वास और लालच के चलते 
कछुओं की अवैध तस्करी का 
सिलसिला थमने का नाम नहीं ले 
रहा है। साहिबगंज जिले में एक बार 
फिर रेलवे के जरिए हो रही कछुआ 
तस्करी का बड़ा मामला सामने 
आया है। कियूल-मालदा इंटरसिटी 
ट्रेन और फरक्का एक्सप्रेस से कुल 
790 जिंदा कछुए बरामद किए गए 
हैं। कियूल-मालदा इंटरसिटी ट्रेन की 
गश्त के दौरान मालदा टाउन रेलवे 
स्टेशन पर आरपीएफ जवानों को एक 
महिला की गतिविधियां संदिग्ध लगीं। 
महिला के पास पांच भारी बैकपैक 
थे। पूछताछ में संतोषजनक जवाब 
नहीं मिलने पर जब बैगों की तलाशी 
ली गई, तो उनमें 128 जिंदा कछुए 
पाए गए। महिला को हिरासत में 
लेकर कछुओं सहित वन विभाग को 
सौंप दिया गया। इससे पहले शुक्रवार 
रात ही बरहड़वा रेलवे स्टेशन पर 

फरक्का एक्सप्रेस से 662 कछुए 
बरामद किए गए थे। इस मामले में 
दो महिलाओं और एक पुरुष को 
गिरफ्तार किया गया है। सभी आरोपी 
उत्तर प्रदेश के सुल्तानपुर जिले के 
निवासी बताए जा रहे हैं। वन विभाग 
के अनुसार, कुछ क्षेत्रों में अब भी 
यह अंधविश्वास फैला हुआ है कि 
कछुओं से बनी दवाएं शरीर की 
ताकत और यौन क्षमता बढ़ाती 
हैं। इसी भ्रम के कारण कछुओं 
के मांस, खून, हड्डियों और खोल 

का अवैध रूप से इस्तेमाल कथित 
दवाओं के निर्माण में किया जाता है, 
जबकि इसका कोई वैज्ञानिक प्रमाण 
नहीं है। भारत में कछुए वन्यजीव 
संरक्षण अधिनियम, 1972 के तहत 
संरक्षित हैं और उनका शिकार या 
व्यापार गंभीर अपराध है। डीएफओ 
साहिबगंज प्रबल गर्ग ने बताया कि 
लगातार हो रही कछुआ बरामदगी 
को देखते हुए वन विभाग अब 
वाइल्ड लाइफ क्राइम कंट्रोल ब्यूरो 
का सहयोग लेगा।
आरोपियों को रिमांड पर लेकर 
पूछताछ की जाएगी और 
अंतरराज्यीय तस्करी गिरोह की जड़ 
तक पहुंचने की कोशिश की जा रही 
है। कछुआ तस्करी पर लगाम लगाने 
के लिए आरपीएफ ने ‘ऑपरेशन 
विलेप’ भी शुरू किया है, जिसकी 
निगरानी मालदा मंडल में डीआरएम 
मनीष गुप्ता और मंडल सुरक्षा 
आयुक्त असीम कुमार कुल्लू कर 
रहे हैं। 

अंधविश्वास का धंधा: कियूल-मालदा इंटरसिटी, फरक्का एक्सप्रेस से बरामदगी

ऊर्जा दक्षता और स्वच्छ ऊर्जा में पेडा के प्रयासों को राष्ट्रीय मान्यता मिली: अमन अरोड़ा

2 पिस्तौल, 5 जिंदा कारतूस बरामद, जाडला के युवक का कब्बड्डी कप मुकाबले में मर्डर करना था

कटाक्ष  यहां कट-कमीशन की सरकार, विकास को जानबूझकर रोका जा रहा

डॉ. बलजीत कौर� - समर न्यूज

आरोपी पुलिस टीम के साथ ।� - समर न्यूज

ट्रेन में तस्करी गैंग से 790 कछुए बरामद

इसे पारंपरिक व्यावसायिक प्रशिक्षण से पूरी तरह अलग तैयार किया गया

20 से 27 दिसंबर तक  30 बसों से हजारों श्रद्धालुओं को मिलेगा लाभ



 मैं बोलूंगा तो...

समर न्यूज | चंडीगढ़

लखनऊ के इकाना स्टेडियम में 
भारत–दक्षिण अफ्रीका का मचै 
दखेन ेगया था। सोचा था क्रिकेट 
दखेूगँा, लकेिन वहा ँजाकर समझ 
आया कि क्रिकेट अब एक ऐच्छिक 
सवुिधा ह—ैज़रूरी नहीं। भीड़, 
पार्किंग और दशेभक्ति से भर ेजाम 
स ेबचने के लिए कैब ली। ड्राइवर 
न ेगाड़ी वहीं उतारी जहा ँसे आगे 
पदैल चलकर ही दशेभक्त हुआ 
जा सकता था। स ट्ेडियम के बाहर 
पहुचँा तो लगा कि मचै अंदर हो 
या न हो, बाहर परूा राष्ट्रीय मलेा 
लगा ह।ै टी-शर्ट, कैप, झंडे, सीटी, 
तरुहिया—ँहर चीज़ उपलब्ध थी। 
बस एक चीज़ नहीं थी—क्रिकेट। 
गाल पर तिरगंा बनाने वाले ऐसे बठेै 
थ ेजसै ेपटे्रोल पपं नहीं, देशभक्ति 
का ATM हो। बीस रुपये में 
दशेप्रेम, तीस रुपये में राष्ट्रवाद 
और चालीस में “जय हो” एक्सप्रेस 
डिलीवरी। एक कोन ेमें वर्दीधारी 
लोग टिकट बचेत ेदिख।े अब यह 
तय करना मशु्किल था कि वर्दी 
नकली ह,ै टिकट नकली है या परूा 
सिस्टम ही असली नहीं है। अंदर 
जान ेके लिए इतनी बार तलाशी हुई 
कि लगा मचै दखेन ेनहीं, चनुाव 
लड़न ेआया हू।ँ हर बार जेब 
खाली करवाई गई, पर्स खलुवाया 
गया—मानो कहीं मैं बॉल की जगह 
लोकततं्र अदंर न ल ेजाऊँ। आख़िरी 

गटे पर घमून ेवाला पहिया था। मरेा 
पास दखेकर पहिए न ेघूमन ेस ेमना 
कर दिया। शायद उस ेमरेी शक्ल में 
दर्शक नहीं, राष्ट्रविरोधी तत्व दिख 
गया। फिर एक कर्मचारी ने अपना 
पास स्कैन किया और हमें अंदर 
भजे दिया। तब समझ आया—यह 
देश सिस्टम स ेनहीं, जगुाड़ से 
चलता ह।ै तलघर में खाने-पीन ेका 
ऐसा बाज़ार था कि लगा मचै कैंसल 
हो जाए तो भी GDP गिरगेी नहीं।
साठ रुपय ेकी कॉफ़ी इतनी छोटी थी 
कि दखेकर ही लगा—इस ेपीन ेसे 
ज़्यादा अपमान पीना पड़ता ह।ै
स्टैंड में पहुचँ ेतो दशेभक्ति परूे 
ओवरों में चल रही थी। नार ेऐसे 
मिक्स हो रहे थ ेकि एक पल को 
लगा कहीं FIR मरेे नाम न दर्ज 
हो जाए। सचिन के फैन सधुीर 
और सरू्या के समर्थक नगं ेबदन 
बठेै थ।े ठंड हमें लग रही थी, उन्हें 
नहीं—दशेप्रेम की गर्मी बहतु ज़्यादा 
होती ह।ै कोहरा इतना घना था कि 
खिलाड़ी दिख रह ेथ,े मचै नहीं। 
हर आध ेघटंे में निरीक्षण होता, 
और हर निरीक्षण के बाद उम्मीद 
आउट हो जाती। चाय पीत ेहएु पता 
चला दकुानदार न ेएक लाख का 
ठेका लिया ह।ै मतलब मचै हो या 
न हो—असली जीत उसी की थी। 
आख़िरकार मचै कैंसल हआु। बाहर 
निकलत ेसमय राहत सिर्फ़ इस बात 
की थी कि हम नहीं दखे पाए, तो 
कोई भी नहीं दखे पाया। लोकततं्र 
में इसस ेबड़ा सखु कुछ नहीं होता। 
पहली बार स ट्ेडियम गया था, मचै 
देखन।े वापस आया—बाज़ार, 
व्यवस्था और व्यवस्था के बाहर 
चल रह ेखले को दखेकर। ग़ालिब 
याद आए—“हमको मालमू ह ैजन्नत 
की हक़ीक़त लकेिन,
टिकट के पसै ेडूब गए हों तो 
ख़याल अच्छा नहीं लगता।”
मैच नहीं हुआ, लेकिन पूरा 
सिस्टम लाइव देखा।

मैच देखने गया था, लोकतंत्र और 
बाज़ार देखकर लौट आया

समर न्यूज | लुधियाना

सुप्रभात! आज का दिन आपके 
जीवन में नई ऊर्जा, नए अवसर 
और सकारात्मक सोच लेकर आए। 
उगते सूरज की किरणें आपको यह 
याद दिलाएं कि हर दिन एक नई 
शुरुआत होता है। बीता हुआ कल 
चाहे जैसा भी रहा हो, आज आपके 
पास खुद को बेहतर बनाने का 
अवसर है। अपने मन में विश्वास 
रखें, क्योंकि आत्मविश्वास ही 
सफलता की पहली सीढ़ी है। 
आज अपने काम को पूरे मनोयोग 
और ईमानदारी से करें। छोटे-छोटे 
प्रयास भी बड़े बदलाव ला सकते 
हैं। अपने आसपास के लोगों के 
साथ मधुर व्यवहार रखें, क्योंकि 
एक मुस्कान किसी का पूरा 
दिन खूबसूरत बना सकती है। 

जीवन में समस्याएं आती हैं, 
लेकिन वही हमें मजबूत बनाती 
हैं। धैर्य रखें, सकारात्मक रहें और 
आगे बढ़ते रहें। ईश्वर से यही 
प्रार्थना है कि आज का दिन आपके 
लिए सुख, शांति और सफलता से 
भरा हो। आपका दिन मंगलमय हो।

शैवी जैन 
सर्टिफाइड इंग्लिश ट्रेनर 

Good dAY

समर न्यूज । नई दिल्ली

पूरे उत्तर भारत में इन दिनों घना 
कोहरा छाया हुआ है। सुबह और देर 
रात विजिबिलिटी बेहद कम होने के 
कारण जनजीवन प्रभावित हो रहा 
है। इसका सबसे ज्यादा असर हवाई 
यातायात पर देखने को मिल रहा है। 
कई उड़ानें देरी से रवाना हो रही हैं, 
कुछ रद्द हो रही हैं। ऐसे हालात में 
यात्रियों के सामने सबसे बड़ा सवाल 
यह होता है कि अगर उनकी फ्लाइट 
लेट या कैंसिल हो जाए, तो उन्हें क्या 
सुविधाएं और मुआवजा मिलेगा।
दरअसल, भारत में नागरिक उड्डयन 
मंत्रालय ने उड़ानों में देरी या रद्द होने 
की स्थिति में यात्रियों की सुविधा 
और सुरक्षा को ध्यान में रखते हुए 
स्पष्ट नियम बनाए हैं। इन नियमों 
के तहत यात्रियों को पूरा रिफंड, 
मुआवजा और लंबे इंतजार की 
स्थिति में खाना, होटल और ट्रांसपोर्ट 

जैसी सुविधाएं देने का प्रावधान है।
हवाई यात्रा के दौरान यात्रियों को 
होने वाली असुविधा को कम 
करने के लिए नागरिक उड्डयन 
महानिदेशालयने विस्तृत दिशानिर्देश 
जारी किए हैं। मंत्रालय का कहना है 
कि किसी भी परिस्थिति में यात्रियों 
के अधिकारों से समझौता नहीं किया 
जाएगा और एयरलाइंस को तय 
नियमों का पालन करना अनिवार्य 
होगा।

क्या हैं डीजीसीएके नियम: 
अगर फ्लाइट लेट होती है और 
यात्री समय पर चेक-इन कर चुके 
हैं, तो एयरलाइन को इंतजार कर 
रहे यात्रियों को बुनियादी सुविधाएं 
देना जरूरी है। यदि विमान दो से 
चार घंटे की देरी से उड़ान भरता 
है, तो यात्रियों को निःशुल्क भोजन 
और पेय पदार्थ उपलब्ध कराए जाने 
चाहिए। वहीं, अगर उड़ान 6 घंटे से 
अधिक देर से संचालित होती है, तो 

यात्रियों को वैकल्पिक फ्लाइट या 
पूरा धन वापसी (रिफंड) देने का 
प्रावधान है।
यात्रियों को मिलने वाली 
सुविधाएं : फ्लाइट रद्द होने पर 
यात्रियों को पूरा रिफंड दिया जाएगा।
समय पर सूचना न देने या कनेक्टिंग 
फ्लाइट मिस होने की स्थिति में 
5,000 से 10,000 रुपये तक का 
मुआवजा दिया जा सकता है।
फ्लाइट में देरी होने पर खाना-पीना, 
और ज्यादा देरी की स्थिति में होटल 
व ट्रांसपोर्ट की सुविधा उपलब्ध 
कराई जाती है। हालांकि, अगर देरी 
या रद्द होने का कारण एयरलाइन के 
नियंत्रण से बाहर है, जैसे खराब 
मौसम, राजनीतिक अशांति या 
प्राकृतिक आपदा, तो होटल या अन्य 
अतिरिक्त सुविधाएं देना अनिवार्य 
नहीं होता।
मुआवजे से जुड़े अहम नियम: 
डीजीसीएके नियमों के अनुसार, 

अगर फ्लाइट एक घंटे की देरी से 
रद्द होती है तो यात्रियों को 5,000 
रुपये तक का मुआवजा मिल सकता 
है। वहीं, दो घंटे की देरी से रद्द होने 
पर यह राशि बढ़कर 10,000 रुपये 
तक हो जाती है। इसके अलावा, 
एयरलाइन को एक घंटे के भीतर 
वैकल्पिक उड़ान की व्यवस्था करना 
अनिवार्य है। यदि 24 घंटे की देरी के 
बाद फिर से बुकिंग कराई जाती है, 
तो यात्रियों को 20,000 रुपये तक 
का मुआवजा दिया जा सकता है।
सामान और टिकट कैंसिलेशन 
के नियम : अगर उड़ान के दौरान 
यात्रियों का सामान खो जाता है या 
क्षतिग्रस्त हो जाता है, तो इसके लिए 
भी मुआवजा देने का प्रावधान है। 
वहीं, यात्री उड़ान से 7 दिन पहले 
तक कभी भी अपना टिकट कैंसिल 
कर सकता है। टिकट रद्द करने पर 
सभी करों और शुल्कों का पूरा पैसा 
रिफंड किया जाएगा।

एजेंसी | ऋषिकेश

दिसंबर का आधे से अधिक समय 
बीत जाने के बावजूद उत्तराखंड 
में भालू अब तक सर्दियों की लंबी 
नींद यानी हाइबरनेशन में नहीं 
गए हैं। इस असामान्य स्थिति ने 
वन्यजीव विशेषज्ञों के साथ-साथ 
राज्य सरकार की भी चिंता बढ़ा दी 
है। राज्य के कई इलाकों से भालुओं 
के आक्रामक होने और इंसानों पर 
हमले की घटनाएं सामने आई हैं, 
जिससे मानव-वन्यजीव संघर्ष का 
खतरा बढ़ गया है। भालू और सांप 
आमतौर पर सर्दियों में हाइबरनेशन 
में चले जाते हैं, जो उनकी प्राकृतिक 
प्रवृत्ति है। हाइबरनेशन से पहले 
भालू अपने शरीर में चर्बी जमा 
करने के लिए अधिक सक्रिय और 
कई बार आक्रामक व्यवहार भी 
करते हैं। हालांकि, इस बार ठडं के 
मौसम में भी भालुओं का सक्रिय 
रहना एक रहस्य बना हुआ है। 
विशेषज्ञों का मानना है कि भालुओं 
का हाइबरनेशन में न जाना और 
लगातार जंगलों के साथ-साथ 
आबादी वाले क्षेत्रों में दिखाई देना 
सामान्य नहीं है।

फ्लाइट लेट या रद्द होने पर मिलेगा पूरा 
रिफंड, मुआवजा और जरूरी सुविधाएं

सर्दियों की नींद 
में नहीं गए भालू, 
मानव हमले बढ़े

घने कोहरे का कहर : जानिए डीजीसीएके नियम और यात्रियों के अधिकार

देश में बनी 205 दवाइयों के सैंपल हो गए फेल

जब प्यार बन जाए सेतु: टोकियो से बिहार के एक गांव तक पहुंची प्रेम कहानी

दवाओं की गुणवत्ता को लेकर एक बार फिर मरीजों की सुरक्षा पर सवाल

समर न्यूज | अमृतसर

अमृतसर स्थित हरिके वेटलैंड्स इन 
दिनों जीवन से भर उठे हैं। प्रवासी 
पक्षियों का मौसम चरम पर पहुंचते 
ही साइबेरिया, रूस, कजाखस्तान 
और अन्य ठंडे क्षेत्रों से हजारों की 
संख्या में दुर्लभ पक्षी यहां पहुंच रहे 
हैं। हर साल नवंबर से फरवरी के 
बीच लगभग 14 किलोमीटर के 
दायरे में फैले ये आर्द्रभूमि क्षेत्र 50 
हजार से अधिक पक्षियों का अहम 
ठिकाना बनते हैं।
यह मौसमी प्रवासन पक्षी वैज्ञानिकों 
(ऑर्निथोलॉजिस्ट) और बर्ड 
वॉचर्स के लिए एक अनूठा अवसर 
लेकर आता है। हरिके वेटलैंड्स में 
पक्षियों की विविध प्रजातियां देखने 
के लिए देश-विदेश से प्रकृति 

प्रेमी यहां पहुंचते हैं। हरिके रेंज 
अधिकारियों द्वारा वार्षिक पक्षी गणना 
(बर्ड सेंसस) मार्च तक पूरी किए 
जाने की उम्मीद है। इसके साथ ही 
हर साल आयोजित होने वाला बर्ड 
फेस्टिवल भी प्रवासी पक्षियों की इस 
प्राकृतिक छटा को लोगों तक पहुंचाने 
का माध्यम बनता है।
वन्यजीव स्वयंसेवक और 
फोटोग्राफर पिछले कुछ दिनों से यहां 
आने वाले पक्षियों को अपने कैमरे में 
कैद कर रहे हैं। उन्होंने बताया, “इस 
बार हमने ग्रेटर फ्लेमिंगो की तस्वीरें 
ली हैं, जिन्हें हरिके में आखिरी बार 
वर्ष 2021 में देखा गया था। इसके 
अलावा वल्लाह-मेहता क्लस्टर क्षेत्र 
में दुर्लभ जैक स्नाइप भी नजर आया 
है, जो उथले पानी वाले इलाकों में 
पाया जाता है और वॉडर पक्षियों के 

लिए उपयुक्त माना जाता है। पिछले 
कई वर्षों से अमृतसर और आसपास 
के क्षेत्रों में पक्षी प्रजातियों का 
दस्तावेजीकरण कर रहे हैं। उनका 
कहना है कि हरिके ही नहीं, बल्कि 
शहर के बाहरी इलाकों में भी इस 
मौसम में कई दिलचस्प पक्षी देखने 
को मिलते हैं।
वर्तमान में हरिके वेटलैंड्स में बार-

हेडेड गीज़, कॉमन टील, कूट (जो 
तिब्बत से आते हैं), गॉडविट्स, 
नॉर्दर्न शोवेलर, रूडी शेलडक और 
कॉमन पोचार्ड जैसी कई प्रजातियां 
मौजूद हैं। इन पक्षियों की मौजूदगी 
इस क्षेत्र की जैव विविधता को दर्शाती 
है। पंजाब फॉरेस्ट्स वाइल्डलाइफ 
डिपार्टमेंट और WWF-पंजाब द्वारा 
कराई गई हरिके वेटलैंड जनगणना 

के अनुसार, वर्ष 2019-20 में 
यहां रिकॉर्ड 1,23,128 पक्षी 83 
प्रजातियों के पहुंचे थे। 2020-21 में 
यह संख्या घटकर 91,025 रह गई, 
जबकि 2021-22 में 74,869 पक्षी 
दर्ज किए गए। 2023 में 65,624 
पक्षियों की गणना हुई, जो हाल के 
वर्षों में सबसे कम रही। हालांकि, 
2025 में यह संख्या 70,000 
से 80,000 के बीच रहने की 
उम्मीद जताई जा रही है। हरिके रेंज 
अधिकारी के अनुसार, इस माह के 
अंत तक जल पक्षी गणना पूरी कर 
ली जाएगी।हरिके वेटलैंड्स आज 
भी प्रवासी पक्षियों के लिए एक 
महत्वपूर्ण आश्रय स्थल बने हुए हैं, 
लेकिन विशेषज्ञों का मानना है कि 
इनके संरक्षण के लिए सतर्कता और 
ठोस प्रयास बेहद जरूरी हैं।

हजारों किलोमीटर का सफर तय कर पहुंचे मेहमान
हरिके वेटलैंड्स में प्रवासी पक्षियों ने डाला अपना डेरापेज 3 एंकर स्टोरी 

समर न्यूज ।  नई दिल्ली

देश में दवाओं की गुणवत्ता को 
लेकर एक बार फिर गंभीर चिंता 
सामने आई है। केंद्रीय औषधि 
मानक नियंत्रण संगठन (CD-
SCO) द्वारा जारी नवंबर माह के 
ड्रग अलर्ट में देश में निर्मित 205 
दवाइयों के सैंपल फेलपाए गए हैं। 
इनमें बुखार, शुगर, दिल, मिर्गी, 
संक्रमण और पेट से जुड़ी बीमारियों 
में इस्तेमाल होने वाली दवाइयां 
शामिल हैं। चिंताजनक तथ्य यह है 
कि इनमें से 47 दवाइयां हिमाचल 
प्रदेशमें बनी थीं।
सीडीएससीओ के अनुसार, गुणवत्ता 
जांच में असफल पाई गई इन 
दवाइयों को “नॉट ऑफ स्टैंडर्ड 
क्वालिटी (NSQ)” घोषित किया 

गया है। हिमाचल में ये दवाइयां 
बद्दी, बरोटीवाला, नालागढ़, सोलन, 
कालाअंब, पांवटा साहिब और ऊना 
जैसे औद्योगिक क्षेत्रों में स्थित फार्मा 
यूनिटों में तैयार की गई थीं। राज्य की 
लैबोरेटरी में 35 सैंपल और केंद्रीय 
लैब में 12 सैंपल फेल पाए गए हैं। 
सिरमौर जिले के कालाअंब स्थित 
एक कंपनी के पांच सैंपल असफल 
घोषित किए गए।
कौन-सी दवाइयां पाई गईं 
घटिया
नॉट ऑफ स्टैंडर्ड क्वालिटी घोषित 
दवाइयों में पैरासिटामोल, मेटफॉर्मिन, 
क्लोपिडोग्रेल, एस्पिरिन, रेमीप्रिल, 
सोडियम वैल्प्रोएट, मेबेवेरीन 
हाइड्रोक्लोराइड, टेल्मीसार्टन, 
क्लैरिथ्रोमाइसिन, सेफिक्सीम और 
जेंटामाइसिन इंजेक्शनजैसी दवाइयां 

शामिल हैं। इनका उपयोग टाइफाइड, 
फेफड़ों और मूत्र संक्रमण, खांसी, 
अस्थमा, एलर्जी और पाचन तंत्र 
से जुड़ी बीमारियों के इलाज में 
किया जाता है। हिमाचल में जिन 
जिलों की कंपनियों के सैंपल फेल 
हुए हैं, उनमेंसोलन जिले की 28, 
सिरमौर की 18 और ऊना की एक 
कंपनीशामिल है। सभी संबंधित 
कंपनियों को नोटिस जारी कर दिए 
गए हैं।
कड़ी कार्रवाई के संकेत
हिमाचल के ड्रग कंट्रोलर मनीष 
कपूर के अनुसार, जिन उद्योगों 
की दवाइयों के सैंपल फेल हुए हैं, 
उन्हें नोटिस जारी करस्टॉक बाजार 
में न भेजनेके निर्देश दिए जाएंगे। 
जिन कंपनियों के सैंपल बार-बार 
फेल पाए जाएंगे, उनकी पहचान 

करसख्त कार्रवाई की जाएगी।
अन्य राज्यों की स्थिति भी 
चिंताजनक 
ड्रग अलर्ट के अनुसार हिमाचल 
के अलावा उत्तराखंड में 39, 
गुजरात में 27, मध्य प्रदेश में 19, 
तमिलनाडु में 12, हरियाणा में 
9, तेलंगाना और चेन्नई में 7-7, 
सिक्किम और पुडुचेरी में 5-5 
दवाइयों के सैंपल फेल हुए हैं। 
गौरतलब है कि सीडीएससीओ 
हर महीने ड्रग अलर्ट जारी करता 
है, लेकिन इसके बावजूद लगातार 
दवाइयों के सैंपल फेल होनामरीजों 
की जान से सीधा खिलवाड़माना 
जा रहा है। विशेषज्ञों का कहना है 
कि गुणवत्ता नियंत्रण को और सख्त 
किए बिना इस समस्या पर काबू 
पाना मुश्किल होगा।

समर न्यूज ।  मधेपुरा/नई दिल्ली

कहते हैं प्रेम सीमाओं का मोहताज नहीं होता, 
इस कथन को सच कर दिखाया है कुरसंडी 
पंचायत के रौता गांव निवासी आईआईटियन 
इंजीनियर राहुल कुमार ने। जापान की धरती पर 
शुरू हुई दोस्ती ने जब रिश्ते का रूप लिया, 
तो टोक्यो से लेकर बिहार के एक छोटे से 
गांव तक भावनाओं का सेतु बन गया। आपसी 
सहमति से राहुल और उनकी जापानी मित्र 
मारिया ने नवंबर माह में टोकियो में विवाह 
कर लिया। राहुल कुमार वर्ष 2020 से जापान 

में रह रहे हैं और वहां होंडा की सीनियर एएल 
ऑटोमेटिक डिवीजन में इंजीनियर के रूप 
में कार्यरत हैं। वहीं टोकियो निवासी मारिया, 
तोशीघिया लिमिटेड के ओवरसीज डिपार्टमेंट 
में ग्लोबल सेल्स मैनेजर हैं। एक बिजनेस 
पार्टी में हुई मुलाकात हाय-हलो से आगे बढ़ी 
और फिर यह दोस्ती धीरे-धीरे गहरे रिश्ते में 
बदल गई। हाल ही में जब मारिया ससुराल 
पहुंचीं तो गांव में उत्सव का माहौल बन गया। 
हिंदी न जानने के बावजूद उन्होंने हाथ जोड़कर 
मेहमानों का अभिवादन किया और अंग्रेजी में 
“नमस्ते इंडिया” व “आई लव इंडिया” कहकर 

सभी का दिल जीत लिया। प्रीतिभोज में ग्रामीण 
उनके साथ सेल्फी लेते नजर आए। टूटी-फूटी 
अंग्रेजी, हिंदी और स्थानीय भाषा में संवाद की 
कोशिशों ने माहौल को और आत्मीय बना दिया। 
राहुल को मारिया की सौम्यता और सादगी भा 
गई। फोन पर बातचीत का सिलसिला चला 
और करीब दो साल की दोस्ती के बाद दोनों ने 
विवाह का फैसला लिया। परिवारों की सहमति 
से नवंबर में टोकियो में पहले जापानी संस्कृति 
के अनुसार विवाह संपन्न हुआ। इसके बाद 
राहुल के परिवार के जापान पहुंचने पर भारतीय 
रीति-रिवाज से भी विवाह किया गया। मारिया 

का परिवार बौद्ध धर्म का अनुयायी है, इसलिए 
दोनों संस्कृतियों का सुंदर संगम इस शादी में 
देखने को मिला। गांव पहुंचकर राहुल और 
उनके माता-पिता ने ग्रामीणों के साथ खुशियां 
साझा कीं और प्रीतिभोज का आयोजन किया। 
जब मारिया से ससुराल के अनुभव के बारे 
में पूछा गया तो उन्होंने मुस्कुराते हुए कहा—
“वंडरफुल एक्सपीरियंस।” पति की ओर इशारा 
करते हुए बोलीं—“नाइस गाय, एंड एवरी 
पर्सन आर वेरी नाइस। टोकियो से बिहार के 
रौता गांव तक पहुंची यह प्रेम कहानी न सिर्फ 
दो दिलों के मिलन की मिसाल है।

पुलिस भर्ती परीक्षा में नकल, अभ्यर्थी काबू
एजेंसी | नई दिल्ली

राजस्थान के अलवर जिले में संघ 
लोक सेवा आयोग (एसएससी) की 
ओर से आयोजित दिल्ली पुलिस 
भर्ती परीक्षा के दौरान नकल का 
मामला सामने आया है। अलवर 
पुलिस ने परीक्षा में अनुचित साधनों 
का प्रयोग करते हुए एक अभ्यर्थी को 
गिरफ्तार किया है। आरोपी ने परीक्षा 
पास कराने के लिएसात लाख रुपयेमें 
सौदा किया था।
जानकारी के अनुसार, यह मामला 
अलवर के सदर थाना क्षेत्र का है। 
पकड़ा गया अभ्यर्थी सुरेंद्र सैनी 
अलवर जिले का निवासी है। उसने 
17 दिसंबर को चिकानी स्थित 
एमआई टीआरसी कॉलेज में दिल्ली 
पुलिस में चालक पद के लिए 
आयोजित ऑनलाइन परीक्षा दी थी।
पुलिस जांच में सामने आया है कि 
जिस कंप्यूटर पर सुरेंद्र परीक्षा दे रहा 

था, उसे पहले ही हैक कर लिया 
गया था। परीक्षा के दौरान कंप्यूटर 
स्क्रीन पर प्रश्नों के उत्तर अपने 
आप क्लिक हो रहे थे। परीक्षक 
को इस पर संदेह हुआ, जिसके 
बाद अभ्यर्थी को रोककर जांच की 
गई। जांच में नकल की पुष्टि होने 
पर उसे तुरंत पुलिस के हवाले कर 
दिया गया।
अलवर ग्रामीण की पुलिस 
उपाधीक्षक शिवानी शर्मा ने बताया 
कि प्रारंभिक जांच में पता चला है 
कि सुरेंद्र ने अपने ही गांव के एक 
युवक के साथ मिलकर नकल की 

पूरी योजना बनाई थी। दोनों के बीच 
सात लाख रुपये में सौदा तय हुआ 
था। योजना के तहत उसका साथी 
बाहर बैठकर कंप्यूटर को हैक करता 
और प्रश्नों के सही उत्तर अभ्यर्थी के 
कंप्यूटर पर दिखाता रहता।
पुलिस मामले की गहन जांच कर 
रही है और इस गिरोह से जुड़े अन्य 
लोगों की भूमिका की भी पड़ताल 
की जा रही है। साथ ही परीक्षा केंद्र 
की सुरक्षा व्यवस्था और तकनीकी 
खामियों की जांच भी की जा रही है, 
ताकि भविष्य में ऐसी घटनाओं को 
रोका जा सके।

पैसेंजर से मारपीट, एयर इंडिया 
एक्सप्रेस का पायलट निलंबित

समर न्यूज  | नई दिल्ली

दिल्ली के इंदिरा गांधी अंतर्राष्ट्रीय 
हवाई अड्डा टर्मिनल 1 पर एक यात्री 
के साथ मारपीट का मामला सामने 
आया है। एक ऑफ-ड्यूटी पायलट 
ने यात्री से हाथापाई की। पीड़ित यात्री 
ने सोशल मीडिया पर पूरी आपबीती 
साझा की, जिसके बाद नागरिक 
उड्डयन मंत्रालय ने मामले की जांच 
के आदेश दिए।
जांच के आदेशों के बाद एयर इंडिया 
एक्सप्रेस ने त्वरित कार्रवाई करते हुए 
पायलट कैप्टन वीरेंद्र सेजवाल को 
निलंबित कर दिया है। एयरलाइन ने 
बयान जारी कर कहा कि संबंधित 
पायलट उस समय ड्यूटी पर नहीं था 
और पीड़ित यात्री किसी अन्य उड़ान 
का था। एयरलाइन के अनुसार, 
पायलट को हटा दिया गया है और 

जांच पूरी होने के बाद आगे की 
कार्रवाई की जाएगी। पीड़ित यात्री 
अंकित दीवान ने सोशल मीडिया 
पोस्ट में दावा किया कि घटना के 
बाद उन पर मामला रफा-दफा 
करने का दबाव बनाया गया। उन्होंने 
आरोप लगाया कि उनसे एक पत्र 
लिखवाने की कोशिश की गई और 
कहा गया कि यदि वे ऐसा नहीं करते 
तो उनकी उड़ान छूट सकती है। इस 
घटना से उनकी 7 वर्षीय बेटी गहरे 
सदमे में है।

जापान की मारिया बनी रौता गांव की बहू, नमस्ते और ‘आई लव इंडिया’ से जीता सबका दिल, ससुराल पहुंचीं बोलीं -‘वंडरफुल एक्सपीरियंस’

समर न्यूज | फरीदाबाद

जिला नागरिक अस्पताल में देर शाम 
स्वास्थ्य विभाग के निदेशक वीरेंद्र 
यादव ने औचक निरीक्षण किया। 
निरीक्षण के दौरान अस्पताल में पाई 
गई अव्यवस्थाओं और खामियों को 
लेकर उन्होंने सीएमओ, डॉक्टरों 
और कर्मचारियों से जवाब तलब 
किया और आवश्यक सुधार के 
निर्देश दिए। निदेशक वीरेंद्र यादव 
ने अस्पताल की पहली, दूसरी और 
तीसरी मंजिल का निरीक्षण कर 
वार्डों में भर्ती मरीजों से उपचार व 
सुविधाओं की जानकारी ली। लेबर 
वार्ड के बाहर लगाया गया शू-रैक 
टूटा मिला, जिस पर उन्होंने नाराजगी 
जताई।
इसके बाद निदेशक ब्लड बैंक 
पहुंचे, जहां बाहर अंधेरा और साइन 
बोर्ड बंद मिला। उन्होंने ब्लड बैंक 
संचालक व बिजली सुपरवाइजर 
से सवाल करते हुए कहा कि लाइट 

और साइन बोर्ड न जलने से मरीजों 
व परिजनों को परेशानी होती है, जो 
गंभीर लापरवाही है। निरीक्षण के 
दौरान मरीजों के बैठने की पर्याप्त 
व्यवस्था न होने और अस्पताल 
परिसर में पार्क विकसित न होने पर 
भी उन्होंने आपत्ति जताई। उन्होंने 
कहा कि सरकार द्वारा पर्याप्त बजट 

उपलब्ध कराया जा रहा है, फिर भी 
जमीनी स्तर पर सुविधाएं दुरुस्त 
नहीं हैं।
निदेशक ने सीएमओ को निर्देश दिए 
कि अस्पताल के मुख्य गेट और 
परिसर में एलईडी साइन बोर्ड लगाए 
जाएं, ताकि रात में ब्लड बैंक, सीटी 
स्कैन, मोर्चरी और एंबुलेंस विभाग 

की जानकारी आसानी से मिल सके। 
एंबुलेंस विभाग के ऊपर साइन 
बोर्ड लगाने और दीवारों पर डायल 
112 से एंबुलेंस सेवा की जानकारी 
अंकित करने के भी निर्देश दिए गए। 
इस दौरान सिविल सर्जन डॉ. जयंत 
आहूजा ने बताया कि अस्पताल में 
चल रहा रिनोवेशन कार्य पीडब्ल्यूडी 
और बीएंडआर विभाग द्वारा किया 
जा रहा है, जिसे शीघ्र पूरा कराने के 
लिए संबंधित विभागों को पत्र भेजे 
जा चुके हैं। 
निरीक्षण के बाद निदेशक वीरेंद्र 
यादव ने कहा कि ऐसे औचक 
निरीक्षण नियमित रूप से किए 
जाते हैं। निर्माण कार्य के चलते 
अस्पताल का स्टैंडर्ड सर्टिफिकेशन 
फिलहाल लंबित है, लेकिन निरीक्षण 
में सामने आई कमियों को जल्द 
दूर किया जाएगा। करीब डेढ़ घंटे 
चले निरीक्षण में अस्पताल की 
व्यवस्थाओं की बारीकी से समीक्षा 
कर सुधार के निर्देश दिए गए।

अस्पताल में स्वास्थ्य निदेशक का औचक निरीक्षण

समर न्यूज | कुरुक्षेत्र 

जिले में विदेश भेजने के नाम पर 
धोखाधड़ी का एक बड़ा मामला 
सामने आया है। 
एक एजेंट पर आरोप है कि उसने 
कनाडा का वर्क परमिट दिलाने 
का झांसा देकर कैथल के एक 
नंबरदार परिवार से करीब 21.35 
लाख रुपये ठग लिए। आरोपी ने 
फर्जी वीजा और हवाई टिकट 
दिखाकर पीड़ितों को विश्वास में 
लिया और फिर फरार हो गया।
पुलिस ने इस संबंध में मामला 
दर्ज कर जांच शुरू कर दी है। 
पीड़ित प्रेम सिंह, जो कैथल के 
गांव जाजनपुर के निवासी हैं, ने 
पुलिस को दी शिकायत में बताया 
कि उनके बड़े बेटे सचिन मेहरा 
और बहू मनप्रीत कौर कनाडा में 
नौकरी की तलाश में थे। 
इसी दौरान 11 अप्रैल 2022 को 
उनकी मुलाकात आरोपी पवन 

कुमार से हुई। पवन कुमार ने उन्हें 
कनाडा का वर्क परमिट दिलाने का 
आश्वासन दिया और अपने पिता 
व पत्नी के साथ मिलकर कुल 32 
लाख रुपये की मांग की।
बातचीत तय होने के बाद, 
एजेंट ने पहले 1.50 लाख रुपये 
एडवांस में लिए और आधार 
कार्ड, पासपोर्ट, फैमिली आईडी 
सहित अन्य आवश्यक दस्तावेज 
जमा करवा लिए। 
शिकायत के अनुसार, 8 मई 
2022 को फिंगरप्रिंट के नाम 
पर 2 लाख रुपये और लिए 
गए। फिंगरप्रिंट की तारीख पहले 
चंडीगढ़ के एक मॉल में बताई 
गई, जिसे बाद में बदल दिया 
गया।  17 जून को फिंगरप्रिंट 
करवाने के बाद उसी दिन 4 
लाख रुपये और वसूल किए गए। 
इसके बाद, 13 अगस्त को वीजा 
आने की “खुशखबरी” के बहाने 
2 लाख रुपये और लिए गए। 5 

सितंबर को वीजा दिखाकर पैसे 
की मांग तेज हो गई। 8 सितंबर 
को आरटीजीएस के माध्यम से 4 
लाख रुपये और 13 सितंबर को 
घर आकर 2 लाख रुपये नकद ले 
लिए गए।
17 सितंबर को आरोपी ने हवाई 
टिकट के नाम पर 4.35 लाख 
रुपये और ठग लिए। उसने शेष 
10.65 लाख रुपये कनाडा 
पहुंचने के बाद देने का वादा 
किया। इस प्रकार, कुल 21.35 
लाख रुपये आरोपी के पास चले 
गए। 9 अक्टूबर को आरोपी ने 
पीड़ितों को मुंबई बुलाया और 
कनाडा की टिकट व वीजा देने का 
आश्वासन दिया। हालांकि, मुंबई 
पहुंचने के बाद पीड़ितों को दो दिन 
तक इंतजार करना पड़ा, लेकिन 
आरोपी नहीं आया। उसका फोन 
भी बंद मिला, जिसके बाद उन्हें 
ठगी का एहसास हुआ और उन्होंने 
पुलिस में शिकायत दर्ज कराई।

कनाडा वर्क परमिट के नाम पर 21.35 लाख की ठगी

समर न्यूज | कुरुक्षेत्र 

पुलिस अधीक्षक के दिशा-निर्देशों पर 
शहर में ट्रैफिक व्यवस्था को सुचारू 
बनाए रखने के लिए लगातार चेकिंग 
अभियान चलाया जा रहा है। इसी 
कड़ी में न्यू बस स्टैंड क्षेत्र में ट्रैफिक 
पुलिस द्वारा विशेष जांच की जा 
रही थी। जांच के दौरान एक काली 
स्कॉर्पियो गाड़ी, जिस पर टेंपरेरी 
नंबर लगा हुआ था, को पुलिस ने 

रोकने का प्रयास किया। हालांकि 
चालक ने नाका तोड़ते हुए मौके से 
फरार होने की कोशिश की। इसके 
बाद पुलिस ने शहर में अलर्ट जारी 
कर बीटी (ब्लूटूथ/वायरलेस) के 
माध्यम से सूचना साझा की, जिसके 
चलते वाहन को कुछ ही देर में पकड़ 
लिया गया।
पुलिस जांच में सामने आया कि 
चालक के पास वाहन से संबंधित 
कोई भी वैध दस्तावेज मौजूद नहीं 

थे। नियमों के उल्लंघन और पुलिस 
नाके से भागने के मामले में ट्रैफिक 
नियमों के तहत वाहन का 29 हजार 
रुपये का चालान किया गया और 
स्कॉर्पियो को इंपाउंड कर लिया गया। 
पुलिस अधिकारियों ने आम जनता 
से अपील की है कि वे ट्रैफिक नियमों 
का पालन करें, अपने दस्तावेज पूरे 
रखें और पुलिस प्रशासन के साथ 
सहयोग करें, ताकि शहर में यातायात 
व्यवस्था सुचारू रूप से चलती रहे।

स्कॉर्पियो का 29 हजार का चालान काटा 

समर न्यूज | चंडीगढ़

हरियाणा में कड़ाके की ठंड के साथ 
घने कोहरे ने जनजीवन को बुरी तरह 
प्रभावित करना शुरू कर दिया है। 
मौसम विभाग  ने राज्य के कई जिलों 
के लिए बेहद घने कोहरे का अलर्ट 
जारी किया है। कोहरे के कारण 
लगभग 20 जिले प्रभावित रहने की 
आशंका है, जिससे रेल और सड़क 
यातायात पर व्यापक असर देखने 
को मिल रहा है।
घने कोहरे के चलते लंबी दूरी की 
एक्सप्रेस ट्रेनें कई-कई घंटे देरी से 
चल रही हैं। शुक्रवार को मालवा 
एक्सप्रेस करीब 5 घंटे की देरी से 
पानीपत पहुंची, जबकि गोरखधाम 
एक्सप्रेस लगभग साढ़े तीन घंटे की 
देरी से हिसार पहुंची। इसके अलावा 

तिरूपति–हिसार एक्सप्रेस, हरिद्वार–
भावनगर एक्सप्रेस और त्रिपुरा सुंदरी 
एक्सप्रेस भी 2 से 3 घंटे की देरी से 
चल रही हैं, जिससे यात्रियों को भारी 
परेशानी का सामना करना पड़ा। 
कोहरे का असर रोडवेज सेवाओं पर 
भी पड़ा है। हरियाणा रोडवेज ने रात 

11 बजे और सुबह 4 बजे चलने 
वाली कई बस सेवाएं अधिकांश 
डिपो से रद्द कर दी हैं। इसके कारण 
रोजमर्रा के काम के लिए बाहर जाने 
वाले यात्रियों को घंटों तक बसों का 
इंतजार करना पड़ा।
मौसम विभाग के अनुसार राज्य 

में 23 दिसंबर तक मौसम शुष्क 
(ड्राई) रहने की संभावना है। 
हालांकि पश्चिमी विक्षोभ के प्रभाव 
से उत्तर हरियाणा के कुछ इलाकों में 
हल्की बूंदाबांदी हो सकती है। IMD 
ने हिसार, भिवानी, चरखी दादरी, 
महेंद्रगढ़, रेवाड़ी, झज्जर, रोहतक, 
जींद, कैथल, कुरुक्षेत्र, अंबाला, 
पंचकूला, नूंह और पलवल में कोहरे 
का यलो अलर्ट जारी किया है। 
वहीं यमुनानगर, करनाल, पानीपत, 
सोनीपत, गुरुग्राम और फरीदाबाद 
में ऑरेंज अलर्ट घोषित किया गया 
है। सिरसा और फतेहाबाद में मौसम 
अपेक्षाकृत साफ रहने की उम्मीद 
है। कोहरे का असर खेती पर भी 
पड़ सकता है। कृषि वैज्ञानिकों ने 
किसानों के लिए एडवाइजरी जारी 
की है। गेहूं और सरसों की फसल 

में सिंचाई सुबह की बजाय दोपहर में 
करने की सलाह दी गई है। सरसों में 
हल्की सिंचाई करें और जलभराव से 
बचें। सरसों में सफेद रस्ट रोग की 
आशंका को देखते हुए लक्षण दिखने 
पर मैन्कोजेब का छिड़काव करने 
की सलाह दी गई है। गन्ने की फसल 
में रेड रॉट रोग से बचाव के लिए 
संक्रमित खेत का पानी अन्य खेतों में 
न जाने देने की चेतावनी दी गई है।
पशुपालकों के लिए भी विशेष सलाह 
जारी की गई है। पशुओं को रात में 
खुले में न बांधें और उन्हें शेड के 
नीचे रखें। पीने के लिए गुनगुना 
पानी दें तथा आहार में आयोडीन 
युक्त नमक और मिनरल मिक्सचर 
शामिल करें। शेड में हवा की उचित 
आवाजाही रखें, लेकिन ठंडी हवा 
सीधे पशुओं पर न पड़े।

समर न्यूज | यमुनानगर

हथिनीकुंड बैराज की मजबूती के लिए 
विदेशी तकनीक से बनाई जा रही 
डायाफ्राम वॉल परियोजना तय समय 
से पीछे चल रही है। 146 करोड़ रुपये 
की लागत से शुरू इस प्रोजेक्ट को छह 
महीने में पूरा करना था, लेकिन अब 
तक केवल 30 फीसदी काम ही हो 
सका है। मानसून सीजन के कारण कुछ 
समय तक कार्य बाधित रहा, जिसे अब 
फिर से शुरू कर दिया गया है। सिंचाई 
विभाग ने परियोजना को मई 2026 
तक पूरा करने की नई डेडलाइन तय 
की है। यमुना नदी के गेटों के आगे बन 
रही यह डायाफ्राम वॉल भविष्य में बाढ़ 
से होने वाले नुकसान को रोकने के 
लिए बनाई जा रही है। फिलहाल बैराज 
क्षेत्र में कच्चा माल निकाला जा रहा है 
और आरसीसी ब्लॉक तैयार किए जा 
रहे हैं। सुपरिटेंडेंट इंजीनियर आरएस 
मित्तल के अनुसार, 15 नवंबर से काम 
दोबारा शुरू हो चुका है।

हथिनी कुंड बैराज पर 
146 करोड़ की डायाफ्राम 
वॉल परियोजना में देरी

समर न्यूज | भिवानी

बामला टोल के पास शनिवार को 
पुलिस और 20 हजार रुपये के 
इनामी बदमाश के बीच मुठभेड़ हो 
गई। इस दौरान पुलिस की जवाबी 
कार्रवाई में आरोपी घायल हो गया, 
जिसे रोहतक पीजीआई में भर्ती 
कराया गया है। आरोपी की पहचान 
चरखी दादरी जिले के गांव डाडमा 
निवासी अजय उर्फ भोला के रूप में 
हुई है। एसपी सुमित कुमार ने बताया 
कि 4 सितंबर को भिवानी के न्यायिक 
परिसर में फायरिंग की घटना हुई थी। 
इस वारदात में एक युवक गंभीर रूप 
से घायल हुआ था, जिसकी इलाज 
के दौरान रोहतक पीजीआई में मौत हो 
गई थी। इस मामले में मुख्य आरोपी 
अजय पिछले तीन महीनों से फरार 
चल रहा था, जिस पर 20 हजार 
रुपये का इनाम घोषित किया गया था।
एसपी के अनुसार पुलिस को गुप्त 

सूचना मिली थी कि आरोपी बामला 
टोल के पास आने वाला है। सूचना 
के आधार पर भिवानी पुलिस और 
रोहतक एसटीएफ की संयुक्त टीम ने 
इलाके में नाकेबंदी की। इसी दौरान 
आरोपी मौके पर पहुंचा। पुलिस द्वारा 
रोकने पर उसने फायरिंग शुरू कर 
दी। पुलिस ने आत्मरक्षा में जवाबी 
फायरिंग की, जिसमें आरोपी के पैर 
में दो गोलियां लगीं। मुठभेड़ के बाद 

उसे काबू कर लिया गया और इलाज 
के लिए रोहतक पीजीआई में भर्ती 
कराया गया है। एसपी सुमित कुमार ने 
बताया कि आरोपी के पास से हथियार 
बरामद किए गए हैं। मौके से साक्ष्य 
जुटाकर आगे की कानूनी कार्रवाई 
की जा रही है। आरोपी को एसटीएफ 
रोहतक और सीआईए स्टाफ प्रथम 
भिवानी की संयुक्त टीम ने मुठभेड़ 
के बाद गिरफ्तार किया है।

भिवानी पुलिस और रोहतक एसटीएफ की टीम ने की कार्रवाई

समर न्यूज | कुरुक्षेत्र

शहर के छोटे बाजार क्षेत्र में बंदरों के 
आतंक से लोग लंबे समय से परेशान 
हैं। बंदरों के हमलों में कई महिलाएं और 
बच्चे घायल हो चुके हैं, जबकि दुकानों 
और घरों में भी भारी नुकसान पहुंचा 
है। स्थानीय लोगों का कहना है कि यह 
समस्या काफी समय से बनी हुई थी, 
लेकिन संबंधित विभागों की ओर से 
कोई ठोस कार्रवाई नहीं की गई। स्थानीय 
निवासी श्री निवास कुमार ने बताया कि 
बंदरों के बढ़ते आतंक को लेकर नगर 

परिषद में कई बार शिकायतें दी गईं, 
लेकिन नियमों के अनुसार कोई कार्रवाई 
नहीं हुई। इसके बाद मजबूर होकर 
सीएम विंडो पर शिकायत दर्ज कराई 
गई, जिसका असर अब देखने को मिला 
है। सीएम विंडो की शिकायत के बाद 
प्रशासन हरकत में आया और बंदरों को 
पकड़ने के लिए एक विशेष टीम छोटे 
बाजार पहुंची। टीम ने मौके पर पहुंचकर 
कुछ बंदरों को रेस्क्यू किया है। स्थानीय 
लोगों ने राहत की सांस लेते हुए उम्मीद 
जताई है कि जल्द ही पूरे क्षेत्र को बंदरों 
के आतंक से निजात मिल जाएगी।

कुरुक्षेत्र के छोटे बाजार में 
बंदरों ने मचाया आतंक समर न्यूज | रेवाड़ी

शहर के यादव नगर इलाके में शुक्रवार 
सुबह मानवता को शर्मसार करने वाली 
घटना सामने आई, जहां 10 माह की 
मासूम बच्ची के साथ दुष्कर्म किया 
गया। बच्ची को गंभीर हालत में खून 
से लथपथ अवस्था में परिजन ट्रॉमा 
सेंटर लेकर पहुंचे, जहां उसकी हालत 
नाजुक बताई जा रही है। प्राप्त जानकारी 
के अनुसार पीड़ित परिवार मूल रूप से 
बिहार का रहने वाला है और यादव नगर 
में किराए पर रहता है। आरोपी युवक 
भी उसी इलाके में रह रहा था और 
बताया जा रहा है कि वह उत्तर प्रदेश 
का निवासी है। शुक्रवार सुबह करीब 8 
बजे बच्चे बाहर खेल रहे थे। इसी दौरान 
आरोपी मासूम बच्ची को उठाकर कमरे 
में ले गया, जहां उसके साथ दुष्कर्म की 
वारदात को अंजाम दिया और फरार हो 
गया।
परिजनों का कहना है कि बच्ची के रोने 
की आवाज सुनकर जब वे कमरे में 
पहुंचे तो उसका खौफनाक हाल देखकर 

सन्न रह गए। बच्ची गंभीर रूप से घायल 
थी और खून बह रहा था। तुरंत उसे ट्रॉमा 
सेंटर में भर्ती कराया गया, जहां डॉक्टरों 
की निगरानी में उसका इलाज चल 
रहा है। घटना के बाद पीड़ित परिवार 
ने आरोपी के खिलाफ कड़ी कार्रवाई 
की मांग की है। शहर थाना पुलिस ने 
मामले में एफआईआर दर्ज कर ली है। 

पुलिस सूत्रों के मुताबिक आरोपी को 
गिरफ्तार कर लिया गया है, हालांकि 
इस संबंध में अभी आधिकारिक पुष्टि 
नहीं की गई है। पुलिस का कहना है 
कि मामले की गंभीरता को देखते हुए 
हर पहलू से जांच की जा रही है और 
दोषी के खिलाफ सख्त कानूनी कार्रवाई 
की जाएगी।

10 माह की मासूम से गंदा काम, हालत गंभीर

समर न्यूज | चंडीगढ़

दक्षिण हरियाणा बिजली वितरण निगम 
के रतिया सिटी सब-डिवीजन में 
नियमों के उल्लंघन पर दो एएलएम को 
निलंबित किया गया है। मामला रतिया के 
जाखन दादी गांव का है, जहां 63 केवी 
का ट्रांसफार्मर बिना अनुमति उतारकर 
उसकी जगह 25 केवी का ट्रांसफार्मर 
लगा दिया गया। शिकायत मिलने पर 
जांच शुरू हुई तो एएलएम राकेश कुमार 
और कैलाश ने बताया कि परिवार में 
शादी होने और ट्रांसफार्मर खराब होने 
के कारण अस्थायी रूप से इसे उतारकर 
भूथन गांव ले गए थे। मामला सामने 
आने के बाद ट्रांसफार्मर वापस लगवा 
दिया गया, लेकिन इसे नियमों का 
उल्लंघन माना गया। रतिया एसडीओ की 
रिपोर्ट पर एक्सईएन ने दोनों कर्मचारियों 
को निलंबित कर दिया। निलंबन के 
दौरान राकेश का मुख्यालय भट्ट और 
कैलाश का बड़ोपल सब-डिवीजन तय 
किया गया है। एक्सईएन अशोक कुमार 
ने बताया कि जांच जारी है और दोष 
सिद्ध होने पर कड़ी कार्रवाई होगी।

बिना अनुमति ट्रांसफार्मर 
शिफ्ट, दो एएलएम निलंबित

समर न्यूज | गुरुग्राम

करनाल, देर शाम आईटीआई चौक 
के पास एक बड़ा सड़क हादसा 
सामने आया, जहां हरियाणा रोडवेज 
की एक बस अनियंत्रित होकर हाईवे 
पर पलट गई। हादसे के समय बस 
में करीब 40 से 45 यात्री सवार थे। 
इस दुर्घटना में दो से तीन यात्रियों 
की हालत गंभीर बताई जा रही है, 
जबकि कई अन्य यात्रियों को हल्की 
और मध्यम चोटें आई हैं। बस के 
पलटते ही मौके पर अफरा-तफरी 
मच गई और हाईवे पर लंबा जाम 
लग गया। प्रत्यक्षदर्शियों और बस में 
सवार यात्रियों के अनुसार, सोनीपत 
डिपो की यह बस तेज रफ्तार में 
चलाई जा रही थी। यात्रियों ने बताया 
कि चालक बस को काफी तेज गति 
से चला रहा था और कई बार उसे 
रफ्तार कम करने के लिए कहा गया, 
लेकिन उसने किसी की बात नहीं 
सुनी। तेज रफ्तार के कारण बस 

चालक नियंत्रण खो बैठा और बस 
हाईवे पर लगी लोहे की ग्रिलों को 
तोड़ते हुए पलट गई।
यात्रियों ने यह भी आरोप लगाया 
कि बस के अंदर फुल वॉल्यूम में 
गाने बज रहे थे, जिससे चालक 
का ध्यान सड़क से भटका हुआ 
था। ओवरस्पीड और तेज गानों 
की यह लापरवाही हादसे की बड़ी 
वजह मानी जा रही है। यात्रियों का 
कहना है कि यदि चालक ने समय 
रहते सावधानी बरती होती, तो इस 

दर्दनाक हादसे से बचा जा सकता 
था।
बस के पलटते ही अंदर बैठे यात्रियों 
में चीख-पुकार मच गई। कई यात्री 
बस के नीचे और अंदर फंस गए। 
आसपास मौजूद लोगों ने तुरंत मदद 
के लिए दौड़ लगाई और पुलिस को 
सूचना दी। स्थानीय लोगों की मदद 
से घायलों को बाहर निकाला गया। 
हादसे के कारण हाईवे पर दोनों ओर 
वाहनों की लंबी कतारें लग गईं और 
यातायात पूरी तरह बाधित हो गया।

सूचना मिलते ही पुलिस, ट्रैफिक 
पुलिस और एंबुलेंस मौके पर 
पहुंचीं। एंबुलेंस कर्मियों ने घायलों 
को प्राथमिक उपचार दिया। गंभीर 
रूप से घायल यात्रियों को तुरंत 
करनाल के अस्पताल में भर्ती कराया 
गया, जबकि मामूली चोट वाले 
यात्रियों का मौके पर ही इलाज किया 
गया। पुलिस ने कड़ी मशक्कत के 
बाद पलटी हुई बस को हटवाकर 
यातायात बहाल कराया। मामले को 
लेकर पुलिसकर्मी विक्रम ने बताया 
कि बस पलटने की सूचना मिलते 
ही पुलिस टीम मौके पर पहुंच गई थी 
और राहत व बचाव कार्य तुरंत शुरू 
कर दिया गया। वहीं ट्रैफिक पुलिस 
के एसएचओ दर्शन सिंह ने कहा कि 
सभी घायलों को अस्पताल पहुंचाया 
गया है और हादसे के कारणों की 
जांच की जा रही है। जांच के बाद 
यदि चालक की लापरवाही सामने 
आती है तो उसके खिलाफ सख्त 
कार्रवाई की जाएगी।

आईटीआई चौक पर हरियाणा रोडवेज ਕਸकी बस पलटी

समर न्यूज | अंबाला

सेवा, सुरक्षा और सहयोग के नारे 
को साकार करती अंबाला पुलिस 
इन दिनों लगातार एक्शन मोड में 
नजर आ रही है। ताजा मामला 
अंबाला छावनी के पड़ाव थाना 
क्षेत्र का है, जहां पुलिस ने नशे के 
खिलाफ विशेष चेकिंग अभियान 
चलाया। 
इस दौरान एक ओर अवैध 
गतिविधियों पर कार्रवाई की गई, 
वहीं दूसरी ओर आम लोगों को 
सुरक्षा के प्रति जागरूक भी किया 
गया। पड़ाव थाना क्षेत्र के विभिन्न 
इलाकों में चलाए गए इस स्पेशल 
ट्रैकिंग अभियान के तहत पुलिस ने 
नशे के कारोबार में संलिप्त लोगों, 
सार्वजनिक स्थानों पर जुआ खेलने 
वालों और अवैध रूप से शराब 
बेचने वालों के खिलाफ सघन 
चेकिंग की। 
अभियान के दौरान संदिग्ध 
व्यक्तियों से पूछताछ की गई और 

नियमों का उल्लंघन करने वाले 
आरोपियों के खिलाफ र आवश्यक 
कार्रवाई भी की गई।
इस मौके पर पड़ाव थाना के 
एसएचओ ने बताया कि पुलिस 
द्वारा लगातार ऐसे अभियान चलाए 
जा रहे हैं ताकि क्षेत्र में शांति और 
कानून व्यवस्था बनी रहे। उन्होंने 
लोगों से अपील की कि यदि कोई 
व्यक्ति बाहर से आकर किराए पर 
रहता है तो उसकी जानकारी और 

वेरिफिकेशन अनिवार्य रूप से 
थाने में करवाएं। इससे भविष्य में 
किसी भी प्रकार की अनहोनी या 
आपराधिक घटना को रोका जा 
सकता है। पुलिस ने आमजन से 
सहयोग की अपील करते हुए कहा 
कि नशे और अपराध के खिलाफ 
लड़ाई में जनता की भागीदारी बेहद 
जरूरी है। जागरूकता और सतर्कता 
से ही सुरक्षित समाज का निर्माण 
संभव है।

पुलिस का विशेष चेकिंग अभियान
कोहरे से सड़क यातायात पर भी पड़ा असर, हरियाणा के 20 जिलों में पड़ सकता है गहरा कोहरा

घने कोहरे के कारण कई ट्रेनें चार से पांच घंटे लेट 
मौसम विभाग ने कई जिलों में ऑरेंज अलर्ट किया जारी

रेलवे स्टेशन पर कोहरे में खड़ी ट्रेन।� - समर न्यूज

पुलिस लोगों को जागरूक करती हुई।� - समर न्यूज

अस्पताल का निरीक्षण करते हुए स्वास्थ्य निदेशक।� - समर न्यूज 

ट्रामा सेंटर के बाहर मौजूद लोग।� - समर न्यूज

पुलिस मुठभेड़ की जानकारी देती हुई।� - समर न्यूज

पिंजरे में पकड़े हुए बंदर।� - समर न्यूज

सड़क पर पलटी रोडवेज की बस।� - समर न्यूज
पुलिस स्कॉर्पियो चालक का चालान काटती हुई।� - समर न्यूज

बस के पलटते ही मची अफरा-तफरी, 45 यात्री थे सवार, 3 यात्रियों की हालत गंभीरचालक ने नाका से फरार होने की कोशिश की, गाड़ी इंपाउंड की

स्वास्थ्य निदेशक बोले, निरीक्षण में सामने आई कमियों को जल्द दूर किया जाएगाजायजा

एजेंट ने कैथल के परिवार को फर्जी वीजा दिखाकर लूटा

पुलिस ने आम लोगों को सुरक्षा के प्रति किया जागरूक

20 हजार का इनामी बदमाश मुठभेड़ में घायल



अरविंद | हमीरपुर
समर न्यूज

चिट्टा तस्करी के आरोप में पकड़े 
गए एक व्यक्ति के साथ बड़सर 
विधायक इंद्रदत्त लखनपाल का नाम 
जोड़े जाने पर जिला की राजनीति 
गरमा गई है। इस मामले को लेकर 
विधायक इंद्रदत्त लखनपाल ने 
हमीरपुर के एक निजी होटल में 
आयोजित पत्रकार वार्ता के दौरान 
पुलिस प्रशासन और विशेषकर 
पुलिस अधीक्षक हमीरपुर के बयान 
पर कड़ी आपत्ति जताई।
विधायक लखनपाल ने कहा कि 
उनके रिश्तेदार की गिरफ्तारी को 
राजनीतिक रंग देकर भाजपा और 
उनका नाम चिट्टा आरोपियों के साथ 
जोड़ना पूरी तरह गलत है। उन्होंने 
स्पष्ट शब्दों में कहा कि पुलिस द्वारा 

इस पूरे घटनाक्रम में उनकी छवि 
खराब करने का प्रयास किया गया 
है, जिसे किसी भी सूरत में बर्दाश्त 
नहीं किया जाएगा।लखनपाल ने कहा 
कि चिट्टा का कारोबार अब पूरे प्रदेश 
में फैल चुका है और इसमें केवल 
आम लोग ही नहीं बल्कि पुलिस 
विभाग के भी 70 से 80 प्रतिशत 
लोग संलिप्त हैं। उन्होंने सवाल 

उठाया कि यदि ऐसा है तो पुलिस 
अब तक इस नेटवर्क को तोड़ने में 
क्यों असफल रही है। बड़सर क्षेत्र 
का जिक्र करते हुए विधायक ने 
कहा कि वहां चिट्टा के साथ-साथ 
शराब माफिया भी दिन-रात अवैध 
गतिविधियों में लिप्त है, लेकिन 
पुलिस मूकदर्शक बनी हुई है।उन्होंने 
आरोप लगाया कि पुलिस केवल 

चालान करने तक ही सीमित रह 
गई है और बड़े मगरमच्छों पर हाथ 
डालने से बच रही है। लखनपाल ने 
यह भी कहा कि वीआईपी लोगों के 
बच्चों को पुलिस कभी नहीं पकड़ती, 
जबकि आम जनता के खिलाफ 
सख्ती दिखाई जाती है।
विधायक ने पूर्व सरकारों के समय 
बनाए गए उस कानून की याद 
दिलाई, जिसमें सड़कों पर नशा 
करने वालों के लिए सख्त सजा 
का प्रावधान था, लेकिन आज 
खुलेआम उसकी धज्जियां उड़ाई जा 
रही हैं। उन्होंने कहा कि यदि पुलिस 
ईमानदारी से चिट्टा के खिलाफ 
कार्रवाई करना चाहती है तो वह 
हरसंभव सहयोग के लिए तैयार हैं, 
लेकिन किसी भी निर्दोष की छवि 
धूमिल करने की कोशिश बर्दाश्त 
नहीं की जाएगी।

चिट्टा मामले में नाम जोड़े जाने पर भड़के 
बड़सर विधायक इंद्रदत्त लखनपाल राकेश। ऊना

समर न्यूज

हिमाचल प्रदेश के ऊना जिले में 
सर्दी ने अपना पहला जोरदार असर 
दिखा दिया है। आज सुबह जिले में 
सर्दी की पहली घनी धुंध और कोहरे 
ने दस्तक दी, जिससे विजिबिलिटी 
काफी कम हो गई। कोहरे के कारण 
सड़कों पर वाहन धीमी गति से 
चलते नजर आए और चालकों को 
अतिरिक्त सावधानी बरतनी पड़ी। 
ठंड बढ़ते ही लोगों ने गर्म कपड़ों 
का सहारा लिया और कई स्थानों 
पर लोग आग जलाकर चाय की 
चुस्कियों के साथ सर्दी का आनंद 
लेते दिखाई दिए।
सर्दी के बढ़ते ही गर्म कपड़ों का 
कारोबार करने वाले व्यापारियों के 
चेहरे भी खिल उठे हैं। पिछले कुछ 
समय से मौसम अपेक्षाकृत गर्म रहने 
के कारण गर्म कपड़ों की बिक्री पर 
असर पड़ा था, जिससे व्यापारियों में 

निराशा थी। व्यापारियों ने बड़ी मात्रा 
में गर्म कपड़ों का स्टॉक कर रखा 
था, लेकिन बिक्री कम होने से चिंता 
बढ़ गई थी। अब जैसे ही भयंकर 
सर्दी का आगाज हुआ है, बाजारों 
में रौनक लौट आई है। व्यापारियों 
को उम्मीद है कि आने वाले दिनों में 
ठंड और बढ़ेगी, जिससे गर्म कपड़ों 
की मांग में इजाफा होगा और उनका 
कारोबार बेहतर चलेगा।
वहीं, जिला प्रशासन ने सर्दी को 
देखते हुए पहले ही एडवाइजरी जारी 
कर दी है। प्रशासन ने जिला वासियों 

से अपील की है कि ठंड से बचाव 
के लिए गर्म कपड़े पहनें, बच्चों और 
बुजुर्गों का विशेष ध्यान रखें तथा 
कोहरे के दौरान वाहन चलाते समय 
सावधानी बरतें।
इसी बीच सर्दी के इस मौसम में भी 
स्कूलों में परीक्षाएं जारी हैं। कड़ाके 
की ठंड के बावजूद बच्चे पेपर देने 
स्कूल पहुंचे। स्कूल स्टाफ और 
प्रबंधन द्वारा बच्चों के लिए बेहतर 
इंतजाम किए गए हैं, ताकि उन्हें ठंड 
से परेशानी न हो और वे परीक्षा शांत 
माहौल में दे सकें।

जीरो विजिबिलिटी से सड़कों पर रेंगते िदखे वाहन

अरविंद। हमीरपुर
समर न्यूज

राष्ट्रीय प्रौद्योगिकी संस्थान हमीरपुर में 
22 दिसंबर को 16वां दीक्षांत समारोह 
भव्य रूप से आयोजित किया जाएगा। 
यह कार्यक्रम संस्थान के ऑडिटोरियम में 
होगा, जिसमें पूर्व केंद्रीय मंत्री एवं सांसद 
अनुराग ठाकुर मुख्य अतिथि के रूप में 
शिरकत करेंगे। वहीं, रक्षा अनुसंधान 
एवं विकास संगठन (डीआरडीओ) 
चंडीगढ़ के निदेशक डॉ. प्रमोद कुमार 
सत्यवाली विशिष्ट अतिथि के तौर पर 
उपस्थित रहेंगे। संस्थान के निदेशक 

डॉ. एच.एम. सूर्यवंशी ने पत्रकार वार्ता 
में दीक्षांत समारोह से जुड़ी अहम 
जानकारियां साझा कीं। उन्होंने बताया 
कि इस वर्ष कुल 1299 विद्यार्थियों को 
डिग्रियां प्रदान की जाएंगी। इनमें 900 
स्नातक, 338 स्नातकोत्तर और 61 
शोधार्थियों को पीएचडी की डिग्री शामिल 
है। यह संस्थान के शैक्षणिक और शोध 
क्षेत्र में निरंतर प्रगति को दर्शाता है। 
डॉ. सूर्यवंशी ने बताया कि एनआईटी 
हमीरपुर में जल्द ही प्रदेश का पहला 
आधुनिक अनुसंधान पार्क स्थापित किया 
जाएगा, जिस पर लगभग 200 करोड़ 
रुपये की लागत आएगी। 

एनआईटी में 22 दिसंबर को 
होगा 16वां दीक्षांत समारोह

मंजूर पठान। चंबा
समर न्यूज

जिला चंबा की समृद्ध सांस्कृतिक 
विरासत, जिम्मेदार स्थाई पर्यटन 
और पारंपरिक जीवनशैली को 
वैश्विक मंच तक पहुंचाने वाला 
‘चलो चंबा’ अभियान बीते एक माह 
में बड़ी उपलब्धि हासिल करने में 
सफल रहा है। नाट ऑन मैप संस्था 
के नेतृत्व में यह अभियान अब चंबा 
और हिमाचल प्रदेश की सीमाओं को 
पार करते हुए देश के विभिन्न राज्यों 
और दो विदेशी देशों तक अपनी 
प्रभावी पहचान बना चुका है।

अभियान के तहत लोगों को चंबा 
के पारंपरिक व्यंजनों, लोककला, 
संस्कृति, ऐतिहासिक धरोहरों 
और जिम्मेदार पर्यटन के महत्व 
से अवगत करवाया गया। इस 
दौरान भारत के पश्चिम बंगाल, 
अरुणाचल प्रदेश, नागालैंड, बिहार 
और उत्तर प्रदेश के आगरा सहित 
नेपाल और भूटान में अभियान की 
गूंज सुनाई दी। आगरा में ताजमहल 
और आसपास के क्षेत्रों में देश-
विदेश से आए पर्यटकों को चंबा 
से जुड़ी जानकारियां दी गईं, वहीं 
भूटान बॉर्डर और नेपाल में स्थानीय 
पर्यटन संस्थाओं के साथ मिलकर 

सांस्कृतिक आदान-प्रदान किया 
गया। बिहार की राजधानी पटना 
के सिटी सेंटर मॉल में आयोजित 
सातवें हिमालयन ऑरेंज टूरिज्म 
फेस्टिवल में ‘चलो चंबा’ अभियान 
विशेष आकर्षण का केंद्र रहा। 11 
से 13 दिसंबर 2025 तक चले इस 
महोत्सव में चंबा की लोकसंस्कृति 
ने दर्शकों को खासा प्रभावित 
किया। इस आयोजन में हिमाचल 
प्रदेश, पश्चिम बंगाल, सिक्किम, 
दार्जिलिंग और नेपाल की सक्रिय 
भागीदारी रही। नाट ऑन मैप के 
सह-संस्थापक मनुज शर्मा ने कहा 
कि यह अभियान यह संदेश देता है 
कि चंबा केवल एक पर्यटन स्थल 
नहीं, बल्कि एक जीवंत अनुभव है, 
जहां प्रकृति, इतिहास और मानवीय 
संवेदनाएं एक साथ मिलती हैं। वहीं 
संस्था के संस्थापक कुमार अनुभव 
ने जिला प्रशासन चंबा, एक्ट संस्था 
और आयोजनकर्ताओं का सहयोग 
के लिए आभार जताते हुए कहा 
कि अभियान को देश-विदेश तक 
पहुंचाने के प्रयास निरंतर जारी रहेंगे।

2 देशों और 5 राज्यों तक पहुंचा चलो चंबा अभियान

समर न्यूज | शिमला

भारतीय जनता पार्टी हिमाचल 
प्रदेश में दिसंबर के अंतिम सप्ताह 
को राष्ट्रप्रेरणा से जोड़ते हुए तीन 
दिवसीय विशेष आयोजनों की 
श्रृंखला आयोजित करने जा रही है। 
भाजपा प्रदेश अध्यक्ष डॉ. राजीव 
बिंदल ने बताया कि 25 दिसंबर 
से 28 दिसंबर तक पार्टी सुशासन, 
बलिदान और जनसंवाद के मूल्यों 
को केंद्र में रखकर प्रदेशभर में 
कार्यक्रम आयोजित करेगी।
डॉ. बिंदल ने कहा कि 25 दिसंबर 
को पूर्व प्रधानमंत्री श्रद्धेय अटल 
बिहारी वाजपेई की जयंती को 
सुशासन दिवस के रूप में मनाया 
जाएगा। उन्होंने कहा कि अटल 
जी का हिमाचल प्रदेश के विकास 
में योगदान केवल योजनाओं तक 
सीमित नहीं रहा, बल्कि उन्होंने 
राज्य की आर्थिक और आधारभूत 
संरचना को नई दिशा दी। औद्योगिक 

पैकेज, सड़क नेटवर्क का विस्तार 
और दूरस्थ क्षेत्रों को विकास से 
जोड़ने की सोच उनकी दूरदर्शिता 
का उदाहरण है।उन्होंने बताया कि 
अटल जी द्वारा घोषित औद्योगिक 
पैकेज से हिमाचल में निवेश का 
नया युग शुरू हुआ, जिससे रोजगार 
के अवसर बढ़े और प्रदेश की 
अर्थव्यवस्था को मजबूती मिली। 
प्रधानमंत्री ग्राम सड़क योजना 
का उल्लेख करते हुए डॉ. बिंदल 
ने कहा कि इस योजना ने ग्रामीण 
हिमाचल को मुख्यधारा से जोड़ने 
में ऐतिहासिक भूमिका निभाई है। 
भाजपा प्रदेश अध्यक्ष ने कहा कि 

26 दिसंबर को वीर बाल दिवस के 
अवसर पर गुरु गोविंद सिंह जी के 
साहिबजादों के अद्वितीय बलिदान 
को श्रद्धांजलि दी जाएगी। उन्होंने 
कहा कि यह दिन देश की युवा पीढ़ी 
को साहस, त्याग और राष्ट्रभक्ति 
के मूल्यों से प्रेरित करने का अवसर 
है। प्रधानमंत्री नरेंद्र मोदी के नेतृत्व 
में घोषित वीर बाल दिवस भारत 
की सांस्कृतिक और ऐतिहासिक 
चेतना को सशक्त करता है।डॉ. 
बिंदल ने बताया कि 28 दिसंबर 
को प्रधानमंत्री नरेंद्र मोदी के ‘मन 
की बात’ कार्यक्रम को प्रदेशभर 
में सामूहिक रूप से सुना जाएगा। 
पार्टी कार्यकर्ता बूथ स्तर तक इस 
कार्यक्रम से जुड़ेंगे और जनसंवाद 
को मजबूत करेंगे। उन्होंने कहा 
कि इन तीन दिनों के आयोजन में 
पार्टी का लक्ष्य है कि अटल जी 
की विरासत, वीरों का सम्मान और 
सुशासन का संदेश हिमाचल के हर 
नागरिक तक पहुंचे।

अटल विरासत, वीरों का सम्मान और सुशासन का संदेश
समर न्यूज | सिरमोर

प्रदेश सरकार द्वारा कृषि क्षेत्र को 
आधुनिक और पारदर्शी बनाने की 
दिशा में एक अहम कदम उठाया 
गया है। इसी कड़ी में कृषि विभाग 
द्वारा प्रदेश के सभी जिलों में फसलों 
का डिजिटल सर्वेक्षण किया जा रहा 
है। सिरमौर जिला में भी इस योजना 
को प्रभावी रूप से लागू किया जा रहा 
है, जिसके तहत किसानों से अपनी 
फसलों का डिजिटल पंजीकरण 
करवाने की अपील की गई है।
नाहन में मीडिया से बातचीत 
करते हुए जिला उपनिदेशक कृषि 
विभाग डॉ. राजकुमार ने बताया कि 
फसलों के डिजिटल सर्वे के लिए 
किसानों का पंजीकरण अनिवार्य 
है। उन्होंने कहा कि जिला के सभी 
किसान लोकमित्र केंद्रों के माध्यम 
से आसानी से अपना पंजीकरण 
करवा सकते हैं। पंजीकरण होने 
के बाद किसानों की फसलों का 

बुवाई से लेकर कटाई तक का 
डिजिटल सर्वेक्षण किया जाएगा। 
डॉ. राजकुमार ने बताया कि इस 
सर्वे के माध्यम से फसलों से 
संबंधित सटीक और वास्तविक 
डाटा एकत्र किया जाएगा, जिससे 
सरकार को कृषि क्षेत्र की सही 
स्थिति का आकलन करने में मदद 
मिलेगी। इससे भविष्य की कृषि 
नीतियां और योजनाएं तैयार करने 
में आसानी होगी और किसानों को 
सरकारी योजनाओं का लाभ समय 
पर और पारदर्शी तरीके से मिल 
सकेगा।उन्होंने कहा कि डिजिटल 

सर्वे से फसल बीमा, मुआवजा, 
अनुदान और अन्य सरकारी सहायता 
योजनाओं को लागू करने में भी तेजी 
आएगी। किसान सिरमौर जिला के 
सभी विकास खंडों में स्थित कृषि 
कार्यालयों से इस संबंध में विस्तृत 
जानकारी प्राप्त कर सकते हैं।
कृषि विभाग ने जिले के सभी 
किसानों से अपील की है कि वे जल्द 
से जल्द अपना पंजीकरण करवाएं 
ताकि फसलों का डिजिटल सर्वेक्षण 
बिना किसी बाधा के पूरा किया जा 
सके और किसान इस योजना का 
अधिकतम लाभ उठा सकें।

सिरमौर में फसलों का डिजिटल सर्वे शुरू

मंजूर पठान। चंबा
समर न्यूज

चुराह विधानसभा क्षेत्र के लोगों के 
लिए बड़ी राहत की खबर सामने आई 
है। क्षेत्र के एकमात्र नागरिक अस्पताल 
तीसा में आखिरकार अल्ट्रासाउंड की 
सुविधा शुरू हो गई है। लंबे इंतजार के 
बाद महिला रेडियोलॉजिस्ट डॉ. पद्मा ने 
अस्पताल में ज्वाइन कर अल्ट्रासाउंड 
मशीन को कार्यशील किया, जिससे अब 
स्थानीय लोगों को जांच के लिए दूर 
जिला मुख्यालय चंबा नहीं जाना पड़ेगा। 
अब तक अल्ट्रासाउंड सुविधा के अभाव 
में गर्भवती महिलाओं सहित आम मरीजों 
को 80 से 90 किलोमीटर की कठिन 
यात्रा कर चंबा जाना पड़ता था। पहाड़ी 
क्षेत्र होने के कारण यह सफर न केवल 
समय लेने वाला था, बल्कि आर्थिक रूप 
से भी लोगों पर अतिरिक्त बोझ डालता 
था। कई बार खराब मौसम और सड़क 
परिस्थितियों के कारण मरीजों को भारी 
परेशानी का सामना करना पड़ता था। 

तीसा अस्पताल में 
शुरू हुई अल्ट्रासाउंड 
की सुविधा

हिमाचल पथ परिवहन निगम को 
घाटे से उबारने और यात्रियों के 
साथ-साथ कर्मचारियों को राहत देने 
के उद्देश्य से राज्य सरकार ने व्यापक 
सुधारों की रूपरेखा तय की है। 
शिमला में आयोजित निगम के बोर्ड 
ऑफ डायरेक्टर्स की दो दिवसीय 
बैठक में प्रशासनिक, वित्तीय और 
परिचालन स्तर पर कई अहम निर्णय 
लिए गए, जिनका सीधा असर 
एचआरटीसी की कार्यप्रणाली और 
सेवाओं पर पड़ेगा। उप मुख्यमंत्री 
मुकेश अग्निहोत्री ने बताया कि 
निगम की आर्थिक सेहत सुधारने के 
लिए सबसे पहले घाटे का कारण 
बन रही पुरानी बसों को चरणबद्ध 
तरीके से बाहर किया जाएगा। 
इसके तहत अगले दो महीनों में 
500 ऐसी बसों को फ्लीट से हटाया 
जाएगा, जो कम माइलेज दे रही हैं या 
जिनका सर्विस खर्च अत्यधिक है। 
बैठक में कर्मचारियों और पेंशनरों से 

जुड़े लंबित मामलों को प्राथमिकता 
दी गई। ओल्ड पेंशन स्कीम को 
एचआरटीसी में लागू करते हुए 
9,099 कर्मचारियों को इसका लाभ 
दिया गया है। 
इसके अलावा वर्षों से लंबित पेंशन 
बैकलॉग, लीव एनकैशमेंट और 
महंगाई भत्ते के भुगतान को मंजूरी 
दी गई, जिससे हजारों परिवारों को 
राहत मिली है। सरकार ने स्पष्ट 
किया कि शेष लंबित भुगतानों को भी 

शीघ्र निपटाया जाएगा। सेवाओं के 
आधुनिकीकरण की दिशा में निगम 
297 इलेक्ट्रिक बसें खरीद रहा है, 
जबकि 250 डीजल बसों और मिनी 
बसों के लिए टेंडर प्रक्रिया आगे 
बढ़ाई जा रही है। 
इसके साथ ही, आय बढ़ाने के 
लिए बस अड्डों पर व्यावसायिक 
गतिविधियों, टेलीकॉम टावर और 
ब्रांड स्पेस उपलब्ध कराने का निर्णय 
लिया गया है।यात्रियों की सुविधा के 

लिए हिम बस कार्ड योजना को और 
प्रभावी बनाया जा रहा है। रियायती 
श्रेणियों के यात्रियों के लिए यह कार्ड 
अनिवार्य होगा, जिससे पारदर्शिता 
और डिजिटल रिकॉर्ड सुनिश्चित 
किया जा सके। लोक मित्र केंद्रों के 
माध्यम से टिकट बुकिंग और कार्ड 
बनाने की सुविधा भी दी जाएगी। कि 
इन सुधारों से एचआरटीसी न केवल 
आर्थिक रूप से मजबूत होगी, बल्कि 
कर्मचारियों का मनोबल बढ़ेगा।

एचआरटीसी में बसों की छंटनी और कर्मचारियों को राहत

धर्मवीर। मंडी
समर न्यूज

तंबाकू मुक्त युवा भारत अभियान 
3.0 के तहत जोनल हॉस्पिटल 
मंडी को पूरी तरह तंबाकू व धूम्रपान 
मुक्त बनाने की दिशा में सख्त 
कदम उठाए गए हैं। अस्पताल 
प्रशासन ने तंबाकू उत्पादों के प्रवेश 
पर पूर्ण प्रतिबंध लागू कर दिया है।
 अब यदि कोई व्यक्ति तंबाकू या 
उससे संबंधित उत्पाद अपनी जेब 

में रखकर अस्पताल परिसर में 
प्रवेश करता है, तो उसे उनका त्याग 
करना होगा, अन्यथा सुरक्षा कर्मी 
उन्हें जब्त कर लेंगे।  अस्पताल 
प्रबंधन ने इस अभियान को प्रभावी 
बनाने के लिए व्यापक व्यवस्था की 
है। हॉस्पिटल के मुख्य प्रवेश द्वार 
से लेकर ओपीडी, वार्डों और अन्य 
प्रमुख स्थानों पर तंबाकू निषेध के 
लिए विशेष बॉक्स लगाए गए हैं। 
अस्पताल में तैनात सुरक्षा कर्मी 
लगातार आने-जाने वाले लोगों 

की निगरानी और स्कैनिंग कर 
रहे हैं। जिन लोगों के पास तंबाकू 
या धूम्रपान से जुड़े उत्पाद पाए 
जा रहे हैं, उनसे इन्हें निर्धारित 
बॉक्स में डलवाया जा रहा है। 
इस सख्ती का उद्देश्य अस्पताल 
परिसर को स्वच्छ और स्वास्थ्य 
के अनुकूल वातावरण प्रदान करना 
है। अस्पताल आने वाले मरीजों, 
तीमारदारों और कर्मचारियों को 
तंबाकू से होने वाले दुष्प्रभावों से 
बचाने के लिए यह पहल की गई है। 

नियमों की अवहेलना करने वालों 
के खिलाफ चालानी कार्रवाई भी 
की जा रही है।    जोनल हॉस्पिटल 
मंडी के मेडिकल सुपरिंटेंडेंट 
डॉ. दिनेश ठाकुर ने बताया कि 
कोटपा एक्ट की धारा 4 के तहत 
अब तक तंबाकू व धूम्रपान करने 
वालों के 47 चालान किए जा 
चुके हैं। प्रत्येक व्यक्ति से 200 
रुपये के हिसाब से कुल 9,400 
रुपये जुर्माना वसूला गया है। 
उन्होंने स्पष्ट किया कि आने 

वाले समय में भी यह अभियान 
लगातार जारी रहेगा और किसी 
भी प्रकार की लापरवाही बर्दाश्त 
नहीं की जाएगी। डॉ. ठाकुर ने 
कहा कि अस्पताल एक उपचार 
का स्थान है। जहां स्वास्थ्य से 
जुड़ी सकारात्मक सोच को बढ़ावा 
दिया जाना चाहिए। तंबाकू मुक्त 
वातावरण न केवल मरीजों के 
शीघ्र स्वास्थ्य लाभ में सहायक 
होगा, बल्कि युवाओं को भी नशे 
से दूर रहने का संदेश देगा।

जोनल हॉस्पिटल मंडी में तंबाकू उत्पादों की एंट्री पर लगी रोक

 विधायक इंद्रदत्त लखनपाल प्रेस वार्ता के दौरान।� - समर न्यूज

तंबाकू और धूम्रपान करने वालों के 47 चालान काटे, कुल 9,400 रुपये का वसूला जुर्माना 

गर्म कपड़ों और चाय की चुस्कियों के साथ सर्दी का स्वागत

किसानों से पंजीकरण कराने की अपील, डिजिटल सर्वे से मिलेगा लाभ

तीन साल के जश्न में तीन प्रदेशव्यापी योजना तक नहीं बता पाई सरकार जयराम वाणी

शिमला से जारी बयान में पूर्व 
मुख्यमंत्री एवं नेता प्रतिपक्ष जयराम 
ठाकुर ने कहा कि प्रदेश के मुख्यमंत्री 
सुखविंदर सिंह सुक्खू की झूठ बोलने 
के अलावा तीन साल की कोई 
उपलब्धि नहीं है। यह सरकार झूठे 
दावों और विफलताओं का पर्याय 
बन चुकी है। वर्तमान मुख्यमंत्री 
केवल झूठे दावों और खोखले 
बयानों तक ही सीमित हैं। सरकार 
के पास न तो कोई ठोस योजना 
है और न ही प्रदेश की बिगड़ती 
अर्थव्यवस्था को सुधारने के लिए 
सरकार कोई गंभीर पहल कर रही 
है। सरकार हर जगह सिर्फ हिमाचल 
को आत्मनिर्भर बनाने की बात कर 
रही है लेकिन आत्म निर्भर बनाने के 
लिए कोई कदम उठाने के बजाय पूर्व 
की सरकारों द्वारा किए गए प्रयासों को 
भी धराशाई कर रही है। प्रदेश की 
आर्थिकी झूठे बयानों से नहीं प्रभावी 

आर्थिक सुधारो से मजबूत होगी। 
उन्होंने कहा कि मुख्यमंत्री ने आज 
तक यह नहीं बताया कि व्यवस्था 
परिवर्तन के तहत उन्होंने कौन-कौन 
से कदम उठाए हैं जिससे यह प्रदेश 
आत्म निर्भर बन सके। सरकार 
सिर्फ कर और कर्ज के मॉडल 
पर चल रही है। जयराम ठाकुर ने 
कहा कि झूठे भाषणों, आंकड़ों की 
बाजीगरी और निराधार बयानों से 
प्रदेश की अर्थव्यवस्था मजबूत 
नहीं होती। इसके लिए प्रभावी 
आर्थिक सुधार, उद्योगों को संरक्षण 
और रोजगार सृजन की ठोस नीति 
की आवश्यकता होती है, जिसमें 
वर्तमान सरकार पूरी तरह विफल 

साबित हुई है। जिस सरकार ने सत्ता 
में आने से पहले कांग्रेस ने उद्योगों 
को बढ़ावा देने और रोजगार सृजन 
के बड़े-बड़े वादे किए थे आज उसी 
पार्टी के नेताओं ने सत्ता में आने के 
बाद  उद्योगों को हतोत्साहित किया, 
अराजकता और भ्रष्टाचार को 
संरक्षण देकर निवेशक के प्रतिकूल 
माहौल बनाया। जिसकी वजह से 
निवेशकों का भरोसा टूट चुका है, 
नए उद्योग आना बंद हो गए हैं और 
प्रदेश की आर्थिकी लगातार कमजोर 
होती जा रही है। स्वरोजगार के नाम 
पर पूर्व सरकार की योजनाएं बंद 
कर दी, आधे–अधूरे प्रोजेक्ट्स की 
वजह से युवा उद्यमी परेशान हो रहे 
हैं।  नेता प्रतिपक्ष ने कहा कि सरकार 
के पास अगर उपलब्धियां होती तो 
आपदा राहत के पैसों से मनाए जा 
रहे जश्न के दौरान सरकार केंद्र और 
पूर्व सरकार को कोसने के बजाय 
अपनी उपलब्धियां बताती। लेकिन 
मुख्यमंत्री और उनका पूरा मंत्रिमंडल 

एक भी ऐसी प्रदेशव्यापी योजना नहीं 
बता पाया जिससे आम हिमाचली को 
सीधा लाभ मिला हो। उन्होंने कहा 
कि तीन साल का कार्यक्रम जनता 
को सरकार की उपलब्धियां बताने 
का अवसर होना चाहिए था, लेकिन 
यह कार्यक्रम अपनी नाकामियों को 
छुपाने और शक्ति प्रदर्शन का मंच 
बनकर रह गया।  जयराम ठाकुर 
ने कहा कि  “व्यवस्था परिवर्तन” 
का असली चेहरा हर दिन प्रदेश 
की जनता के सामने उजागर हो रहा 
है। यह सरकार ठेकेदारों और भ्रष्ट 
तत्वों के इशारे पर काम कर रही है, 
जबकि आम आदमी की समस्याओं 
और जरूरतों की पूरी तरह अनदेखी 
की जा रही है। प्रदेश की जनता 
अब समझ चुकी है कि यह सरकार 
केवल घोषणाओं और झूठे दावों की 
सरकार है, जिसमें न दिशा है और न 
ही दूरदृष्टि। सरकार झूठ के बजाय 
जनहित पर ध्यान दे तो प्रदेश के 
लिए बेहतर होगा।

झूठ बोलने के अलावा सीएम के पास कोई उपलब्धि नहीं 

जयराम ठाकुर� - समर न्यूज



पूर्व केंद्रीय मंत्री दिवंगत रतनलाल 
कटारिया की 74वीं जयंती मनाई गई

मुकुल शर्मा | पंचकूला
समर न्यूज

पूर्व केंद्रीय मंत्री दिवंगत रतनलाल 
कटारिया की 74वीं जयंती के अवसर 
पर अग्रवाल भवन, सेक्टर-16 में 
एक भव्य श्रद्धांजलि कार्यक्रम का 
आयोजन किया गया। इस अवसर 
पर उपस्थित सभी वक्ताओं ने  
रतनलाल कटारिया के राजनीतिक एवं 
सामाजिक जीवन को स्मरण करते हुए 
उनके योगदान पर विस्तार से प्रकाश 
डाला। कार्यक्रम के उपरांत रतनलाल 
कटारिया ट्रस्ट की ओर से समाज 
सेवा के तहत बच्चों को स्कूली बैग 
एवं ट्रैकसूट वितरित किए गए, वहीं 
रेड क्रॉस वृद्धाश्रम के वरिष्ठ नागरिकों 
को कंबल भेंट किए गए। इस सेवा 
कार्य के माध्यम से कटारिया के 
समाजसेवा के विचारों को आगे बढ़ाने 
का संदेश दिया गया। कार्यक्रम में 
भारतीय जनता पार्टी के प्रदेश अध्यक्ष 

मोहनलाल बडोली, प्रदेश प्रभारी  
सतीश पूनिया, राज्य सभा सांसद 
रेखा शर्मा, हरियाणा विधानसभा के 
पूर्व अध्यक्ष  ज्ञानचंद गुप्ता, मुख्यमंत्री 
के राजनीतिक सचिव तरुण भंडारी, 
संपूर्णानंद महाराज, साध्वी अमृता 
दीदी, पूर्व शिक्षा मंत्री कृष्ण पाल 
गुर्जर, पूर्व विधायक लतिका शर्मा,  
मेयर कुलभूषण गोयल, जिला अध्यक्ष 
अजय मित्तल, हरियाणा शिवालिक 
विकास बोर्ड के उपाध्यक्ष ओम 
प्रकाश देवनगर सहित अनेक वरिष्ठ 
राजनीतिक नेता, सामाजिक कार्यकर्ता 
एवं गणमान्य लोग उपस्थित रहे।

हिट-एंड-रन मामले में पीड़ितों को समय पर मिलेगा इंसाफ
प्रदीप सिंह हैप्पी | मोहाली

समर न्यूज

पंजाब के परिवहन मंत्री लालजीत 
सिंह भुल्लर ने राज्य के सभी जिलों 
को निर्देश दिए हैं कि वर्ष 2022 
और 2023 से जुड़े हिट-एंड-रन 
(अज्ञात वाहन दुर्घटना) मुआवजा 
मामलों का प्राथमिकता के आधार पर 
निपटारा करते हुए मार्च 2026 तक 
मुआवजे की राशि पीड़ित परिवारों 
तक पहुंचाई जाए। जिला प्रशासनिक 
परिसर, मोहाली में साहिबज़ादा 
अजीत सिंह नगर, फ़तेहगढ़ साहिब, 
रूपनगर और एसबीएस नगर ज़िलों 
के लिए आयोजित ओरिएंटेशन-
कम-ट्रेनिंग कार्यक्रम की अध्यक्षता 
करते हुए मंत्री ने कहा कि संबंधित 
उप-मंडल मजिस्ट्रेट (एसडीएम) 
एक माह के भीतर मामलों की जांच 
पूरी करें, जबकि डिप्टी कमिश्नर 
की अध्यक्षता वाली जिला समितियां 
दो सप्ताह के भीतर इन मामलों का 
अंतिम निपटारा सुनिश्चित करें।

परिवहन मंत्री ने बताया कि हिट-
एंड-रन मुआवज़ा योजना के 
तहत सड़क दुर्घटना में मृत्यु होने 
पर 2 लाख रुपये तथा गंभीर रूप 
से घायल होने की स्थिति में 50 
हजार रुपये की सहायता राशि प्रदान 
की जाती है। उन्होंने ज़ोर देते हुए 
कहा कि सभी लंबित मामलों में 
आवश्यक औपचारिकताएं पूरी 
कर बिना किसी देरी के मुआवज़ा 
वितरित किया जाए। दावा प्रक्रिया 
की जानकारी देते हुए मंत्री ने 
बताया कि पीड़ित परिवार दुर्घटना 

क्षेत्र के संबंधित एसडीएम-कम-
क्लेम्स इन्क्वायरी ऑफिसर के 
पास आवश्यक दस्तावेज़ों सहित 
आवेदन कर सकते हैं। जांच उपरांत 
एसडीएम मामला डिप्टी कमिश्नर-
कम-क्लेम्स सेटलमेंट कमिश्नर की 
अध्यक्षता वाली ज़िला समिति को 
भेजेगा, जहां से स्वीकृति मिलने के 
बाद इसे संबंधित ज़िले की नामित 
बीमा कंपनी के नोडल अधिकारी को 
अग्रेषित किया जाएगा। उन्होंने स्पष्ट 
किया कि यह पूरी प्रक्रिया सरल, 
पारदर्शी और पूर्णतः निःशुल्क है 

तथा इसमें किसी भी प्रकार के एजेंट 
या बिचौलिये की आवश्यकता नहीं 
है। पीड़ित परिवार सीधे एसडीएम 
कार्यालय में दावा प्रस्तुत कर सकते 
हैं। मंत्री ने बताया कि फ़ॉर्म-I के 
साथ दावेदार की बैंक पासबुक, 
पहचान एवं पता प्रमाण, पुलिस 
एफआईआर की प्रति, मृत्यु की 
स्थिति में पोस्टमार्टम रिपोर्ट व मृत्यु 
प्रमाण पत्र अथवा चोट की मेडिकल 
रिपोर्ट अनिवार्य रूप से संलग्न 
करनी होगी।
सड़क दुर्घटनाओं में मृत्यु दर कम 
करने और पीड़ित परिवारों को 
समय पर सहायता उपलब्ध कराने 
के उद्देश्य से पंजाब राज्य सड़क 
सुरक्षा परिषद के अंतर्गत लीड 
एजेंसी ऑन रोड सेफ्टी द्वारा ज़िला 
स्तर पर ओरिएंटेशन और प्रशिक्षण 
कार्यक्रम आयोजित किए जा रहे हैं। 
वर्तमान में वर्ष 2022 और 2023 
से संबंधित लगभग 3,300 मृत्यु 
तथा 1,500 गंभीर घायल मामलों 
का निपटारा लंबित है।

स्किल कोर्स व अंतर-जातीय विवाह योजना की हुई शुरुआत
प्रदीप सिंह हैप्पी | मोहाली 

समर न्यूज

पंजाब के सामाजिक न्याय, 
अधिकारिता एवं अल्पसंख्यक मामले 
और सामाजिक सुरक्षा, महिला एवं 
बाल विकास मंत्री डॉ. बलजीत कौर 
ने आज डॉ. अंबेडकर इंस्टीट्यूट 
ऑफ करियर एंड कोर्सेज, मोहाली 
में आयोजित कार्यक्रम के दौरान तीन 
महत्वपूर्ण पहलों की शुरुआत की। इस 
मौके पर उन्होंने संस्था के फेज-2 के 
नवीनीकरण कार्यों के लिए नींव पत्थर 
रखा, अंतर-जातीय विवाह योजना के 
तहत लाभार्थियों को प्रोत्साहन राशि 
बांटी और अनुसूचित जातियों की 
लड़कियों के लिए नया कौशल विकास 
कोर्स शुरू किया।
डॉ. बलजीत कौर ने जानकारी देते 
हुए बताया कि संस्था के फेज-2 के 
नवीनीकरण कार्यों पर लगभग 91 
लाख रुपये खर्च किए जाएंगे। इसमें 
सिविल वर्क्स की मरम्मत, वाटर-
प्रूफिंग, कंक्रीट फिक्सिंग, पेंटिंग और 
पेवर वर्क्स शामिल हैं। उन्होंने बताया 

कि संस्था के दौरे के दौरान सीवरेज 
ओवरफ्लो, पानी की सप्लाई की 
समस्या और पिछले 30 सालों से 
नवीनीकरण न होने की गंभीर स्थिति 
सामने आई थी। इसके बाद सरकार 
द्वारा तुरंत नवीनीकरण के लिए मंजूरी 
दी गई।
उन्होंने बताया कि साल 2023 में 
फेज-1 के काम शुरू किए गए थे, 
जिन पर 147.49 लाख रुपये खर्च 
हुए। इसके अधीन दोनों हॉस्टलों और 
प्रशासनिक ब्लॉक में नए टॉयलेट, 

पब्लिक हेल्थ वर्क्स और पानी व 
सीवरेज पाइपलाइनों की बदली की गई। 
उन्होंने खुशी जाहिर करते हुए कहा कि 
फेज-1 के सभी काम सफलतापूर्वक 
पूरे हो चुके हैं और पिछले दो सालों में 
सरकार द्वारा कुल लगभग 2.30 करोड़ 
रुपये संस्था के नवीनीकरण पर खर्च 
किए गए हैं। इस मौके पर डॉ. बलजीत 
कौर ने अंतर-जातीय विवाह योजना 
के तहत 57 लाभार्थी जोड़ों को कुल 
11.40 लाख रुपये की प्रोत्साहन राशि 
बांटी। हर जोड़े को 50,000 रुपये 

दिए गए, जिसमें 20,000 रुपये का 
नेशनल सेविंग सर्टिफिकेट भी शामिल 
है। उन्होंने कहा कि यह रकम पिछले 
कई सालों से बकाया थी, जिसे मौजूदा 
सरकार ने क्लियर करके सामाजिक 
समानता और एकता की ओर बड़ा 
कदम उठाया है। इसके अलावा, 
अनुसूचित जातियों की 100 लड़कियों 
के लिए एक नया कौशल विकास 
कोर्स भी शुरू किया गया, जो उनकी 
स्वरोजगार योग्यता को बढ़ाएगा। डॉ. 
बलजीत कौर ने कहा कि सरकार का 
मकसद अनुसूचित जातियों, पिछड़ी 
श्रेणियों, अल्पसंख्यकों और आर्थिक 
तौर पर कमजोर वर्गों के विद्यार्थियों को 
आगे बढ़ने के बराबर मौके देना है। 
भविष्य में और नए कोर्स शुरू करने, 
लाइब्रेरी को आधुनिक बनाने और 
संस्था में खाली पदों को जल्द भरने 
का भी भरोसा दिया गया।
उन्होंने यह भी बताया कि गेस्ट 
फैकल्टी की प्रति घंटा राशि 750 रुपये 
से बढ़ाकर 1500 रुपये कर दी गई 
है, ताकि संस्था में उच्च गुणवत्ता वाले 
अध्यापक आ सकें। 

पुलिस ने जरूरतमंदों को बांटे गर्म कपड़े 
मुकुल शर्मा | पंचकूला

समर न्यूज

कड़ाके की सर्दी के बीच मानवता की 
मिसाल पेश करते हुए पंचकूला पुलिस 
न केवल कानून व्यवस्था बनाए रखने 
में जुटी है, बल्कि जरूरतमंदों के लिए 
भी सहारा बनकर सामने आ रही है। 
सर्दियों में बढ़ती ठंड को देखते हुए 
पंचकूला पुलिस द्वारा सामाजिक 
सरोकार निभाते हुए लगातार जरूरतमंद 
लोगों तक राहत पहुंचाई जा रही है, 
ताकि कोई भी व्यक्ति ठंड के कारण 
असहाय न रहे। इसी कड़ी में सेक्टर-
10 चौकी इंचार्ज रवि प्रकाश ने अपने 
साथी कर्मचारियों के साथ मिलकर 
सेक्टर-10 क्षेत्र की झुग्गी-झोपड़ियों में 
रह रहे जरूरतमंद लोगों को गर्म कपड़े 
वितरित किए। पुलिस टीम ने मौके पर 
पहुंचकर बच्चों, महिलाओं व बुजुर्गों 
को सर्दी से बचाव के लिए स्वेटर, 
जैकेट व अन्य गर्म वस्त्र दिए। इस 
पहल से जरूरतमंद परिवारों के चेहरों 

पर राहत और खुशी देखने को मिली।
डीसीपी पंचकूला सृष्टि गुप्ता ने कहा 
कि सर्दी अमीर और गरीब देखकर 
नहीं लगती, यह सभी को समान रूप 
से प्रभावित करती है। इसी भावना 
के साथ पंचकूला पुलिस लगातार 
जरूरतमंद लोगों तक पहुंच रही है 
ताकि वे ठंड से सुरक्षित रह सकें। 

उन्होंने बताया कि एक ओर जहां 
पंचकूला पुलिस ऑपरेशन हॉटस्पॉट 
डोमिनेशन के तहत जुआ और नशे 
के अड्डों पर सख्त कार्रवाई कर रही 
है, वहीं दूसरी ओर पुलिस की टीमें 
रात की कड़ाके की ठंड में ठिठुर रहे 
लोगों के लिए आशा की किरण बनकर 
उन्हें गर्म कपड़े उपलब्ध करवा रही हैं। 

राज्यपाल गुलाब चंद कटारिया ने बांटी डिग्रियां, 49 छात्रों को मिला गोल्ड मेडल      कन्वोकेशनपीटीएम में अपने स्कूल 
पहुंचे विधायक ਕरंधावा

प्रदीप सिंह हैप्पी | मोहाली

पंजाब सरकार की शिक्षा सुधार 
पहल के तहत स्कूल ऑफ एमिनेंस, 
डेराबस्सी में मेगा अभिभावक-शिक्षक 
बैठक (पीटीएम) आयोजित की गई। 
इस अवसर पर डेराबस्सी के विधायक 
कुलजीत सिंह रंधावा अपने अल्मा मेटर 
पहुंचकर भावुक हो उठे, जहां उन्होंने 
अपनी अपर प्राइमरी शिक्षा प्राप्त की थी। 
विधायक रंधावा ने मुख्यमंत्री भगवंत 
सिंह मान के नेतृत्व में शिक्षा क्षेत्र में 
हो रहे सुधारों की सराहना करते हुए 
कहा कि स्कूल ऑफ एमिनेंस सरकारी 
स्कूलों की बदली हुई तस्वीर का प्रमाण 
हैं। उन्होंने छात्रों के आत्मविश्वास, 
अनुशासन और उपलब्ध आधुनिक 
सुविधाओं की प्रशंसा की। 
अभिभावकों से उन्होंने शिक्षकों के 
साथ मिलकर बच्चों के सर्वांगीण 
विकास में सक्रिय भूमिका निभाने 
का आह्वान किया। मेगा पीटीएम में 
अभिभावकों, शिक्षकों व छात्रों की 
बड़ी भागीदारी रही।

स्पेशलिस्ट क्लीनिक 
ओपीडी की शुरुआत

मुकुल शर्मा | पंचकूला
समर न्यूज

एडवांस्ड हेल्थकेयर को आम लोगों 
के करीब लाने के उद्देश्य से पारस 
हेल्थ पंचकूला ने पिंजौर स्थित 
श्री जी हेल्थकेयर में स्पेशलिस्ट 
क्लीनिक ओपीडी शुरू की। 
इसके माध्यम से पिंजौर और 
आसपास के क्षेत्रों के लोगों को 
अब विशेषज्ञ डॉक्टरों से परामर्श 
के लिए बड़े शहरों की यात्रा नहीं 
करनी पड़ेगी। लॉन्च अवसर पर 
पारस हेल्थ नेटवर्क के विशेषज्ञों 
ने ऑर्थोपेडिक्स, ऑन्कोलॉजी, 
गायनेकोलॉजी, ईएनटी और 
कार्डियोलॉजी में मुफ्त परामर्श 
व ओपीडी जांच की। फैसिलिटी 
डायरेक्टर डॉ. पंकज मित्तल ने 
कहा कि यह पहल समय पर 
डायग्नोसिस और सही इलाज 
सुनिश्चित करेगी। क्लीनिक में तय 
दिनों पर विशेषज्ञ उपलब्ध रहेंगे 
और जरूरत पड़ने पर मरीजों को 
टर्शियरी केयर से जोड़ा जाएगा।

शिव मंदिर के पास मीट-
मांस की दुकानों का 
विरोध, धरने की चेतावनी

प्रदीप सिंह हैप्पी | मोहाली
समर न्यूज

प्राचीन शिव मंदिर, आज़ाद नगर 
बलौंगी में मंदिर समिति के प्रधान 
लाल बहादुर व अनिल कुमार गुड्डू 
की अध्यक्षता में आपात बैठक 
आयोजित की गई। बैठक में मंदिर 
समिति के सदस्य, हिंदू संगठनों 
के प्रतिनिधि तथा शिव सेना पंजाब 
(यूथ) के प्रदेश चेयरमैन अरविंद 
गौतम विशेष रूप से उपस्थित रहे। 
अरविंद गौतम ने कहा कि मंदिर 
के आसपास 20 मीटर के दायरे 
में मीट-मांस की दुकानें खुलने से 
श्रद्धालुओं की धार्मिक आस्था 
आहत हो रही है, जबकि कानून के 
तहत धार्मिक स्थलों के 150 मीटर 
के भीतर ऐसी दुकानें प्रतिबंधित हैं। 
उन्होंने चेतावनी दी कि यदि प्रशासन 
ने कार्रवाई नहीं की तो 23 दिसंबर 
को बलौंगी में सड़क जाम कर धरना 
दिया जाएगा। धरने की सूचना थाना 
बलौंगी को दे दी गई है।

मुकुल शर्मा | पंचकूला
समर न्यूज

स्वदेशी जागरण मंच की ओर से 
आयोजित किए गए दस दिवसीय 
स्वदेशी महोत्सव 2025 में विरासत 
दि हेरिटेज विलेज कुरुक्षेत्र द्वारा लगाई 
गई विरासत सांस्कृतिक प्रदर्शनी विशेष 
आकर्षण का केन्द्र बनी हुई है। इस 
प्रदर्शनी में जहां एक आरे हरियाणा की 
लोक सांस्कृतिक विरासत को दर्शाया 
गया है। वहीं पर दूसरी ओर हरियाणा 
के स्वदेशी उत्पादों को भी प्रदर्शित 
किया गया है। यह जानकारी स्वदेशी 
मेला के संयोजक राजेश गोयल ने दी। 
उन्होंने बताया कि पर्यटकों में हरियाणा 
की सांस्कृतिक प्रदर्शनी के प्रति विशेष 
उत्साह देखने को मिल रहा है। इस 
प्रदर्शनी में लोक सांस्कृतिक तरीके से 
विषय-वस्तुओं को जिस स्वरूप में 
प्रस्तुत किया गया है उससे स्वदेशी 
मेले में स्वदेशी गांव की झलक 
जीवंत हो उठी है। उन्होंने कहा कि 
इस प्रदर्शनी में100 से अधिक पुरानी 
बैलगाड़ी, दोघड उठाई हुई हरियाणवी 
महिला, चक्की चलाती हुई महिला, 
ओखल कूटती हुई महिला, 100 साल 

पुराना देशी नलका, हाथ से चलाने 
वाला गंडासा ऐसे शेल्फी प्वाईंट हैं जो 
पर्यटकों को खूब भा रहे हैं। पर्यटक 
इनके साथ सेल्फी लेकर सोशल 
मीडिया के माध्यम से वायरल हो 
रहे हैं। उधर विरासत हेरिटेज विलेज 
के संयोजक डॉ. महासिंह पूनिया ने 
बताया कि स्वदेशी मेला में विरासत 
की ओर से भव्य स्वदेशी दरवाजा 
तैयार किया गया है। इसके अतिरिक्त 
हरियाणा की पगड़ी के विविध स्वरूप 
यहां पर देखने को मिल रहे हैं। चौपाल 
का दृश्य जिसमें दादा-पोता चारपाई 
पर बैठे हुए हैं विशेष आकर्षण का 
केन्द्र बना हुआ है। इसके साथ ही 

यहां पर हरियाणा की कृषि संस्कृति से 
जुड़ी हुई विषय-वस्तुएं जिनमें प्राचीन 
हल, खेतों में प्रयोग की जाने वाली 
बैलों की गोडी, कूंए में प्रयोग किए 
जाने वाले डोल, किसान द्वारा अनाज 
को मापने के मापक, बीज बीजने के 
लिए प्रयोग किए जाने वाले ओरने, 
पशुओं के गले की लकड़ी की घंटियां, 
किसानी संस्कृति में उपयोग होने वाली 
70 साल से अधिक पुरानी जेली व 
टांगलियां पर्यटकों को अपनी ओर 
आकर्षित कर रही हैं। इसके साथ ही 
लुगदी के बने बोहिये तथा दो सौ साल 
पुराने बर्तन भी सबके लिए कौतुहल 
का कारण बने हुए हैं। 

स्वदेशी महोत्सव में विरासत प्रदर्शनी बनी आकर्षण का केन्द्र

पंचकूला | मुकुल शर्मा 
समर न्यूज

शहर में चोरी की घटनाओं पर काबू 
पाते हुए क्राइम ब्रांच सेक्टर-19 की 
टीम ने एक शातिर चोर को गिरफ्तार 
कर बड़ी सफलता हासिल की है। 
आरोपी सूने और बंद घरों को निशाना 
बनाता था और स्नैचिंग की वारदातों 
में भी शामिल रहा है। एसीपी क्राइम 
अरविंद कंबोज ने बताया कि सेक्टर-
17 निवासी एक व्यक्ति ने पुलिस को 
शिकायत दी थी कि 25 अगस्त को 
वह माता वैष्णो देवी के दर्शन के लिए 
गए थे। लौटने पर उनके घर के ताले 
टूटे मिले और सोना-चांदी के गहने 
चोरी हो चुके थे। इस संबंध में थाना 
सेक्टर-14 में मामला दर्ज किया गया 
था।
क्राइम ब्रांच सेक्टर-19 के इंचार्ज 
मुकेश सैनी के नेतृत्व में टीम ने गुप्त 
सूचना के आधार पर 17 दिसंबर 
को राजीव कॉलोनी निवासी रोहित 

उर्फ विनोदी को बुढ़नपुर से गिरफ्तार 
किया। पूछताछ में आरोपी ने स्वीकार 
किया कि उसने इस वारदात के 
अलावा पंचकूला में चार अन्य घरों 
में चोरी और एक स्नैचिंग की घटना 
को अंजाम दिया है। आरोपी पहले घरों 
की रेकी करता था और बंद मिलने पर 
चोरी करता था। आरोपी की तलाश में 
दो विशेष टीमें लगी हुई थीं। आरोपी 

को 18 दिसंबर को अदालत में पेश 
कर दो दिन का पुलिस रिमांड लिया 
गया। 
रिमांड के दौरान आरोपी की निशानदेही 
पर सोने के झुमकों की जोड़ी, एक 
सोने की अंगूठी, चांदी की पायल और 
एक चांदी का सिक्का बरामद किया 
गया। इसके बाद आरोपी को न्यायिक 
हिरासत में भेज दिया गया।

बंद घरों में चोरी करने वाला आरोपी गिरफ्तार मर्डर केस में मेयर जित्ती सिद्धू बरी, 15 साल पुराने 
मामले में सीबीआई कोर्ट ने सुनाया अहम फैसला

 समर न्यूज | मोहाली

पंजाब के पूर्व कांग्रेसी मंत्री बलवीर 
सिंह सिद्धू के भाई और मोहाली के मेयर 
अमरजीत सिंह उर्फ जित्ती सिद्धू को एक 
चर्चित हत्या मामले में बड़ी राहत मिली 
है। शनिवार को मोहाली की स्पेशल 
सीबीआई कोर्ट ने करीब 15 साल पुराने 
मर्डर केस में उन्हें बरी कर दिया। 
कोर्ट ने अपने फैसले में कहा कि 
अभियोजन पक्ष द्वारा पेश किए गए सबूत 
इतने मजबूत नहीं हैं कि यह साबित 
किया जा सके कि अमरजीत सिंह उर्फ 
जित्ती सिद्धू की हत्या में कोई भूमिका थी।
ਕ੍क्या है मामला
यह मामला 19 दिसंबर 2010 का है। 
मोहाली के खरड़ क्षेत्र के गांव बलियाली 

में रतन सिंह की गोली मारकर हत्या कर 
दी गई थी। इस मामले में तत्कालीन 
सरपंच कुलवंत सिंह और दिलावर सिंह 
पर सीधे तौर पर गोली चलाने के आरोप 
लगे थे। मृतक रतन सिंह के बेटे हरजिंदर 
सिंह के बयान पर पुलिस ने हत्या का 

मामला दर्ज किया था।
बाद में हरजिंदर सिंह ने आरोप लगाया 
कि इस हत्या में उस समय मोहाली से 
कांग्रेस विधायक रहे बलवीर सिंह सिद्धू 
के भाई अमरजीत सिंह उर्फ जित्ती सिद्धू 
की भी भूमिका थी। इसके बाद मोहाली 
पुलिस ने एक स्पेशल जांच टीम का 
गठन कर बलबीर सिंह, अवतार सिंह, 
कुलवंत सिंह और दिलावर सिंह समेत 
छह लोगों के खिलाफ हत्या और साजिश 
का केस दर्ज किया, लेकिन जांच आगे 
बढ़ती नजर नहीं आई। 
मृतक के बेटे ने आरोप लगाया कि 
अमरजीत जित्ती सिद्धू के भाई उस समय 
प्रभावशाली विधायक थे और उन्होंने 
अपने राजनीतिक रसूख का इस्तेमाल 
कर जांच को प्रभावित किया। पुलिस पर 

दबाव डालकर अपने भाई को बचाने 
का प्रयास किया गया। इसी के चलते 
हरजिंदर सिंह ने पंजाब एवं हरियाणा 
हाईकोर्ट का दरवाजा खटखटाया। 
हाईकोर्ट के आदेश पर 12 अक्तूबर 
2012 को यह मामला सीबीआई को 
सौंप दिया गया। 
ॉसीबीआई जांच में शुरुआती पुलिस 
कार्रवाई में कई गंभीर खामियां सामने 
आईं। जांच एजेंसी के अनुसार, महीनों 
तक चश्मदीद गवाहों के बयान दर्ज नहीं 
किए गए, समय पर अदालत में चालान 
पेश नहीं हुआ, आरोपियों को रिमांड पर 
नहीं लिया गया और बरामद हथियारों 
को भी फोरेंसिक जांच के लिए नहीं 
भेजा गया।
मुकदमे के दौरान अमरजीत जित्ती सिद्धू 

ने विदेश जाने की अनुमति मांगी थी, 
जिसका मृतक पक्ष के वकील ने विरोध 
किया। 
इसके बावजूद कोर्ट ने सख्त शर्तों के 
साथ उन्हें कनाडा जाने की इजाजत दी 
थी। अब स्पेशल सीबीआई कोर्ट ने सभी 
तथ्यों और सबूतों पर विचार करने के 
बाद अमरजीत सिंह उर्फ जित्ती सिद्धू को 
बरी कर दिया है।
कौन है अमरजीत उर्फ जीती सिद्धू 
अमरजीत सिंह उर्फ जीती सिद्धू मोहाली 
की नगर निगम राजनीति का जाना-
पहचाना चेहरा हैं। वह नगर निगम 
मोहाली के मेयर हैं और लंबे समय से 
स्थानीय राजनीति में सक्रिय हैं। जीती 
सिद्धू का प्रभाव खास तौर पर मोहाली 
और आसपास के क्षेत्रों में रहा है। 

सीजीसी के कन्वोकेशन में 2,700 से अधिक छात्रों को मिली डिग्रियां

स्वदेशी महोत्सव मेले के दौरान स्टॉल पर खड़े अधिकारी। � - समर न्यूज

मंत्री डॉ. बलजीत कौर नवीनीकरण कार्यों का उद्घाटन करती हुई। � - समर न्यूज

फेज-2 के नवीनीकरण कार्यों पर 91 लाख रुपये किए जाएंगे खर्च 

फोटो, मंत्री भुल्लर अधिकारियों के साथ बैठक करते हुए।� - समर न्यूज

पुलिस जरुरतमंदों को कपड़े बांटती हुई। � - समर न्यूज

सर्दी अमीर-गरीब नहीं देखती: डीसीपी सृष्टि गुप्ता

पुलिस की गिरफ्त में आरोपी।� - समर न्यूज

मेयर जित्ती सिद्धू।� - समर न्यूज

2010 में पुलिस ने किया था मामला दर्ज, 2012 में सीबीआई को सौंपी गई थी मामले की जांच 

प्रदीप सिंह हैप्पी | मोहाली
समर न्यूज

चंडीगढ़ ग्रुप ऑफ कॉलेजेज 
(सीजीसी) लांडरां का 19वां 
वार्षिक कॉन्वोकेशन समारोह 
भव्य एवं गरिमामय वातावरण में 
आयोजित किया गया। पंजाब के 
राज्यपाल गुलाब चंद कटारिया ने 
मुख्य अतिथि के रूप में समारोह 
की शोभा बढ़ाई और विद्यार्थियों को 
डिग्रियां व गोल्ड मेडल प्रदान किए। 
कॉन्वोकेशन समारोह के दौरान 
राज्यपाल ने सीजीसी के कुल 79 
मेधावी विद्यार्थियों में से 49 गोल्ड 
मेडल विजेताओं को सम्मानित 
किया।
समारोह में इंजीनियरिंग के विभिन्न 
विषयों के विद्यार्थियों को 1,305 
डिग्रियां प्रदान की गईं, जबकि 
मैनेजमेंट, फार्मेसी, बायोटेक्नोलॉजी, 
होटल मैनेजमेंट सहित नॉन-

इंजीनियरिंग प्रोग्राम्स के 1,420 
विद्यार्थियों को डिग्रियां सौंपी गईं। 
राज्यपाल ने सभी ग्रेजुएट्स को 
बधाई देते हुए इसे विद्यार्थियों, उनके 
अभिभावकों और शिक्षकों के लिए 
गर्व व उपलब्धि का ऐतिहासिक क्षण 
बताया। अपने संबोधन में गुलाब 
चंद कटारिया ने सीजीसी लांडरां 
के 25 वर्षों की शैक्षणिक यात्रा 
और उपलब्धियों की सराहना की। 

उन्होंने कहा कि शिक्षकों का निस्वार्थ 
योगदान ही छात्रों को जिम्मेदार 
नागरिक और भविष्य का सफल 
नेतृत्व तैयार करता है। राज्यपाल 
ने संस्थान द्वारा रिसर्च, इनोवेशन, 
एंटरप्रेन्योरशिप और स्टार्टअप 
इकोसिस्टम को सुदृढ़ करने के 
प्रयासों की भी प्रशंसा की। साथ ही 
गोद लिए गए 15 गांवों के विकास 
में सीजीसी के सामाजिक योगदान 

को सराहा।
नई शिक्षा नीति 2020 का उल्लेख 
करते हुए राज्यपाल ने कहा कि 
कौशल विकास को नैतिक मूल्यों 
और करैक्टर बिल्डिंग से जोड़ना 
समय की मांग है। उन्होंने छात्रों को 
आत्मविश्वास, अनुशासन और 
विनम्रता को जीवन का आधार 
बनाकर आगे बढ़ने की प्रेरणा दी 
और उन्हें विकसित भारत 2047 

का निर्माणकर्ता बताया। महिलाओं 
की बढ़ती भागीदारी और उपलब्धियों 
पर भी उन्होंने प्रसन्नता व्यक्त की। 
समारोह के अंत में चेयरमैन सतनाम 
सिंह संधू और प्रेसिडेंट रशपाल 
सिंह धालीवाल ने विद्यार्थियों को 
शुभकामनाएं दीं। 
कार्यक्रम का समापन राष्ट्रगान 
के साथ हुआ, जिसने सभी 
उपस्थितजनों के लिए यह अवसर 
अविस्मरणीय बना दिया।
इस अवसर पर नागारो के एमडी 
एवं ग्लोबल बिज़नेस हेड वियोम 
जैन गेस्ट ऑफ ऑनर के रूप में 
उपस्थित रहे। वहीं सीजीसी लांडरां 
के चेयरमैन सतनाम सिंह संधू, 
प्रेसिडेंट रशपाल सिंह धालीवाल, 
वाइस चेयरमैन परमपाल सिंह 
ढिल्लों, कैंपस डायरेक्टर डॉ. 
राजदीप सिंह सहित संस्थान के 
वरिष्ठ अधिकारी, डायरेक्टर्स, डीन 
और फैकल्टी सदस्य मौजूद रहे।

राज्यपाल छात्रों को डिग्रियां देते हुए।� - समर न्यूज

रतनलाल कटारिया की पत्नी सहित 
अन्य नेता। � - समर न्यूज

आरोपी की तलाश में पुलिस की दो विशेष टीमें लगी हुई थीं

मंत्री भुल्लर के सख्त निर्देश, मार्च 2026 तक 2022-23 के सभी लंबित मामलों के निपटारे के निर्देश 



तन और मन जब भी थक जाते हैं, तो 
लोग चाय या कॉफी का सहारा लेते हैं। 
आमतौर पर धारणा है कि चाय और कॉफी 
सुस्ती उतारने और मस्तिष्क को एकाग्रता के 
साथ काम करने की ताकत देती है, लेकिन 
इसका असमय और अतिसेवन पूरे शरीर 
के स्वास्थ्य को प्रभावित करता है। ऐसे में 
आयुर्वेद के पास एक ऐसा समाधान है, जो 
कैफीन के स्वाद से बेहतर और शरीर के 
लिए लाभकारी है। आयुर्वेद में थकान और 
तनाव को तंत्रिकाओं से जोड़ कर देखा गया 
है। जब तंत्रिकाएँ थक जाती हैं, तब आँखें 
बंद होने लगती हैं, नींद आने लगती है, 
काम करने का मन नहीं करता, और पूरा 
शरीर ही अपना संतुलन खो बैठता है। सिर 
से लेकर पैर तक शरीर सिर्फ और सिर्फ 
आराम मांगता है। ऐसे में हर्बल टी बहुत 

लाभकारी होती है, जो शरीर को किसी तरह 
का नुकसान नहीं पहुंचाती है और याददाश्त 

को बढ़ाने में मदद करती है।
हर्बल टी बनाने के लिए जटामांसी, ब्राह्मी 

और कैमोमाइल चाहिए। ये तीनों ही चीजें 
आसानी से बाजार में मिल जाती हैं। 
जटामांसी और ब्राह्मी जड़ी-बूटी हैं और 
कैमोमाइल एक औषधीय फूल है। इन तीनों 
को मिलकर पानी में उबाल लें और काढ़ा 
बना लें। इस मिश्रण को छानकर गुनगुना 
होने पर पीएं। ये शरीर को चुस्त और दुरुस्त 
रखने में मदद करेगा। ये तीनों मिलकर 
थकान को कम करती हैं और तंत्रिकाओं को 
आराम देती हैं, जिससे अच्छी नींद आती 
है। जटामांसी हृदय और चेतना को स्थिर 
करती है और मन को संतुलित रखती है। 
यह घबराहट और बेचैनी को कम करने में 
राहत देती है। इसमें मौजूद न्यूरो-रिलैक्सेंट 
यौगिक तंत्रिका तंत्र को शांत करते हैं और 
धीरे-धीरे शरीर को थकावट का अहसास 
कम होता है। वहीं ब्राह्मी मस्तिष्क में 

स्पष्टता और एकाग्रता लाती है। इसके 
साथ ही शरीर में तनाव बढ़ाने वाले हार्मोन 
कॉर्टिसोल और एड्रेनालाईन को संतुलित 
रखते हैं। ये दोनों हार्मोन ही शरीर में बेचैनी 
और तनाव को बढ़ाते हैं।
इसके अलावा, कैमोमाइल में ऐसे गुण होते 
हैं जो नींद में सहायक होते हैं। ये मस्तिष्क 
को शांत करने के अलावा, गहरी नींद लाने 
में सहायक हैं। 
ये जानना भी जरूरी है कि हर्बल चाय 
का सेवन किस समय करना सही होता 
है। इसके लिए रात को सोने से पहले, या 
लगातार स्ट्रेस की स्थिति में इसको लेना 
अच्छा होता है। काम के समय एकाग्रता 
बढ़ाने के लिए भी टी का सेवन कर सकते 
हैं। इसकी लत चाय की तरह नहीं पड़ती है 
और ये पूरी तरह सुरक्षित हैं।

तन-मन की थकान से कैफीन नहीं, ये हर्बल-टी दिलाएगी आराम

धर्म और ज्योतिष शास्त्रों में हर 
दिन का अपना विशेष महत्व 
माना गया है। प्रत्येक दिन किसी 
न किसी ग्रह या देवी-देवता को 
समर्पित होता है और उसका प्रभाव 
अलग-अलग कार्यों पर पड़ता है। 
इस परंपरा के अनुसार, कर्ज लेने 
और देने के मामले में भी कुछ दिन 
शुभ और कुछ अशुभ माने गए हैं। 
कर्ज लेने के लिए शुभ दिन
ज्योतिष शास्त्र के अनुसार, कर्ज 
लेने के लिए सोमवार, गुरुवार और 
शुक्रवार को सबसे अधिक शुभ 
माना गया है। इन दिनों में बैंक 
से लोन लेना या किसी व्यक्ति 
से उधार राशि 
लेना 

लाभकारी 
होता है। इन दिनों लिया गया कर्ज 
आसानी से चुकाया जा सकता है 
और वित्तीय मामलों में स्थिरता 

बनी 
रहती है।

कर्ज लेने के लिए 
अशुभ दिन
मंगलवार, बुधवार, शनिवार और 
रविवार को कर्ज लेने से बचना 

चाहिए। इन दिनों में कर्ज लेने का 
प्रभाव नकारात्मक होता है और 
राशि लौटाने में कठिनाई आती 
है। विशेष रूप से मंगलवार 
और बुधवार का दिन अशुभ 
माना गया है क्योंकि इन दिनों 
लिया गया कर्ज व्यक्ति के लिए 
संघर्ष और आर्थिक बाधाएं ला 

सकता है।
कर्ज लौटाने के लिए शुभ दिन
कर्ज चुकाने के लिए मंगलवार 
और बुधवार को सबसे शुभ दिन 
माना गया है। इन दिनों किया गया 
भुगतान जल्दी और बिना किसी 
बाधा के संपन्न होता है।
कर्ज देने के लिए अशुभ दिन
यदि किसी को पैसे उधार देने का 
विचार हो, तो बुधवार और गुरुवार 

को ऐसा करने से बचना चाहिए। 
इन दिनों दिया गया कर्ज घर की 
आर्थिक स्थिति पर दबाव डाल 
सकता है और संपत्ति में कमी ला 
सकता है।
रविवार का महत्व
रविवार भगवान सूर्य को समर्पित 
है। इस दिन कर्ज लेने से भी बचना 
चाहिए क्योंकि इसे लौटाने में देरी 
होने की संभावना अधिक रहती है।
इस प्रकार, धर्म और ज्योतिष 
शास्त्र के अनुसार वित्तीय निर्णय 
लेने से पहले दिन का महत्व 
समझना आवश्यक है। सही समय 
पर लिया गया कर्ज लाभकारी होता 
है और गलत दिन पर लिया गया 
कर्ज आर्थिक कठिनाइयों का कारण 
बन सकता है।

ट्रांसफॉर्मेशनल लीडर ऑफ द ईयर 
पुरस्कार से सम्मानित जय शाह
नई दिल्ली । अंतरराष्ट्रीय 
क्रिकेट परिषद (आईसीसी) 
के अध्यक्ष जय शाह को भारत 
में महिला क्रिकेट के विकास 
के लिए सम्मानित किया है। 
भारतीय क्रिकेट कंट्रोल बोर्ड ने 
अपने सोशल मीडिया प्लेटफॉर्म 
‘एक्स’ के माध्यम से इसकी 
जानकारी दी है। बीसीसीआई ने 
एक्स पर जय शाह के पुरस्कृत 
होते हुए तस्वीर को शेयर करते 
हुए लिखा, भारतीय क्रिकेट के 
लिए एक यादगार शाम। जय शाह 
को ‘ट्रांसफॉर्मेशनल लीडर ऑफ 
द ईयर’ चुने जाने पर बहुत-बहुत 
बधाई। 
भुगतान समान करने के साथ 
ही महिला प्रीमियर लीग के 
विकास में आपका दृष्टिकोण 
खेल को दुनियाभर में आगे बढ़ा 
रहा है। जय शाह को एनडीटीवी 
द्वारा आयोजित इंडियन ऑफ 
द ईयर 2025 कार्यक्रम में 
‘ट्रांसफॉर्मेशनल लीडर ऑफ द 
ईयर’ के पुरस्कार से सम्मानित 
किया गया। शाह को सुप्रीम कोर्ट 
ऑफ इंडिया के मुख्य न्यायाधीश 
सूर्यकांत ने सम्मानित किया।
जय शाह अक्टूबर 2019 से 
दिसंबर 2024 तक भारतीय 
क्रिकेट कंट्रोल बोर्ड के सचिव रहे 
थे। इस दौरान शाह ने भारतीय 
महिला क्रिकेट के विकास में बड़ी 
भूमिका निभाई। महिला क्रिकेटरों 
को प्रति मैच फीस अब पुरुष 

क्रिकेटरों के समान मिलती है। 
महिला क्रिकेटरों के लिए इंडियन 
प्रीमियर लीग की तर्ज पर 2023 
में महिला प्रीमियर लीग शुरू की 
गई। महिला क्रिकेट में किए गए 
इन दो कार्यों ने भारतीय महिला 
क्रिकेटरों को न सिर्फ आर्थिक 
रूप से सबल बनाया है, बल्कि 
क्रिकेट के स्तर को भी ऊंचा 
किया है। इन दोनों क्रांतिकारी 
कार्यों में जय शाह ने अहम 
भूमिका निभाई।
भुगतान समान करने और महिला 
प्रीमियर लीग की शुरुआत करने 
के अलावा, घरेलू महिला क्रिकेट 
को सुदृढ़ करने और महिला 
क्रिकेटरों के लिए अंतरराष्ट्रीय 
स्तर की सुविधा मुहैया कराने में 
भी जय शाह का अहम योगदान 
रहा।
जय शाह ने 1 दिसंबर 2024 को 
आधिकारिक तौर पर आईसीसी 
अध्यक्ष का कार्यभार संभाला था। 
अगस्त में उन्हें निर्विरोध अध्यक्ष 
चुना गया था।

शुभमन गिल बाहर, अक्षर पटेल उपकप्तान, ईशान किशन की हुई टीम में वापसी
मुंबई। टी-20 वर्ल्ड कप 2026 के लिए 
भारतीय टीम का ऐलान कर दिया गया है। 
शनिवार को BCCI के मुंबई स्थित हेड ऑफिस 
में सचिव देवजीत सैकिया ने चीफ सिलेक्टर 
अजित अगरकर ने कप्तान सूर्यकुमार यादव की 
मौजूदगी में स्क्वॉड का ऐलान किया। अक्षर 
पटेल को उपकप्तान बनाया गया है, जबकि 
ईशान सिंह और रिंकू सिंह को मौका दिया गया 
है। संजू सैमसन भी टीम का हिस्सा है।शुभमन 
गिल टीम से बाहर। यह टीम 11 जनवरी से 
न्यूजीलैंड के खिलाफ शुरू हो रही तीन वनडे 
और पांच टी-20 मैचों की सीरीज में भी हिस्सा 

लेगी। वर्ल्ड कप के लिए भारतीय टीम
सूर्यकुमार यादव (कप्तान), अक्षर पटेल 
(उपकप्तान), अभिषेक शर्मा, तिलक वर्मा, 
संजू सैमसन, हार्दिक पंड्या, रिेंकू सिंह, शिवम 
दुबे, कुलदीप यादव, वॉशिंगटन सुंदर, हर्षित 
राणा, वरुण चक्रवर्ती, जसप्रीत बुमराह और 
अर्शदीप सिंह ईशान किशन। भारत अपने वर्ल्ड 
कप अभियान की शुरुआत 7 फरवरी को मुंबई 
में USA के खिलाफ करेगा। उसके बाद 12 
फरवरी को नामीबिया से दिल्ली, 15 फरवरी 
को पाकिस्तान से कोलंबो और 18 फरवरी को 
नीदरलैंड से अहमदाबाद में मैच होंगे।

मैं उन्हें लेकर काफी चिंतित था’, कैमरामैन 
से माफी मांगने पहुंचे हार्दिक पांड्या
अहमदाबाद। भारत और दक्षिण 
अफ्रीका के बीच शुक्रवार को 
टी20 सीरीज का आखिरी मुकाबला 
नरेंद्र मोदी स्टेडियम में खेला गया। 
इस मैच में ऑलराउंडर हार्दिक 
पांड्या भारत के लिए मैच विनर 
बनकर उभरे। अपनी विस्फोटक 
अर्धशतकीय पारी के दम पर हार्दिक 
ने भारत को खिताबी जीत दिलायी। 
हार्दिक ने अपनी पारी के दौरान 
बड़े-बड़े शॉट लगाए। इसमें एक 
शॉट सीधे कैमरामैन के कंधे पर 
जाकर लगा। गेंद अगर कंधे के ऊपर 
लगी होती, तो कैमरामैन मुश्किल 
में पड़ सकता था। हार्दिक पांड्या 
ने कैमरामैन से मिलकर उनका 
हालचाल पूछा और उन्हें गले लगाते 
हुए दर्द कम करने की कोशिश 
की। हार्दिक ने कैमरामैन के कंधे 
पर बर्फ भी रखी। इसका वीडियो 
बीसीसीआई ने सोशल मीडिया पर 
शेयर किया है। बीसीसीआई ने इस 
घटना का वीडियो शेयर किया है। 
वीडियो में हार्दिक पांड्या ने कहा, 
“मैंने काफी सीधा शॉट लगाया था, 
जो सीधा जाकर उनके कंधे पर 
गिरा। मैं काफी चिंतित था। भगवान 
मेरे साथ थे कि गेंद और ऊपर की 

तरफ नहीं गई। कंधे पर सूजन जरूर 
होगी, लेकिन वह भी भाग्यशाली हैं 
कि गेंद ऊपर नहीं लगी। मैं उनसे 
मिलकर क्षमा मांगने गया था। मैंने 
पिछले 10 साल के अपने करियर 
में हमेशा उन्हें अपने आस-पास 
देखा है। मैं बस यही देखना चाहता 
था कि वह फिट रहें। मैं खुश हूं कि 
गेंद कहीं नाजुक जगह पर नहीं लगी 
और वो फिट हैं।”
वीडियो में कैमरामैन ने विजय का 
चिन्ह दिखाकर मुस्कुराते हुए कहा, 
“गेंद कंधे पर लगी थी, थोड़ी ऊपर 
लगती, तो दिक्कत होती। फिलहाल, 
सब ठीक है।”

हार्दिक पांड्या ने इस मैच में 
विस्फोटक बल्लेबाजी की और 
16 गेंदों पर अर्धशतक लगाते हुए 
25 गेंदों पर 5 छक्के और 5 चौके 
लगाते हुए 63 रनों की पारी खेली। 
हार्दिक की पारी की बदौलत भारत 
ने 5 विकेट पर 231 रन बनाए थे। 
दक्षिण अफ्रीका 8 विकेट पर 201 
रन बना सकी और 30 रन से मैच 
हार गई। हार्दिक मैच के सर्वश्रेष्ठ 
खिलाड़ी चुने गए। 5 टी20 मैचों 
की सीरीज भारत ने 3-1 से जीती। 
सीरीज में 10 विकेट लेने वाले 
वरुण चक्रवर्ती प्लेयर ऑफ द 
सीरीज रहे।

घर को बुरी नजर से सुरक्षित रखने के लिए अपनाएं ये चीजें
नया साल जीवन में नई ऊर्जा, 
नई सोच और नई शुरुआत का 
प्रतीक माना जाता है। ऐसे में हर 
कोई चाहता है कि आने वाला 
साल सुख, शांति और स्थिरता के 
साथ बीते। 
धार्मिक मान्यताओं और वास्तु 
विचारों के अनुसार, यदि घर में 
नकारात्मक प्रभाव या बुरी नजर 
का असर बढ़ जाए तो इसका 
सीधा असर मानसिक शांति, 
पारिवारिक तालमेल और कार्यों 
की गति पर पड़ता है। इसलिए 
नए साल के अवसर पर घर 
के वातावरण को संतुलित और 
सकारात्मक बनाए रखना विशेष 
रूप से जरूरी माना जाता है।
मुख्य द्वार पर शुभ प्रतीकों की 
उपस्थिति
घर का मुख्य द्वार ऊर्जा का प्रवेश 
बिंदु माना जाता है। नए साल पर 
दरवाजे के आसपास शुभ प्रतीकों 
की उपस्थिति से नकारात्मक 
प्रभाव भीतर प्रवेश नहीं कर पाते। 
धार्मिक परंपराओं में स्वास्तिक 
या गणेश स्वरूप को बाधाओं को 
दूर करने वाला माना गया है। ऐसा 
माना जाता है कि इन प्रतीकों की 
मौजूदगी से घर में स्थिरता बनी 

रहती है और कार्यों में रुकावटें 
कम होती हैं। नए वर्ष की शुरुआत 
में इन्हें द्वार पर स्थान देने से 
सकारात्मक माहौल बनता है।
घोड़े की नाल से सुरक्षा का 
भाव
भारतीय परंपराओं में घोड़े की नाल 
को सुरक्षा और संतुलन का प्रतीक 
माना गया है। यह विश्वास किया 
जाता है कि इसे मुख्य द्वार पर 

लगाने से बाहरी नकारात्मक प्रभाव 
कमजोर पड़ जाते हैं। नए साल पर 
नई नाल लगाने को पुराने तनाव 
और नकारात्मकता से मुक्ति के 
रूप में देखा जाता है। इससे घर के 
वातावरण में स्थायित्व और सुरक्षा 
का भाव बना रहता है।
तोरण से ऊर्जा का संतुलन
मुख्य द्वार पर लगाया गया तोरण 
केवल सजावट नहीं, बल्कि ऊर्जा 

संतुलन का माध्यम माना जाता है। 
परंपराओं के अनुसार, तोरण बाहरी 
नकारात्मक प्रभाव को रोकता है 
और शुभ ऊर्जा को भीतर आने 
का मार्ग देता है। नए साल पर नया 
तोरण लगाने से यह भावना मजबूत 
होती है कि पूरा वर्ष खुशहाली 
और संतुलन के साथ आगे बढ़ेगा। 
इससे घर में आने-जाने वालों पर 
भी सकारात्मक असर पड़ता है।

अनाज और नमक से 
वातावरण की शुद्धता
लोक मान्यताओं में अनाज को 
समृद्धि और नमक को शुद्धता 
से जोड़ा जाता है। नए साल की 
शुरुआत में इन्हें घर में रखना 
वातावरण को संतुलित बनाए 
रखने का प्रतीक माना जाता है। 
यह विश्वास किया जाता है कि 
इससे नकारात्मक प्रभाव धीरे-धीरे 
कम होते हैं और मानसिक रूप 
से हल्कापन महसूस होता है। इस 
परंपरा को नए वर्ष में अपनाने 
से घर में स्थिरता का भाव बना 
रहता है।
नए साल की शुरुआत 
सकारात्मक सोच के साथ
इन पारंपरिक मान्यताओं का उद्देश्य 
डर पैदा करना नहीं, बल्कि मन 
और वातावरण को सकारात्मक 
दिशा देना है। 
नए साल पर जब घर का माहौल 
संतुलित और शांत रहता है, तो 
इसका असर पूरे परिवार की सोच 
और व्यवहार पर पड़ता है। माना 
जाता है कि सकारात्मक वातावरण 
में किए गए प्रयास लंबे समय तक 
शुभ परिणाम देते हैं और जीवन में 
स्थिरता बनाए रखते हैं।

अंक ज्योतिष 2026: मूलांक 2 वालों के 
लिए कैसा रहेगा नया साल!
अगर आपका जन्म 2, 11, 20 या 
29 तारीख को हुआ है, तो आपका 
मूलांक 2 माना जाता है। अंक 
ज्योतिष के अनुसार मूलांक 2 के 
लोग भावुक, संवेदनशील, सहयोगी 
और रिश्तों को निभाने वाले होते हैं। 
अब सवाल ये है कि 2026 आपके 
लिए क्या लेकर आ रहा है? तो 
चलिए अंक शास्त्र से जानते हैं। 
नया साल 2026 मूलांक 2 वालों 
के लिए भावनात्मक संतुलन सीखने 
का साल है। इस साल आपकी 
संवेदनशीलता थोड़ी ज्यादा रहेगी। 
छोटी-छोटी बातों का असर दिल 
पर जल्दी हो सकता है। अगर 
आपने अपनी भावनाओं को सही 
तरह से संभाल लिया, तो यह साल 
आपको अंदर से मजबूत बना 
सकता है। 
प्यार के मामले में 2026 काफी 
अहम रहने वाला है। जो लोग 
पहले से रिश्ते में हैं, उनके बीच 
भावनात्मक जुड़ाव बढ़ेगा। 
शादीशुदा लोगों के लिए साल 
अच्छा है, बस गलतफहमियों से 
बचना जरूरी होगा। अगर आप 
सिंगल हैं, तो इस साल किसी खास 
इंसान से मुलाकात हो सकती है। 
लेकिन जल्दबाजी न करें, सामने 
वाले को समझने का वक्त लें। याद 
रखें कि कम बोलना और ज्यादा 
सुनना इस साल आपके रिश्तों की 
कुंजी है।

करियर के लिहाज से 2026 में 
तरक्की होगी, लेकिन अकेले नहीं, 
टीमवर्क से ही संभव होगा। जो 
लोग ऑफिस, कॉर्पोरेट, शिक्षा, 
काउंसलिंग, मीडिया या क्रिएटिव 
फील्ड में हैं, उनके लिए साल 
अच्छा रहेगा। हालांकि, ऑफिस की 
राजनीति से दूर रहें और किसी भी 
विवाद में तटस्थ बने रहें। आर्थिक 
तौर पर यह साल सामान्य रहेगा। 

पैसा आएगा, लेकिन खर्च भी 
साथ-साथ बढ़ सकता है। खासकर 
भावनाओं में बहकर खर्च करने से 
बचें। किसी को खुश करने या मन 
हल्का करने के लिए जरूरत से 
ज्यादा पैसे न उड़ाएं।
निवेश सोच-समझकर करें। 
शारीरिक स्वास्थ्य ठीक रहेगा, 
लेकिन मेंटल हेल्थ पर खास ध्यान 
देना जरूरी है। ज्यादा सोचने की 

आदत तनाव बढ़ा सकती 
है। ध्यान, योग, वॉक और 
शांत दिनचर्या आपके लिए बहुत 
फायदेमंद रहेगी। नींद पूरी लें 
और खुद के लिए समय निकालें। 
फरवरी, जुलाई और नवंबर आपके 
लिए अच्छे मौके लेकर आ सकते 
हैं। इन महीनों में रिश्ते मजबूत होंगे 
और काम में सकारात्मक परिणाम 
मिल सकते हैं।

T20 वर्ल्ड कप 2026 के लिए टीम इंडिया का ऐलान 

ग्रुप एडिटर: अर्शदीप सिंह, एग्जीक्यूटिव एडिटर : चंदन स्वप्निल*, मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। आरएनआई पंजीकरण संख्या: CHMUL/25/A1155 
*इस अंक में प्रकाशित सभी समाचार पीआरबी के चयन एवं संपादन हेतु हैं। अधिनियम के अंतर्गत सभी उत्तरदायित्व और उससे उत्पन्न सभी विवाद लुधियाना न्यायालय के अधीन होंगे। वर्ष 1 अंक 106

दिनदहाड़े घर में घुसकर महिला की गोली मारकर हत्या

नारियल आढ़तियों को फड़ देने 
की प्रक्रिया शुरू, शेड तैयार

लक्की मेहता | लुधियाना
  समर न्यूज

नई सब्जी मंडी में डाब और 
नारियल का कारोबार कर रहे 
आढ़तियों के लिए राहत भरी खबर 
है। मार्केट कमेटी की ओर से एक 
शेड में फड़ आवंटित करने को 
लेकर नोटिस जारी कर दिया गया 
है। मार्केट कमेटी के सचिव हरिंदर 
सिंह गिल ने जानकारी देते हुए 
बताया कि करीब 2 साल पहले बने 
75 लाख की लागत से बने शेड 
बना हुआ है और जो भी आढ़ती 
डाब या नारियल का कारोबार करते 
हैं, वे अपने फड़ से संबंधित सभी 
जरूरी दस्तावेज 5 जनवरी 2026 
शाम 5 बजे तक दाना मंडी स्थित 
मार्केट कमेटी कार्यालय में जमा 
करवा दें। सचिव ने बताया कि 
संबंधित आढ़तियों के दस्तावेज 
और निर्धारित फीस की जांच के 
बाद जल्द ही फड़ आवंटन की 
प्रक्रिया पूरी कर दी जाएगी। इससे 
लंबे समय से सड़कों पर कारोबार 
कर रहे आढ़तियों को स्थायी जगह 
मिल सकेगी और मंडी व्यवस्था भी 
सुचारू होगी। इस फैसले को लेकर 
फ्रूट मंडी के प्रधान राजन अवल 
ने खुशी जताई। उन्होंने कहा कि 

आढ़ती भाईचारे की यह लंबे समय 
से मांग थी कि जो व्यापारी सड़कों 
पर बैठकर व्यापार कर रहे हैं और 
नियमित रूप से मंडी को राजस्व 
दे रहे हैं, उन्हें उचित स्थान दिया 
जाए। इस मांग को लेकर उन्होंने 
स्वयं सचिव और डीएमओ से गुहार 
लगाई थी। 
{क्या कहना है फ्रूट मंडी 
प्रधान का-

फ्रूट मंडी प्रधान 
राजन अवल ने 
कहा कि सचिव 
हरिंदर सिंह गिल 
ने पहल करते 
हुए आढ़तियों 
की समस्या को 

समझा और इस दिशा में ठोस कदम 
उठाया। इसके लिए उन्होंने डीएमओ 
और सचिव दोनों का आढ़ती 
भाईचारे की ओर से धन्यवाद किया। 
उन्होंने उम्मीद जताई कि इस निर्णय 
से न सिर्फ आढ़तियों को सुविधा 
मिलेगी, बल्कि मंडी का राजस्व 
और व्यवस्था भी मजबूत होगी।

डिप्टी कमिश्नर हिमांशु जैन 
ने  छात्र को किया सम्मानित 

अनाहत सिंह ने बढ़ाया पंजाब का मान

दलजीत विक्की | लुधियाना
  समर न्यूज

लुधियाना के डिप्टी कमिश्नर 
हिमांशु जैन ने डीसीएम प्रेसीडेंसी 
स्कूल के कक्षा सातवीं के छात्र 
अनाहत सिंह की राष्ट्रीय स्तर 
पर मिली बड़ी उपलब्धि पर उन्हें 
सम्मानित करते हुए सराहना की। 
अनाहत सिंह ने आईआईटी बॉम्बे 
के ई-सेल द्वारा आयोजित प्रतिष्ठित 
प्रतियोगिता ‘यूरिका जूनियर 2025’ 
में शानदार प्रदर्शन करते हुए पहला 
रनर-अप स्थान हासिल किया है।
इस प्रतियोगिता में अपने अभिनव 
और व्यावहारिक विचार के लिए 
अनाहत सिंह को 30 हजार रुपये 
की फंडिंग ग्रांट भी प्रदान की गई। 

डीसी ने इस सफलता के लिए छात्र 
के साथ-साथ उनके मेंटर्स रोहित 
मौदगिल और प्रियंका चितकारा तथा 
स्कूल की प्रिंसिपल रजनी कालड़ा 
की भी सराहना की और इसे स्कूल 
के लिए गर्व का क्षण बताया। 
अनाहत सिंह ने न केवल स्कूल 
बल्कि पूरे पंजाब का नाम रोशन 
किया। वे इस प्रतियोगिता में पंजाब 
से एकमात्र प्रतिभागी रहे, जिन्होंने 
यूएई, सिंगापुर और इंडोनेशिया जैसे 
देशों के छात्रों के साथ एक वैश्विक 
नवाचार मंच पर अपनी प्रतिभा का 
प्रदर्शन किया। डीसी हिमांशु जैन ने 
कहा कि अनाहत जैसे छात्र भविष्य 
के नवप्रवर्तक हैं और उनकी 
उपलब्धि अन्य विद्यार्थियों के लिए 
प्रेरणास्रोत बनेगी।

विधायक ने सीवरेज लाइन का किया निरीक्षण 
दलजीत विक्की | लुधियाना  

समर न्यूज

शनिवार को  नगर निगम के 
सीनियर अधिकारियों के साथ हल्का 
पूर्वी के विधायक दलजीत सिंह 
ग्रेवाल(भोला राहों रोड पर चल 
रहे सीवरेज के काम का इंस्पेक्शन 
किया।इस बारे में पत्रकारों से बात 
करते हुए एमएलए दलजीत सिंह 
ग्रेवाल भोला ने कहा कि बारिश के 
मौसम में अलग-अलग समस्याओं 
से जूझ रहे राहों रोड इलाके का 
आज नगर निगम के सीनियर 
अधिकारियों के साथ इंस्पेक्शन 
किया जा रहा है ताकि लोगो को आ 
रही  समस्याओं को हल किया जा 
सके। उन्होंने कहा कि जल्द ही एक 
रिपोर्ट और एस्टीमेट तैयार किया 
जाएगा और आने वाले दिनों में राहों 
रोड पर नई सीवर लाइन बिछाई 
जाएगी, जिससे राहों रोड पर सीवर 

ओवरफ्लो की समस्या से छुटकारा 
मिलेगा। एमएलए ग्रेवाल ने कहा 
कि राज्य की पिछली सरकारों के 
नुमाइंदों ने कागजों पर हजारों करोड़ 
रुपये के विकास के काम दिखाकर 
लोगों को गुमराह किया लेकिन 
असल में जमीन हकीकत कुछ भी 
नहीं हुआ है।
 उन्होंने कहा कि यह बहुत हैरानी 
की बात है कि लोगों की बार-बार 
शिकायतों के बावजूद पिछली 
सरकार के किसी भी नुमाइंदे ने राहों 
रोड की समस्या का हल नहीं किया। 

विधायक ग्रेवाल ने कहा कि राहों 
रोड की समस्या का जल्द ही अच्छे 
तरीके से हल किया जाएगा ताकि 
आने वाले समय में इलाके के लोगों 
को किसी भी तरह की मुश्किल का 
सामना न करना पड़े। इस मौके पर 
चीफ ओ एंड एम  सेल राजेश गर्ग, 
एसई हरप्रीत सिंह,
एक्सईएन कमल सिंह, पार्षद 
लखविंदर चौधरी, जगदीश लाल 
दिशा पार्षद, जसविंदर संधू, भूषण 
शर्मा, दिनेश शर्मा, अश्वनी कुमार, 
सुरिंदर मदान आदि मौजूद थे।

नए साल पर नगर निगम की सौगात
लक्की मेहता | लुधियाना  

 समर न्यूज

लुधियाना जिले को नए साल पर 
नगर निगम की ओर से एक बड़ी 
सौगात मिलने जा रही है। नगर 
निगम अब पूरी तरह से ई-ऑफिस 
प्रणाली की ओर बढ़ रहा है, जिससे 
आम लोगों को अपने काम के लिए 
निगम के चक्कर नहीं लगाने पड़ेंगे। 
इसी कड़ी में आज नगर निगम 
कमिश्नर डेचलवाल की अध्यक्षता 
में ई-ऑफिस को लेकर एक ट्रेनिंग 
आयोजित की गई। इस ट्रेनिंग में 
एमटीपी, एटीपी, बिल्डिंग इंस्पेक्टर, 
एचडीएम, बीएम समेत बिल्डिंग 
ब्रांचो के अधिकारी और कर्मचारी 
मौजूद रहे। आईटी सेल के सिस्टम 
मैनेजर मुनीश कालिया ने जानकारी 
देते हुए बताया कि ट्रेनिंग के दौरान 
आईटी सेल एक्सपर्ट और डीसी 

ऑफिस के ई-ऑफिस विशेषज्ञों 
द्वारा करीब 40 से 45 नगर निगम 
कर्मचारियों को ई-ऑफिस प्रणाली 
की विस्तृत ट्रेनिंग दी गई।  पंजाब 
सरकार की स्पष्ट हिदायत है कि 
ई-गवर्नेंस के माध्यम से नागरिकों को 
राइट टू सर्विस की सुविधा तय समय 
में दी जाए। इसी उद्देश्य को पूरा 
करने के लिए नगर निगम ई-ऑफिस 
सिस्टम को पूरी तरह लागू करने की 
दिशा में तेजी से काम कर रहा है।

कैसे मिलेगी आम लोगों को 
सुविधा-
ई-ऑफिस प्रणाली लागू होने के बाद 
आवेदक को नगर निगम के सुविधा 
केंद्र में जाकर अपने काम से संबंधित 
सभी दस्तावेज स्कैन करवाने होंगे। 
इसके साथ ही आवेदक की फोटो 
भी ली जाएगी। इसके बाद फाइल 
की प्रोसेसिंग शुरू हो जाएगी और 
आवेदक को एक ई-फाइल नंबर 
जारी किया जाएगा। इस नंबर के 
जरिए आवेदक घर बैठे ही अपनी 
फाइल की स्थिति ऑनलाइन ट्रैक 
कर सकेगा। इस प्रक्रिया के तहत 
दस्तावेजों की जांच सुविधा केंद्र पर 
ही हो जाएगी, जिससे यह पता चल 
जाएगा कि दस्तावेज सही हैं या नहीं। 
साथ ही आवेदक को एक निश्चित 
समय और तारीख भी दी जाएगी, 
जिससे उसे बार-बार निगम कार्यालय 
के चक्कर नहीं लगाने पड़ेंगे।

नगर निगम करेगा पूरी तरह ई-ऑफिस प्रणाली लागू: डेचलवाल

सीवरेज लाइन बिछाने का काम जल्द शुरू किया जाएगा: विधायक ग्रेवाल अशवनी पाहवा | लुधियाना
  समर न्यूज

पजंाब में लगातार बढ़ रही गोलीबारी 
की घटनाओं के बीच लुधियाना के 
मुडिंया कलां इलाके से एक और 
सनसनीखेज मामला सामने आया 
है। जीटीबी नगर में दिनदहाड़े घर 
में घुसकर एक महिला की गोली 
मारकर हत्या कर दी गई। इस 
वारदात से पूरे इलाके में दहशत 
का माहौल है। मृतका की पहचान 
पूनम पांडे के रूप में हुई है, जो 
अपने परिवार के साथ इसी इलाके 
में रहती थी।
जानकारी के अनुसार, घटना के 
समय पूनम पांडे अपने घर में 
मौजूद थीं। इसी दौरान बाइक पर 
सवार होकर दो युवक वहां पहुंचे। 
एक युवक बाइक बाहर खड़ी कर 
घर के अंदर घुस गया, जबकि 
दूसरा बाहर ही बाइक पर बैठा रहा। 
प्रत्यक्षदर्शियों के अनुसार, घर में 

घुसने वाले युवक ने काली जैकेट 
पहन रखी थी और सिर पर टोपी 
लगाए हुए था। आरोपी ने सबसे 
पहले महिला की बेटी पर गोली 
चलाने की कोशिश की, लेकिन वह 
किसी तरह बच गई। इसके बाद 
आरोपी ने पूनम पांडे पर निशाना 
साधते हुए गोली चला दी, जो उनके 
सिर में जा लगी।
गोली चलने की आवाज सुनकर 
आसपास के लोग मौके की ओर 

दौड़े। पड़ोस में रहने वाले हरदेव 
सिंह ने बताया कि वह अपने घर में 
खाना खा रहे थे, तभी किसी व्यक्ति 
ने आकर उन्हें गली में गोली चलने 
की सूचना दी। जब वह मौके पर 
पहुंचे तो देखा कि एक महिला फर्श 
पर गिरी हुई थी और उसके सिर 
से खून बह रहा था। गंभीर हालत 
में महिला को तुरंत एक गाड़ी में 
डालकर सिविल अस्पताल ले 
जाया गया, जहां डॉक्टरों ने उसे मृत 
घोषित कर दिया। घटना की सूचना 

मिलते ही थाना जमालपुर की पुलिस 
और सीनियर अधिकारी मौके पर 
पहुंचे। पुलिस ने पूरे इलाके को घेर 
कर जांच शुरू कर दी। घटनास्थल 
और आसपास लगे सीसीटीवी 
कैमरों की फुटेज और फोटो पुलिस 
ने अपने कब्जे में ले ली हैं। इसके 
साथ ही महिला के गिरने की जगह 
से गोलियों के खाली खोल भी 
बरामद किए गए हैं। पुलिस सूत्रों के 
अनुसार, हमलावरों की ओर से दो 
से तीन राउंड फायर किए गए थे।
प्रारंभिक जांच में मामला पुरानी 
रंजिश से जुड़ा बताया जा रहा है, 
हालांकि पुलिस इस एंगल के साथ-
साथ अन्य संभावनाओं पर भी जांच 
कर रही है। मृतका के परिवार में दो 
बच्चे हैं, जिनमें एक बेटा और एक 
बेटी शामिल हैं। मां की मौत के बाद 
परिवार का रो-रोकर बुरा हाल है। 
पुलिस अधिकारियों का कहना है कि 
मामले की जांच तेजी से जारी है। 
सीसीटीवी फुटेज, फोरेंसिक साक्ष्य 

और चश्मदीदों के बयानों के आधार 
पर आरोपियों की पहचान की जा 
रही है। पुलिस ने दावा किया है कि 
जल्द ही आरोपियों को गिरफ्तार 
कर मामले का खुलासा कर दिया 
जाएगा। फिलहाल हत्या का मामला 
दर्ज कर आगे की कानूनी कार्रवाई 
की जा रही है। घटनास्थल पर पहुंची 
थाना जमालपुर की प्रभारी बलविंदर 
कौर ने बताया कि मामले की सूचना 
मिलते ही वह अपनी टीम के साथ 
मौके पर पुहंची थी। जहा पुलिस की 
अलग अलग टीमें जांच करने में 
जुट गई है। वही मृतका के परिजनों 
से पूछताछ में सामने आया है कि 
मृतका पूनम पांडे की बेटी पति के 
साथ विवाद के बाद कुछ दिन पहले 
ही मायके में रहने आई थी। परिवार 
ने शक जताया है कि घटना को 
उनके दामाद की तरफ से अंजाम 
दिया गया हो सकता है। उन्होंने 
बताया कि पुलिस सभी पहलुओं पर 
जांच कर रही है।

मृतका पूनम पांडे -समर न्यूज

लुधियाना में यारनेक्स, टेक्सइंडिया और डायचेम 
टेक्सप्रोसेस की तिहरी प्रदर्शनी का भव्य आगाज

देश के प्रमुख निटवियर और 
टेक्सटाइल हब लुधियाना में आज 
बी2बी टेक्सटाइल ट्रेड शोज़ की 
तिहरी प्रदर्शनी का भव्य शुभारंभ 
हुआ। दाना मंडी, बहादुर के रोड, 
जालंधर बाईपास पर यसरनेक्स के 
38वें संस्करण, टेक्सइंडिया के 
22वें संस्करण और डायचेम 
टेक्सप्रोसेस के 8वें संस्करण का 
उद्घाटन किया गया।
 तीन दिवसीय यह आयोजन 19 से 
21 दिसंबर 2025 तक चलेगा। 
प्रदर्शनी का उद्घाटन राजिंदर गुप्ता, 
राज्यसभा सांसद एवं ट्राईडेंट ग्रुप 
के चेयरमैन, द्वारा उद्योग जगत के 
अन्य दिग्गजों की उपस्थिति में 
किया गया। इस अवसर पर 
टेक्सटाइल उद्योग से जुड़े वरिष्ठ 
उद्यमी, निर्यातक और कारोबारी 
बड़ी संख्या में मौजूद रहे।
देशभर की 103 अग्रणी 
कंपनियों की भागीदारी: इन 
तिहरी प्रदर्शनियों में देश के विभिन्न 
हिस्सों से आई 103 प्रमुख कंपनियां 
भाग ले रही हैं, जो टेक्सटाइल 
सप्लाई चेन से जुड़े उत्पादों की 
व्यापक श्रृंखला एक ही मंच पर 

प्रदर्शित कर रही हैं। प्रदर्शनी में 
प्राकृतिक और मानव-निर्मित 
फाइबर, नेचुरल व ब्लेंडेड यार्न, 
इलास्टिक, फैंसी और स्पेशलिटी 
यार्न, निटेड व वुवन फैब्रिक्स, 
महिला परिधान फबै्रिक्स, शर्टिंग 
फैब्रिक्स, आयातित, ऊनी, प्रिंटेड, 
ग्रे और प्रोसेस्ड फबै्रिक्स के साथ-
साथ ट्रिम्स, एंबेलिशमेंट्स, सिलाई 
व कढ़ाई धागे और वैल्यू-एडेड 
टेक्सटाइल सेवाएं प्रदर्शित की जा 
रही हैं।
नवाचार और बिजनेस 
नेटवर्किंग पर फोकस
इस आयोजन में नवाचार, 
सस्टेनेबिलिटी, फंक्शनलिटी और 

बिजनेस नेटवर्किंग प्रमुख आकर्षण 
के रूप में उभर कर सामने आ रहे 
हैं। लुधियाना समेत भारत के अन्य 
बड़े टेक्सटाइल हब्स की नामी 
कंपनियां खरीदारों के साथ सक्रिय 
कारोबारी चर्चाओं में जुटी हुई हैं।
यारनेक्,टेक्सइंडिया और 
डायचेम टेक्सप्रोसेस शो गारमेंट 
मै न ्यु फ ैक ्च र र्स  , ए क ्स प ोर  ्ट र्स  , 
इंटरनेशनल बाइंग हाउस, कंपोजिट 
मिल्स, पावरलूम वीवर्स, निटर्स, 
डिस्ट्रीब्यूटर्स, फैशन डिजाइनर्स, 
अपैरल ब्रांड्स और रिटेल चेन 
प्रतिनिधियों के लिए एक सशक्त 
सोर्सिंग और नेटवर्किंग प्लेटफॉर्म 
साबित हो रहा है। इससे भारतीय 

टेक्सटाइल उद्योग की वैश्विक 
क्षमताओं में बढ़ती रुचि भी साफ 
झलकती है। दो दशकों से अधिक 
की विरासत के साथ, ये तीनों 
प्रदर्शनियां भारत के प्रमुख इंटीग्रेटेड 
टेक्सटाइल सोर्सिंग प्लेटफॉर्म के 
रूप में स्थापित हो चुकी हैं। मौजूदा 
संस्करण लुधियाना के टेक्सटाइल 
इकोसिस्टम को और मजबूत करने 
में महत्वपूर्ण भूमिका निभा रहा 
है। गौरतलब है कि इस प्रदर्शनी 
में प्रवेश केवल ट्रेड विजिटर्स के 
लिए सीमित रखा गया है, जिससे 
पेशेवर, केंद्रित और व्यवसायिक 
माहौल में सार्थक बातचीत और 
सौदे संभव हो सकें।

राजिंदर गुप्ता, राज्यसभा सांसद एवं ट्राईडेंट ग्रुप के चेयरमैन।     			    -समर न्यूज

गैस लीकेज के चलते कमरे में लगी आग, 7 लोग जख्मी  

लुधियाना के साहनेवाल इलाके 
में गुरुवार सुबह एक कमरे में 
अचानक आग लगने से बड़ा 
हादसा हो गया। आग की चपेट 
में आकर एक ही परिवार के 6 
लोगों सहित कलु 7 लोग झुलस 
गए। घटना के बाद इलाके में 
अफरा-तफरी मच गई। आसपास 
के लोगों ने तत्परता दिखाते हुए 

सभी घायलों को तुरंत उपचार के 
लिए सीएमसी अस्पताल पहुंचाया। 
वहां करीब डेढ़ दिन तक इलाज 
चलने के बाद आर्थिक तंगी का 
शिकार होने के चलते जख्मियों को 
सिविल अस्पताल भेज दिया गया। 
जहा से उन्हें पीजीआई रेफर कर 
दिया गया।
हादसे में झुलसे लोगों की पहचान 
शिवकुमार, शुभम, रौनक, आशीष, 
हरीचंद, मुरलीधर और एक अन्य 
व्यक्ति के रूप में हुई है। पीड़ितों 

के अनुसार, वे साहनेवाल में एक 
बेहड़े में रह रहे थे। गुरुवार सुबह 
के समय शिव कुमार बाथरूम से 
आने के बाद अपने कमरे चाय 
बनाने लगा, तो अचानक कमरे में 
आग लग गई। जिससे वहां मौजूद 
सभी लोग उसकी चपेट में आ गए। 
आग इतनी तेजी से फलैी कि बाहर 
निकलने का मौका भी मुश्किल हो 
गया।
पीड़ितों के रिश्तेदार राकेश कुमार 
ने बताया कि सुबह उनके भाई 

शिवकुमार चाय बनाने के लिए 
उठे थे। जैसे ही उन्होंने गैस चूल्हा 
जलाने के लिए माचिस जलाई, 
उसी वक्त कमरे में आग लग गई। 
आग लगते ही चारों ओर धुआं और 
लपटें फलै गईं। इस दौरान आशीष 
ने किसी तरह दरवाजा खोला और 
बाहर की ओर भागा, जिसके बाद 
आसपास के लोग मौके पर पहुंचे 
और सभी को बाहर निकालने में 
मदद की। राकेश कुमार ने बताया 
कि हादसे की मुख्य वजह गैस 

लीकेज मानी जा रही है। उनका 
कहना है कि रात के समय गैस 
सिलेंडर से गैस लीक हो रही थी, 
जो पूरे कमरे में फैल गई थी। सभी 
लोग सो रहे थे, इसलिए किसी को 
इसकी भनक नहीं लगी। सुबह 
आग लगते ही लोग बाहर नहीं भाग 
सके और झुलस गए। फिलहाल 
सभी घायलों का इलाज पीजीआई 
अस्पताल में चल रहा है। प्रशासन 
की ओर से मामले की जांच की 
जा रही है।


